
ЭКИ ТАРАП

Экинчи бөлүм

Бул романда, биздин өлкөнүн элинин 90чу жылдардан тартып ушул мезгилге чейинки жашоосундагы өзгөрүүлөр жөнүндө баяндалат. Ал өзгөрүүлөр бири-бирин сүйгөн экиадамдын тагдыры аркылуу чагылдырылат. Турмуштун татаал жолдору экөөнү эки жакка бөлүнүп кетүүгө аргасыз кылат. Баштарынан мин түркүн окуяларды өткөрүп,көптөгөн жылдардан кийин экөө, эчак экиге бөлүнүп кеткен жашоонун карама-каршы тараптарынан кезигишет. Экөө өзгөрүп аткан жашоону өз түшүнүктөрүндө ар кандай кабыл алып, алардын жеке турмушу ошол көз караштарына жараша өтөт. Романдагы каармандардын көпчүлүгу жашоодон алынган образдар, окуялардын да көп бөлүгүтурмуштан алынган. Мен болгону окуялар менен адамдардын тагдырларын бири-бирине байланыштырып, кызыктуу роман жазганга аракет кылдым.

– Өлүгүндү кана көрөйүн бетпак, эл караган бетимди жер каратты, бул шермендеге эми кандай чара колдонуш керек экенин мен билбей калдым, ай жалдырабай сен бир айласын тапсан боло ыя? – жанында бүжүрөп отурган улуу келинин жоон сандан аткыган Айжандын кайын энеси шору шорподой катып күйүттүү бакырды. Демейде тилин жанып тибиреген келини бүгүн тилин жутуп койгондой. Кайын энесин жалдырай тиктеп, ушул азыр аткымак тургай кесип алса деле андан акыл чыкчудай эмес. Айжандын кошунасына, эгерде атчан бирөө келсе дароо айт деп “жакшылап” сүйлөшүп койгон кемпир. Ал аял түнгө карабай, Айжандыкына атчан киши келгенин айтып келген. Аны уккандан бери Айжандын кайын энеси каарын чачып,уйкусу качып ары-бери басып жүрөт. 

– Иий, шорум ий шорум, айла жок кантейин, өлүгүндү көрөйүндү тирүүлөй бышырып жейт элем, уулумдун баскан изинен айлансын ушул бетпак!

– Апа, көп эле капа боло бербесениз, эми жети түндө кантип барабыз, эртен менен эле берели ал шуркуянын азабын, -улуу келини мынкылдады, – болбосо кудай өзү берет анын азабын.

– Кудай өзү берет деп деле көр муну, – кемпир ансыз да коркуп турган келинди акшырая карады, – кудайын да кудуреттүүнүкү билгин келсе, тур, анын жазасын мен өзүм эле берем, баламдан айлансын ошол бетпак! Жүрү, азыр эле барабыз, жети түн болсо кайра жакшы, азыр үстүнөн чыгабыз, тур!– каарына келген кемпир ордунан ыргып турду. Келинин ийининен аткый тургузуп, аттап-буттай Айжандыкына бет алды.

Ит абалап үргөнүнөн Алмаз келип калдыбы деп терезеге үнүлгөн Айжан, короодогу жарыктан кайын энеси менен улуу абысынынын келе жатышканын көрүп, жамандыктын жышаанын сезди. Булар жөн келе жатышкан жок! Түн ортосунда жөн келмек беле. Алар үйдөн Арсарды көрсө сөз ырбап кетээрин түшүндү да:

– Кайын энем келе жатат, сен бул жакка кирип турчу, – деп Арсарды төркү бөлмөгө тыга салды.Ангыча кайын энеси да кирип келди. Айжандын жүгүнгөнүн алкамак тургай каргады:

– О бетинди урайын бетпак десе жүгүнбөй эле кой мага, мындан кийин сен менин келиним эмессин, менин баламдан айлан шерменде! – деп Айжанга тап берди. Жасоолундай болуп жанында турган улуу келини кайын энесин колдон тартып калды.

– Апа, бир ачуунузду мага беринизчи, жайынча эле сүйлөшөлү, – деди жалооруй. Айжандын да чапчан мүнөзүн билген келин ушул жерден ит жыгылыш болуп кетеби деп коркту.

– Ай сен какмар тартчы колунду, ушундай бетпак менен кантип жай отуруп сүйлөшөм мен ыя? – келинин түрттү кемпир. Эмне жөнүндө сөз болуп атканын айдан ачык түшүнсө да, Айжан билмексен болуп:

– Апа, эмнеге мынча ачууландыныз, айтсаныз боло, кайсы кылган күнөөм үчүн ушинтип жатасыз, – деп сурады өзүн сабырдуу кармап.

– А, өлүгүндү көрөйүн шерменде, сен күнөөндү алигиче биле элексинби, сен кылыктарындын баарын күнөө эмес деп эсептейсинби? Ушул убакка чейин жатпай кимди күтүп отурасын ыя?

– Кайсы кылгымды айтып жатасыз жарыктык, менин көп эле кылыктарым бар, кайсынысын айтып жатканынызды мен кайдан билейин. Сиз да тынч уктай албай жети түндө мен андып келгенсиз го? – Айжан кер какшыкка алды кемпирди. Кемпирдин ого бетер ызасы кайнады.

– Жанагы сасыган ичкичтин баласы менен коюндаш болуп жүргөн кылыгынды айтып жатам бетпак, же сен аны танасынбы?

– Сасыган ичкич дегениниз ким ботом? – Айжан анткорсуду.

– Ии айбан десе, коюндаш болуп жүргөнүндүн кимдин баласы экенин да билбейсин го сен, же сага бары бирби? Сага эркек болсо эле болду экен да ээ ? Мен азыр сага айтып берем күнөөндү, же өзүндүн актыгынды далилдеп бер, же болбосо үйдөн чыгып ошол какмарга барып кирип ал.

– Айта бериниз, күнөөм болсо мойнума алам, – Айжан кесе жооп берди.

– Анда эмесе угуп тур, жанагы өйүздөгү айылдан Сабырбек колукту алчуда келип чуу салган неме сенин үйүнө ат тезегин кургатпай келип калыптыр, тигине атынын тезеги алигиче кургабай жатат короондо. Аны кантип танасын, же сен корооно жылкы багып калдын беле? – кемпир Айжанды жутуп жиберчүдөй бакырды. Айжан көпкө унчукпай турду. 

– Ооба, бул сөзүнүз чындык, ким жеткирип барса да туура айтыптыр, – Айжан абысынын көзүнүн кыйыгы менен карап койду, бирок эч кебелбеди. Андан мындай жоопту күтпөгөн кемпир бир саам далдырап калды.

– Иий бетпак, ушуну угат белем кокуй, – деп стол үстүндө турган табакты ала калып Айжанды көздөй ыргытып жиберди. Табак Айжанга тийбей тамга барып бир тийип, жерге кангырап түштү. Айжандын кыжыры келе түштү. Ушул жерден биротоло баарын бүтүргүсү келди.

– Болду эми жетишет, эмеле өзүнүз айттыныз го менин келиним эмессин деп, демек сиз да менин кайын энем эмессиз, эми биз чоочун адамдарбыз, ушундай болгону баарыбызга жакшы болду. Эми мени урууга акыныз жок сиздин, чыкса чыгып кетем, – деди Айжан кайын энесине тике карап.

– Мен сага акыны көрсөтөм, бетинди чарыктай тытып туруп жолго салам, болбосо өз колум менен мууздайм, – деп бакырган кемпир, тегерегин алактай карап, стол үстүндөгү оор вазаны колуна ала калды. Айжан да карап калган жок. Ал колуна кичинекей отургучту ала калып:

– Болдунуз эми, менин да аяна турган жаным жок, мен чыгып кетем үйдөн, азыр эле чыгам, – деп кыйкырды. Ортодо турган абысынын үрөйү учуп экөөнү алмак салмак карай берди.

– Жогол, барып ошол тентиген ичкичтин баласына кирип ал, ошондо көрөм жашоонду, – деп кыйкырды кемпир.

– Силер үчүн ал тентиген ичкичтин баласы болсо, мен үчүн бул ааламда андан өткөн жакшы адам жок. Силер үчүн бакыт бирөөнүн төрүнөн түшпөй отуруу, көр дүнүйө жыйып ошону менен ар кимге мактануу болсо, мен үчүн сүйгөн адамым менен көнүлдөш болуу, ошону менен коюндаш болуу, ошону менен тилектеш болуудан өткөн бакыт жок! Түшүндүнөрбү?! Жоок, силер мени кайдан түшүнмөк эленер, биз таптакыр башка адамдарбыз, мен эми кармасанар да турбайм бул үйгө, ошол селсаяк менен көзүм көргөн жакка жетелешип кете берем! Колунардан келген жамандыктын баарын жасагыла, мен көтөрөм, Алмаз үчүн баарын көтөрөм, уулунарга болсо Айчүрөк алып бергиле маа демектен! -деп кыйкырды Айжан.

Өмүрүндө мындай каршылыкты эч кимден көбөгөн кемпирдин алдасы оозунан түштү. Айжандын сөздөрү куйкасын куруштуруп жиберди. Ушул убакта чуудан ойгонуп кеткен Айжандын уулу аркы бөлмөдөн көзүн ушалап чыга калды. Сууга аккан адам чөп кармайт болуп, айласы куруп турган кемпир баланы колуна ала калды.

– Баланы мен сага бербейм, уктунбу, тентисен өзүн тентий бер, тукумубузду куруткандай алым жок, – деп акылдаган кемпир баланын ыйлаганына болбой, колунан чыгарбай бооруна кысып алды.

– Эгер баланы коё бербесенер, өлбөгөн жерде калышам, – Айжан колуна эт туураган бычакты ала калды.

– Ий какмар, бул эмне дейт ыя, ай эмне турасын жалдырап, ал тигинин колундагыны, – кемпир улуу келинине бакырды.

– Жок, мага жолобонуз жене, менин эми аяна турган эч нерсем жок, бергиле баланы, болбосо жарып салам бирөөндү! –деп бакырды Айжан. Анын айбатынан сүрдөгөн абысыны каккан казыктай ордуна кадалды. Төркү бөлмөдө камалып турган Арсар ушул тапта чын эле бир балээ болуп жүрбөсүн деп чочулады.

– Ташта дейм баланы! – Айжан эми жараланган аюдай ачуу чанырды. Арсар төркү бөлмөдөн чыга калды. Аны көргөндө кемпирдин оозу ачылды.

– Апей ботом, бул тиги биздин Сабырбектин колуктусу го?

– Апей, чын эле ошол экен! – дендароо болуп турган келин кайненесин коштоду.

– Мунусу кайдан жүрөт бул жерде? Ии, эки шүмшүк бириккен тура! – кемпир мөрөй колуна тийген немече сүйлөдү. Арсар жини менен кемпирди акшырая карады.

– Айжан кой, буларга тенелгенде болбойт, берчи, – Арсар Айжандын колундагы бычакты акырын алды. Кемпир баланы колунан жерге түшүрүп:

– Ай бас, бул экөөнө киши ээрчитип келбесек болбойт, элди чакырып келип булардын абийирин айрандай төкпөсөк болбойт, – улуу келинин алка жакадан алып, делдендетип сүйрөп чыкты үйдөн. Айжан менен Арсар бир саам үндөбөй тиктешип турушту.

– Айжан, мен бул жерден тезирээк кетпесем болбойт, кайын энен киши ээрчитип келсе соо коюшпайт го алар мени, – Арсар биринчи эсине келди.

– Арсар, мен да кетишим керек бул жерден, алар мени соо коёт дейсинби, алар баламды тартып алышып, мени ким көрдү кылып коюшу мүмкүн. Мен эми байласа да тура албайм бул үйгө. Мени бир аз күтө турчу, мен тез эле даяр болом, – деп өтүндү Айжан Арсардан.

Айжан тез эле даяр болду. Айжан баласын колуна көтөрүп, Арсар түйүнчөктү көтөрүп, экөө жүгүргөн тейден чон сайды көздөй бет алышты. Айылдан бир топ алыстап кеткен сон, экөө үйдөй болгон чон бадалдын түбүнө күшүлдөй отуруп калышты. Демдери басылгыча далайга унчукпай отурушту. 

– Айжан, тигилер Алмазды кармап алышса эмне болот? – Арсар биринчи унчукту.

– Алмаз аларга оной менен кармата койбос. Бирок ал эми бизди издеп убара болот го.

– Ооба, ошентет го. Бирок тигилерге кармалып калбаса эле болду.

– Кудай сактаса экен эми аны, – экөө кайрадан унчукпай ойлонуп калышты. Бир убакта Арсар баятан жүрөгүн өйүгөн суроону берди.

– Айжан, сенин кайын энен чындыкты айтабы?

– Ыя? Эмне дейсин? Кайсы чындыкты? – Айжан адегенде Арсардын суроосуна түшүнгөн жок.

– А, тиги Алмаз жөнүндө, – Арсардын ичи уйгу– туйгу болду.

– А, Алмаз жөнүндөбү. Ооба Арсар, ал чындык. Мен эми түшүндүм чыныгы бакыт, чыныгы сүйүү деген кандай болоорун, – Айжан чын дилинен жооп берди.

– А Алмазчы? Алмаз сени сүйөбү?

– Алмазбы? – Айжан ойлонуп калды, – билбейм Арсар, Алмаз мени чындап эле сүйөбү билбейм, бирок мен үчүн анын мааниси деле жок. Мен өзүм аны чын жүрөгүмдөн сүйөм, мага ошол эле жетиштүү, мага эми ансыз жашоо, жашоо деле эмес, – Айжандын үнү калтырап чыкты.

– Түшүнөм, – Арсар аргасыз оор үшкүрүп алды. Айжан алда нени шексингендей Арсарды карап калды.

– Арсар, мен Алмаз экөөн жөнүндө да укканым бар, Алмаз өзү айтып берген мага баарын, бирок мен Алмазга сен күйөөгө тийип кеткенден кийин жолуктум. Эми сен аны күнөөлөбө, – деди Айжан.

– Жок Айжан, мен эч кимди күнөөлөгүм келбейт, Алмазды күтө албаган күнөө менин өзүмдө. Мен эми Алмаздын бактылуу болушун гана каалайм. Алмаз сендей жакшы адамга кабылганына мен ал түгүл кубанычтамын, – Арсар Айжандын көзүнө карады.

– Рахмат сага Арсар, мен Алмазды бактылуу кылууга колумдан келгендин баарын жасайм, мен аны чынында эле сүйөм. Мен бул күйөөмө айлам жоктон эле тийгем, кийин балким сүйүү өзү келээр деп ойлогом, бирок андай болгон жок. Ошентсе да ушул жерге келгениме эч өкүнбөйм, себеби мен башка жакта болсом Алмазды кезиктирбей калышым мүмкүн эле да. Биз Алмаз экөөбүз жетелешип, башыбыз оогон жакка басып кете берели деп чечкенбиз. Мен кайын энем келип ызы-чуу салбаган күндө деле кетмекмин ал үйдөн, – дедиАйжан.

– Ооба Айжан, сен туура чечим кабыл алгансын, сүйбөгөн адамын менен мин балакет кылсан да жашаш өтө оор болоорун мен өзүмдөн билем.Анын үстүнө сен кайын энендер менен кайнаса каны кошулбай турган адамдар экенсинер,булар менен бир эл болуп жашаш сага оор болуп калат. Эми кайын энен оной менен басылбайт го. Айжан, менин болсо кайын энем алтын киши, бирок күйөөм ченден чыккан зөөкүр болуп чыкты.Ал мени жүзү каралык менен алдаган, мен ага күйөөө чыгууга аргасыз болдум. Бирок экөөбүздүн жашообуз ит жашоо болду. Ал мени бул жашоодо баарынан ажыратты. Мени сүйгөн адамымдан ажыратты, андан сон мени эне болуу укугумдан ажыратты. Эми мен эч качан балалуу болбойм, – Арсар бетин басып ыйлап жиберди.

– Арсар, кой ыйлабачы, сенин жапжаш туруп ушунчалык азапты көргөнүнө мен тан калып атам. Бирок жашоодон үмүтүндү үзбө, балким жүрө – жүрө баары жакшы болуп кетет, – Айжан Арсарды чачынан сылап жоошутту.

– Мен кылмыш кылдым Айжан, мен күйөөмдү бычак менен сайып салдым. Анан үйүн да өрттөп салайын деп от коюп качып кеткем. Ушул сайда качып баратып кокустан Алмазга жолугуп калдым. Тагдырдын тамашасын кара! Алмаз азыр сенин үйүнө келет, ал Сабырбектин өлүү же тирүүсүн билип келейин деген. Кайын энендер киши ээрчитип кайра келишсе эмне болот? – Арсар Айжанды суроолуу тиктеди. Айжан да эсине келе калгандай таныркап калды.

– И, чын эле эмне болот? – экөө бири бирин тиктеп ойлонуп калышты.

– Айжан, сага азыр үйүнө барууга эч болбойт, тигилер сени кармап алышса соо койбойт. Мен алар үчүн чоочун кишимин, мен барып акырын акмалап келейин эмне болуп атканын, сен ушул жерден жылбай отуруп тур. Алмазды акырын бир айласын таап чакырып келейин, – деди Арсар.

– А сени алар жөн коюшабы? Кайын энем жана көрдү сени биздин үйдөн, алар сага да жамандык кылып коюшу мүмкүн да, жок Арсар мен өзүм эле барайын, сен бала менен ушул жерге отуруп тур. Мен алар менен биротоло эсептешип келем – Айжан ордунан тура калды. Арсар да ордунан ыргып туруп Айжандын ийнинен басып кайра отургузду:

– Жок Айжан андай кылганыбыз болбойт, балан мени жакшы тааныбайт, ал ыйласа мен эмне кылам? Экинчиден мени кайын энен менен абысынындан башкалар тааныбайт, ошондуктан мен эле барганым он, – деп кесе айтты

– Болуптур анда, – Айжан аргасыз макул болду, – бирок этият бол Арсар, менин кайындарым зөөкүр адамдар.

– Макул, мен этият болом, эптеп бир айласын табаармын, сен мен келгиче ушул жерде болуп тур, – деди да Арсар чымын куюн болуп айыл тарапка жүгүрдү. Карангы болгодуктан, Арсар үйгө жакыныраак барды. Чон теректин түбүнө жашынып алып көпкө акмалады. Үйдө кирип чыгып кутураган көп кишилер жүрөт. Алмаз али келе элек го.

– Эй, Мурат, машиненди айда, алар болду болбоду чон жолго эле кетишти, шерменделерди кармап туруп азабын колуна берели, – короодо жүргөн далдайган эркек бирөөнө кыйырды.

– Ай, баланы алып кала көргүлө, а тиги шуркуя билген жагына кетсин, тексиз жетим кайда барып баш калкалаар экен көрөм ошондо! – Айжандын кайын энеси үйдөн башбагып тигилерге кыйкырды. Э кокуй, булар бизди чын эле соо койбойт го деп ойлоду Арсар. Дагы бир азга акмалап турду да Алмаздын бул жерге келбегенине ынанды. Эгерде ал келген болсо булар минтип жүрүшмөк эмес. Кой, Айжанга жүгүрөйүн, аны эптеп бул жерден башка жакка кетирип жибериш керек, анан Алмазды таап артынан жиберейин деген ой менен Айжан калган жерге жүгүрдү Арсар. Жетип жете электе эле кыйкырды:

– Айжан, иш чатак болуп атат окшойт, силердин үйдө толгон киши жүрөт. Бирок Алмаз ал жерге келген эмес окшойт. Тигилерин биздин артыбыздан куугун жиберип баланы алып калган атышат, эми кандай кылабыз?

– Эмне дейсин? – Айжандын көзү алайып, жүрөгү дүкүлдөп чыкты, – мен бербейм баламды аларга!

– Айжан, эгерде алар бизди таап алышса баланы жөн эле алып коюшат, биз аларга каршы эч нерсе кыла албай калабыз, ошондуктан биз аларды алдап кетишибиз керек.

- Кантип? Биз аларды кантип алдайбыз?

– Алар бизди издеп чон жолго чыккан атышат, а биз болсо тоо жакка качалы, – деди Арсар чечкиндүү. 

– Карангыда тоо жакка качып кантебиз?

– Экөөбүз азыр ушул сай менен өөдө чыгалы, биздин айылга кетчү жолдун чыга беришинде менин бир аталаш туугандарым мал багат, ошонукуна тан аткыча тура турсак, эртен менен кандай кылаарбызды ойлонуштурабыз. Көтөр баланы, жүрү кеттик тезирээк, – Арсар түйүнчөктү ала калып астыга түштү.

Экөө тез эле келишти алиги үйгө. Абалап үргөн иттер астыларынан тосуп чыгышты. Мал короонун четиндеги үйдөн Арсардын тууганы чыга калды.

– Жолборс, Жолборс, бери кел, – деп кыйкырды үй ээси. Чон дөбөт куйругун шыйпандата ээсине жүгүрдү. Анын артынан калган эки ит кошо жүгүрдү.

– Ой, ким бар ал жакта?

– Акмат ава, мен Арсармын, – деп кыйкырды Арсар болгон үнү менен.

– Э кокуй күн Арсармын дейсинби? Түн жамынып эмне кылып жүрөсүн бул жерде? – Акмат тепкичтен түшүп, Арсарларды көздөй басты.

- Жумуштап келе жаттым эле, – деп күнкүлдөмүш болду Арсар.

– Э балакетинди алайын Арсар сенсинби? Бу кайдан түн жамынып?

– Ушундай болуп калды ава, – Арсар күнөөкөр кишидей жооп берди.

– Кана, киргиле, – Акмат кашаанын каалгасын ачып экөөнү киргизди. Арсар менен амандашып, айланып келген иттерди кубалап, экөөнү киргизди. Үйдөгүлөр али жата элек экен. Малчылар адетте кеч жатып эрте турушат эмеспи. Арсарды көргөндө женесинин да оозу ачылып калды.

– Э ботом, тынччылыкпы деги, түн ортосунда кайдан сен, – ордунан туруп Арсар менен учурашты, – келгиле, өткүлө өөдө.

– Ай сен адегенде чай пайынды берип анан сурачы чоо жайын, – Акмат аялына опулдап койду. Экөө өздөрүн онтойсуз сезип, женеси жая салган көрпөгө отурушту. Айжандын баласы уктап калган экен. Аны жаткырып коюшту.

– Ай, силер тартынбай кенен отургула, Арсар, үйдөгүлөр аман эсен турушабы? Момун авам кандай? Алардан кабар алып атасынбы? Силер азыр кайсы айылдан келе жатасынар? – деп сурады Акмат тигилердин мандайына комдоно отуруп. Булар турган жер эки айылдын ортосу болгондуктан азыр булар кайсы тараптан келе жатышканын билгиси келди.

– Биз азыр тиги айылдан келе жатабыз, атамдардыкына бара жаттык эле, кечирээк чыгып алыптырбыз, жолдон коркуп силердикине конуп кетүүнү чечтик, -деди Арсар нымшып.

– А, ошондой де, а тиги күйөө бала менен кайындарын жакшы турушабы?

– Жакшы ава, баары жакшы.

– Тынччылык эле болсо болду, биздикине ушинтип көптөр келет, ырас үйүбүз эки айылдын ортосунда болуп калганы жакшы болду, – деди Акмат шайдоот. Женеси арыдан бери чай даярдап жиберди.

– А бул келин ким болот? –деп сурады женеси чыдамы түгөнүп.

– Бул келин менин эн жакын досум болот, аты Айжан, бул дагы төркүнүнө бара жаткан,экөөбүз чогу чыкканбыз, – деп салды Арсар оюна келгенин.

– А, демек бул келин да биздин айылдык экен да. Кимдин кызы болосун кагылайын? – Акмат Айжанданды бүшүркөй карады. Айжан эмне дээрин билбей буйдалып калды.

– А бул тиги Апал женемди билесизби? Ошонун синдиси болот. Өз төркүнү жондогу айыл, – Арсар шашылып Айжандын ордуна жооп бере салды.

– А ошондой де, ичкиле чайдан Апал женем жараган жакшы адам. Анын синдиси болсо жакшы анда.

Ошентип эптеп айласын таап ал түнү Акмат авасыныкына конуп калышты Арсар менен Айжан. Экөөнө төркү бөлмөгө төшөк салып беришти. Экөө жатымыш болуп, жарыкты өчүрүп коюшуп шыбыраша башташты.

– Айжан эртен менен эрте чыгып кетишибиз керек бул жерден, авам биздин чын абалыбызды билсе жаман көрөт го.

– Ооба, мен да ошентип ойлоп атам, а сен азамат экенсин сөз таап кеттин, менин жүрөгүм таманыма түшүп кетпедиби жөн эле.

– Чынымды айтсам өзүм да билбей калдым эмне деп атканымды, иши кылса оюма келе калганды айттым. Эртен менен булар тура электе туруп, абдан шашып атабыз деп кетип калалы. Бирок кеткенде кайда барабыз?

Экөө дымырап көпкө ойлонуп калышты.

– Эртерээк чон жолго чыгып бир жакка кете турганыбыз он го, бирок каякка кетебиз? – Арсар суроолуу карады.

– А чон жолдон тигилер бизди кармап алышпайбы?

– Алар бизди азыр издеп жүрүшөт ал жактан, эртен менен деле бара коюшпас,бул жерге тура албайбыз, биздин айылга да бара албайбыз, алар бизди эртен ошол жактан издеши мүмкүн. Айжан сенин бара турган жерин барбы?

– Жок Арсар, мен томолой жетим болсом кимге бармак элем? – Айжандын көзүнө жаш тегерене түштү. Айжандын жүрөгүн оорутуп алганына Арсардын да ичи ооруп калды. Куураган жаным эмне деп атам.

– Арсар, менде акча бар, шаар жакка кете турсак кандай болот? Ал жактан эптеп бир айласын табаарбыз, – Айжан Арсарды жалооруй карады.

– Шааргабы? Ал жактан эмне кылып күн көрөбүз? А мага шаарда эмне бар? Менин күйөөм өлбөй калса бир кеп, эгерде күйөөм өлүп калган болсо мени милисалар издейт да.Менин бул жерде эле калганым он го.

– Сен эмне деп атасын Арсар? Милисалар сени кармаса камап коюшат да!

– Ооба, камап коюшат, бирок эми мага баары бир, мен күйөөмдү сайганыма эч өкүнбөйм, колум менен кылганымды мойнум менен тартам да, – Арсар оор үшкүрдү.

– Арсар, сен антип айтпачы, түрмө деген жаман нерсе болсо керек. Сен кантип түрмөгө отурасын?

– Менде башка айла жок, милисалар мени кайдан болсо да табышат. Андан көрө алар мени кармап ала электе мен сага жардам беришим керек. Сен шаарга кетсен жаш балан менен кантип күн көрөсүн? Акчан деле бир аз убакка жетсе, андан кийн эмне кыласын, иштешин керек да, билесинби мен эмнени ойлодум?

– Ой Арсар сен бир башкача адам экенсин го, өзүндүн башында мушкул иш турса, мени ойлоп жатасын.

– Айжан, мен айтпадымбы, эми мага баары бир өзүмдүн эмне болоорум, менин бир эле жолум бар. Андан көрө сени ойлойлу, уксан, менин шаарда таэжем бар, мен аныкына мектепте окуп жүргөнумдө бир баргам. Таэжем өзү жакшы киши, жалгыз бой турат, балдары да жок кургурдун. Сени ошол таэжемдикине алып барып койсом кандай болот ыя? Сен шаарды жакшы билесинби?

- Ооба. Мен шаарды жашы эле билем, бирок таэжене менин эмне керегим бар, анын үстүнө балам менен, – Айжан онтойсузданды.

– Бизде андан башка арга жок Айжан. Мени баары бир кармашат. Кармалгыча мен силерди ошол таэжемдикине алып барып келейин, андан ары жагын көрө жатаарбыз, макулбу? Мен келээрим менен Алмазды силерге жиберем.

– Арсар а балким сенин күйөөн өлбөй калган болсо милисалар сени издей деле койбос, сен биз менен эле болсон кандай болот? Сен бул жакка кайра келсен күйөөн сага жашоо бербейт го.

– Жок Айжан, мен эми күйөөмдөн коркпойм, эгерде ал өлбөй калган болсо, мен аны менен ажырашам да башка жакка кетем. Сени болсо адегенде ошол таэжемдикине алып барып коёюн, анан Алмазга сенин дарегинди айтсам ал силерди табат да. Анан экөөн оокат кылып кетесинер.Болбосо чон шаардын кайсы жеринен табат Алмаз силерди? Таэжеме болсо калп айтып коюуга туура келет. Мен ага сени жакында куйөөсү келип алып кетет дейин, макулбу? Кой, болду, ошондой кылалы, – Арсардын чечкиндүүлүгү ушул жерден кармады.

– Арсар, мунун деле туураболуп атат. Бирок сен өзүн кантесин? Мен сенин ушул кылган жакшылыктарына кантип жооп берем?

– Айжан, өлбөй тирүү болсок экөөбүз дагы далай жакшы күндөрдө жолугабыз. Азыр болсо кел уктайлы, эртен тан заарынан жолго чыгышыбыз керек, – Арсар төшөгүнө кыйшая жатты.

– Менде башка арга жок да Арсар, сенин айтканындай кылалы. Бирок экөөбүз шаарга чогу барып, ошол жерге чогу эле калсак эмне болот? – Айжан чындап эле Арсардан ажырагысы келген жок.

– Айжан эмнеси болсо да бара көрөлү, милисалар мени издей турган болсо ошол жерден деле таап алышат акыр аягы. Балким чын эле ошол жерде чогу тура турганыбыз он болоор. Бирок Алмаз сени кантип табат мен кайра келбей койсом?

– А биз ага дарегибизди билдиргендин амалын да ойлоп табарбыз. Бирок мен эми Алмаз мени менен калаарына көзүм жетпей калды, – Айжан жүрөгүнө пайда болгон бүдөмүктү айтты.

– Эмнеге? Сен эмнеге антип ойлоп атасын? Эгерде Алмаз экөөн чогу бололу деп сүйлөшкөнүнөр чын болсо, ал сени эч качан таштабайт! – Арсар Айжандын оюндагысын түшүнгөн жок.

– Арсар, мен азыр түшүнүп атам, көрсө Алмаз ушул убакка чейин сени сүйөт экен. Ооба, ал мага чогу бололу деген, бирок ал анда сени биротоло жоготтум деп ойлогон. Ал мага эч качан «сүйөм» деп айткан эмес. Ал балким мени жөн эле жакшы көрүп калса керек, бирок сүйгөн эмес. Ооба Арсар ал бир гана сени сүйгөн, мен эми тушундум, ал сени эмнеге ушунча сүйөөрүн, сенин ушундай ак жүрөк адам болгонун үчүн сүйсө керек, – Айжан болгон оюн бир дем менен айтып алды..

– Айжан, сен эмне деп атасын? Ооба, бир кезде Алмаз экөбүз бири бирибизди сүйгөнбүз, бири бирибизди эч качан таштабайбыз деп антташканбыз, бирок мен ошол сөзүмө турган жокмун, мен аны таштап кеттим, түшүнүп атасынбы? Сүйүүсүн сактай албаган адам сүйүүгө татыктуу эмес! Алмаз мени сүйө албайт эми. Менин анда эч кандай акым жок. Эми сен аны бактылуу кылышын керек Айжан.

– Билбейм Арсар, эми мен өзүмдү куюшканга кыпчылган адам катары сезип атам, мен эми Алмаз экөөндүн ортоно туруп алгандаймын.

– Айжан сен антип ойлобо, Алмаз экөөбүздүн ортобузда азыр бир нерсе болушу мүмкүн эмес. Биздин сүйүүбүз өчкөн, мен аны өз колум менен өчүргөм, сен эми менин жүрөгүмдү оорутпачы. Мен азыр да болсо Алмаз үчүн жакшылык кылып өз күнөөмдү бир аз болсо да актагым келет. Сен менин айтканыма көнсөн, мага ошондой мүмкүнчүлүк берген болосун. Мен суранам сенден, мага ошондой мүмкүнчүлүк берчи?

– Арсар сен эмне деген адамсын деги, өз бактынды ойлобой бирөөөр үчүн азап чегесин, эмнеге?

– Айжан, бул сөздү экөөбүз башка күнү сүйлөшөлү, азыр болсо эртенкини ойлойлучу,кел уктайлы. Эртен эртерээк чыгып кетпесек, эгерде менин күйөөм өлүп калган болсо кандай чуу чыгат билесинби?

– Ооба, түшүнүп атам, мейли эмесе сен айткандай болсун, уктайлы, түнүн бейпил болсун, – деди Айжан.

– Сенин да түнүн бейпил болсун, уктайлы эми, – Арсар төшөгүн ондонуп азыр эле уктап кетчүдөй болуп көзүн жумду.

Эртеси Акмат авасынын кой дегенине болбой, Арсар менен Айжан урул– бүрүлдө жолго чыгышты.

– Айжан, биз биринчи эле кезиккен машинеге отуруп, бул жерден алыстап кетели, – деди Арсар.

– Ооба, анын туура Арсар, ошентели, – Айжан макул болду. Экөө бир аз турган сон, бир килейген чон машине күшүлдөй алардын жанына келип токтоп калды. Шоопур машиненин эшигин ачып:

– Ой сулуулар, тан атпай кайда силер? – деп сурады бакылдай. Айжан менен Арсар буйдалып бири бирин тиктеп калды бир саам.

– А сиз каякка чейин барасыз? – Арсар биринчи эсине келди.

– Мен Токмокко жүк тартып баратам.

– А, абдан сонун болбодубу, биз да ошол Токмокко баратабыз, – деп жиберди Арсар шашкалактай.

– Андай болсо отургула, мага да жакшы болду, эрмек болосунар.

Экөө шашкалактай сүйүнгөнүнөн машиненин эшигине жабыша калышты.

– Ой эми шашылбагыла, келе биринчи баланы бер мага, – шоопур колун сунуп баланы алды. Экөө жайланышып отурган сон машине дарылдап ордунан жылды. Арсар куугун көрүп калган жокпу деген кыязда күзгүдөн жолдун артын далайга чейин карап барды.

Шоопур бакылдаган көнүлдүү адам экен, улам бир нерселерди сурап, узун жолду кысартып баратты. Токмокко түш оой жетишти. 

– Мына сулуулар Токмоко да келип жеттик, силерге кайсы жери керек? – деп сурады шоопур. Арсар эмне дээрин билбей:

– А бизге базардын жаны керек, – деп жиберди.

– А, базар болсо жетип калдык базарга да, – шоопур базардын жанына келегенде машинесин токтотту. Айжан берген акчаны албай койду.

– Мага силердин эрмек болуп бергенинер эле жетиштүү болду, жакшы калгыла эми, – деди жайдары. Экөө алмак салмак шоопурду алкап коштошушту. 

– Мен Токмоктун ушунча алыс экенин билбептирмин, – Арсар тегерегин карап тан калды.

– Сен мурун шаарга келип көргөн эмес белен?

– Бала кезимде апам экөөбүз таэжемдикине келгенбиз бир жолу, андан башка келе элекмин

Экөө эми кайда барышарын билбей эки жагын карап көпкө турушту.

– Эми кандай кылабыз? – деди Айжан Арсарды карап.

– Билбейм Айжан, базардан түшпөй, бекеттен түшсөк болмок экен да, ал жерден шаарга кетчү автобуска отурат элек да, эмнеге базар керек дедим?

– Арсар, бекетке барчу автобустар деле бар болуш керек, сураштырып көрөлү.

– Айжан, шаарга барганыбыз менен мен таэжемдин үйүн жакшы деле билбей калдым, Сауле женеме телефон чалып таэжемдин дарегин сурап көрбөйлүбү? Бирок кайсы жерден чалабыз?

– Почтага барыш керек, -деди Айжан. Экөө почтанын дарегин сураштырып таап, Сауле женесине телефон чалды Арсар.

– Айжан, иш чатак, тигилер мени издеп үйгө келишиптир, – деди Арсар сүйлөшүп бүткөн сон сабыры суз.

– Ыя, кимдер келищиптир? Милисаларбы же кайындарынбы?

– Күйөөм менен кайним келишиптир, – Арсардын өнү бозоруп чыкты.

– Демек ал өлгөн эмес экен да! – не сүйүнөөрүн билбей,не күйүнөөрүн билбей туруп калды Айжан.

Арсар дендароо болуп ойлонуп тура берди.

– Ал жексур өлбөптүр, – күйөөсүнүн өлбөй калганына чындап эле кейиди Арсар. Азыр эле дароо барып өтүрүп салгысы келди. 

– Арсар, анча көп ойлонбосон эми, балким анын өлбөй калганы жакшы болду, мейли жүрө берсин тентиреп. Сен эми өзүндүн тагдырын жөнүндө ойло Арсар. Эми сен кайра айылга барганын болбойт го деп ойлоп атам, -деди Айжан Арсарды акырын ийинден кармап. Арсар үндөбөй дагы далайга турду.

– Ооба Айжан, мен эми айылга барганымдын кажети жок. Күйөөм мага эми тынч жашоо бербейт. Ал эч нерсе болбогон адамча, жөн эле уруша кеткенбиз, качып кетип жок деп айтыптыр үйдөгүлөргө. Демек ал мени кайра алып кетем деген ой менен келген. Ооба, мен эми кайра айылга барганым болбойт, – Арсар тунжурап калды.

– Арсар, күн кечтей электе бир орун табалы, калганын анан ойлонуштурабыз, бекетке барышыбыз керек го эртерээк, – Айжан Арсарды акырын колунан тартты.

Арандан зорго эсине келген Алмаз өзүнүн кайда жатканын түшүнбөй айран тан болду. Денесин бүтүндөй оор таштар менен бастырып салышкандай, кыймылдоого алы жок. Акырындап иштей баштаган анын мээси болгон окуяны майда бөлүкчөлөрдөн курай баштады. Бир далайдан кийин гана баардык окуяны ирети менен курап, өзүнүн айылдык милициянын бөлүмүндө экенин түшүндү.Ушул маалда эшик тараптан такылдаган үн угулуп, эшик шарактап ачылды. Эшиктен төгүлгөн жарыктын шооласынан келген адам участковый экенин тааныды Алмаз. Ал жарыкты күйгүзүп:

– А, көк жал, эсине келдинби? Ушинтип көп баскан аяк бок басат, акыры колго түштүнбү? – деди кекээрдүү. Алмаз унчуккан жок.

– Ишин абдан начар жигит, эми сен бери дегенде он жылдык өмүрүндү түрмөдө өткөрөсүн, дагы тиги кан душманындын өлбөй калганына сүйүн, болбосо дароо «вышканы» алмаксын! – милиционер моокуму кана каткырды.

– Мен аны сактайын деп баргам, андай итти өлтүргөндөн мага эмне пайда? – Алмаз тигинин каткырганына кыжыры келди.

– Эмне? Сактаганы дейсинби? Койсончу кайдагы бир жомогунду. Эгерде сен аны сактаганы барсан анда аны ким сайды? Үйдү ким өрттөгөнгө аракет кылды? – милиционер Алмазга жакын келип, анын бетине үнүлө карады, – эмне, жообун жокпу буга?

Алмаз чын эле анын бул суросуна жооп бере албай буйдалып калды. Анын баарын кылган анын аялы, деп айтууга анын кудурети жетпеди. Кызык, эми буга кандай жооп беришим керек? Арсарды кантип айтам?

– Эмне, тилинди жутуп алдынбы? Айтпайсынбы ким кылганын? Сен эмне, элдин баарын көк мээ көрөсүнбү?

Сабырбекке сенден башка эч ким өчөшпөйт. Ал айылда эн сыйлуу адамдардын бири. Же сен өзүндүн ал аял алганда барып аялын тартып алам деп салган чуунду унутуп калдынбы? Сен унутсан башкалар унута элек. Сен антип жомок айткандын ордуна күнөөндү мойнуна алсан өзүнө женил болот. Азыр райондон тергөөчүлөр келет, тур ордундан, – деп кыйкырды милиционер. Алмаз ордунан туруп, ары жакта турган отургучка отурду. Колуна салып койгон кишен билегинен өтүп жүдөттү. Эми кандай кылышым керек? Чын эле мен өзүмдүн күнөөлүү эмес экенимди далилдеш үчүн Арсарды күнөөгө жыгып беришим керек да, кандай кылышым керек? Милиционердин саймедиреп атканына көнүл бурбай Алмаз ойго чөмүлүп кетти. Балким Арсар күнөөсүн мойнуна алып өзү келээр? Анда эмне, Арсар кесилип кетиши керекпи он жылга? Жок, кантип ошондой болсун? Ал кантип отурат түрмөгө он жыл?! Алмаздын жүрөгү сыздап ооруп чыкты. Ушундай да болобу? Эми кандай кылышым керек?Алмаздын ичи уйгу– туйгу болуп, заманасы куурулуп турду.

Райондон тергөөчүлөр келгенде аларга эч нерсе деп каршылык көрсөткөн жок Алмаз. Алар иштин чоо жайын айылдык учстковыйдан сурашып, Алмазды районго алып кетишти. 

Тергөө учурунда Алмаз күнөөгө жыгылып берүүнү туура тапты. Арсарды кантип күнөөгө жыгам деп ойлоду. Эми Арсар күнөөсүн мойнуна алып өзү келген учурда да, Алмаз анын күнөөсүн толугу менен мойнуна алууну чечти. Эгерде Арсарды күйөөсү кармап алып, мертинтип койбосо эле ал сөзсүз түрдө өзү келет. Эгерде мени анын ордуна күнөөлөп жатышканын билсе, ал бир мүнөт да турбайт, ал бул жерге келет деп ишенди Алмаз. Бирок анын келишин каалаган жок. Эми сен үчүн азапты мен эле тартайын, сен ансыз да бул жашоодо коп азап тарттын кургурум, деп ойлоду. Алмаз Сабырбектин тирүү калганына өкүндү. Ооба, ал эми Арсарга күн көрсөтпөйт, аны майып кылып койбосо экен деги. Өзүнүн ушул жерден бошонуп чыга албасына куйкасы курушуп, эгерде бир мүмкүнчүлүгү болсо эми Сабырбекти өз колу менен муунтуп өлтүрүүгө да даяр экенин сезди. Ушундай болоорун билгенде ал итти баягыда эле жайласам болмок экен да! Капаска түшкөн жолборстой, кичинекей бөлмөнүн ичинде ары бери баса берди Алмаз. Капыстан Айжан эсине түшө калды. Ал эмне болду экен? Ал мени күтө берип тажады го. Бирок менин түрмөдө экенимди укса керек. Кечир мени Айжан, сени да бактылуу кыла алган жокмун. Балким мен ушундай эч кимге бакыт алып келе албаган, эч качан өзүм да бактылуу боло албаган адам болсом керек. Бирок Айжандын ак никелүү күйөөсү бар да. Балким күйөөсү келсе аны менен кайра эле мурункусундай жашай берээр. Ким билет эми анын тагдыры кандай болот? Кандай болгон күндө да мен эми ага кайтып бара албай калдым. Ошондуктан ал мени унутканы жакшы болоор, деп ойлоду Алмаз. Тергөө баары бир анын пайдасына жүргөн жери жок. Тергөөчү күндө жаны далилдерди чогултуп келип турду. Анын мурунтан бери эле Сабырбек менен өч болуп жүргөнү да ага каршы салмактуу күнөө болду. Тергөөчүнүн айткандарынын баарына макул боло берди. Эми буларга каршыгуунун эс мааниси жок экенин абдан жакшы түшүнүп, өзүн он жылдык түрмөнүн жашоосуна даярдап, ойлорун чогултуп, күнүгө тар бөлмөнүн ичинде ар кандай машыгууларды кылып турду. Түрмөдө далай шүмшүктөр отурат да, эми андан көрө ошолорго туруштук берүүгө даярданайын деп ойлоду Алмаз.

Арсар менен Айжан азырынча Токмоктун четиндеги бир айылда тура турууну чечишти. Капыстан жумушка киши издеп жүргөн Часын аттуу дунганга кезигип калышты. Ал аларга үй – жай жагынан да жардам берээрин айтып, ошол эле күнү экөөнү Токмоктун четиндеги бир айылга алып кетти. Зангыраган эки кабат үйү бар, короо жайы да өзгөчө чон, бардар жашаган адам экен. Талаада көптөгөн гектар жерлери, ошол эле талаанын четинде мал баккан сарайы бар экен. Мынча байлыкты кантип топтогонуна айран тан болгон Арсар, талаа жумушуна чегилди. Айжан болсо баласы менен үйдө эле болуп, үй оокатын кылмай болду. Часындын аялы Мадина оорукчан аял экен. Үлбүрөп аран эле кыймылдайт. Балдары деле жок экен. Бирок ушунча чон үйдүн тирилигин кылуу оорукчан аялга эмес соо аялга деле оордук кылчудай.

– Эми экөөбүз ушул жерге баш бааналап туралы, балким ушундай болгону жакшы болду, бизди издегендер болсо эзели ушул айылдан издеш керек деп ойлобойт. Бирок Часынга ынгайын келтирип, баарын түшүндүрүп беришибиз керек го, – Арсар Айжанга кенеш салды.

– Ооба, мен да ошондой деп ойлоп атам, мени да кайын журтум издеши мүмкүн,ушул жерге эле туруп туралы, – Айжан да Арсардын оюн колдоду.

– Мен Сауле женеме телефон чалайын дагы, Алмаздын дайынын билип берсин, – деди Арсар ойлуу.

– Ооба, биз эми Алмазды сөзсүз табышыбыз керек, – Айжан да өзүнчө ойлуу мунканды.

– Айжан, сен көп ойлоно бербе, Алмаз табылат, женем аны табат сөзсүз.

– Арсар, менин сага айтайын деген сөзүм бар, бирок,.. – Айжан сөз учугун жутуп, башын жерге салды.

– Ыя, эмнени айтайын дедин эле? – Арсар Айжанды суроолуу карап калды.

– Арсар, мен сенин башына түшкөн азап болом го эми, Алмазды тезирээк таппасак экөөбүзгө оор болуп калат окшойт.

– Эмнеге? Эмнеге сен андай деп ойлоп атасын? Мен иштеп атам, сен иштеп атасын, жакында Амантайды бала бакчага беребиз. Мен алтүгүл шаарга кетпей эле ушул жерде калсакпы деп да ойлоп атам, – Арсар Айжандын оюн түшүнбөдү.

– Арсар, мен жакында иштей албай калышым да мүмкүн…– Айжан кайра жер карады.

– Эмнеге? Эмне үчүн иштей албай каласын?

– Арсар, мен кош бойлуумун, – Айжан Арсарды кош бойлуулугу үчүн кечирим сураган адамдай жалооруй карады.

– Кандай дейсин? – Арсардын алдасы оозунан түшүп, оозу ачылып калды.

– Арсар менин боюмда бар. Бул Алмаздын баласы, – деди Айжан болгон демин чогултуп.

– Эмне? – Арсар уккан кулагына ишене албай, дендароо болуп отурду. Дуйнөдө болуп көрбөгөндөй жанылык уккансып, укканынын терен маанисине жете албады.

– Арсар, кечирип кой мени, мен эми сага азап кана алып келем, эки балам менен сен мени кантип багасын? Ошондуктан Алмазды табышыбыз керек, – Айжан көзүнө тегерене түшкөн жашты этеги менен аарчыды.

– Айжан, мен сен үчүн кубанычтамын! Сен эми эки балалуу болосун буюрса! Сен менден кам санаба, мен сага колумдан келген жардамдын баарын берем. Бирок, албетте, Алмазды да табышыбыз керек! Ал бул жанылыкты укса төбөсү көккө жетет го ыя?! – Арсар жанылыктын маанисин эми түшүнүп, өзү балалуу болчудай болуп сүйүндү. Бирок жүрөгүнүн түпкүрүндө кандайдыр бир ызалык айланып, ал өзүнүн балалуу боло албасына болгон өкүнүчпү же Алмазды кызганып атканыбы белгисиз. Акылы айран болуп, ушундай да болобу, эми мен эч качан Айжанга окшоп балалуу боло албаймынбы, эми Алмаз биротоло Айжандыкы болот тура деп, жан дүйнөсүн экиге жарып жиберди. О, куураган жаным, мен эмне болуп атам, ушунчалык ичи тар айбан белем? Менин тагдырыма мен өзүм гана күнөөлүүмүн да! Айжан мага эч жамандык кылган жок, ал мени кечөө эле тааныбадыбы. Мен эмнеге анын кубанычын чын ниетимден колдобой, ичиме таруу айланбай атат? О кудай, кечире көр мени!

– Айжан, алтыным, мен сен үчүн кубанычтамын! – Арсар Айжанды кучагына бекем кысып, көзүнүн жашын тыя албай ыйлап жиберди.

***

Айылдык участковый эмнегедир Сабырбекти Алмаз сайганынан күмөн санап калды. Анын иликтөөсү боюнча Алмазды ошол күнү өтө эле кеч болуп калган учурда айылдан ат менен кетип бара жаткан жеринен көргөндөр бар. Бирок Сабырбектин үйүнөн кармалганы чын..А кийиздин быкшып күйгөнүнө караганда от коюлган убак андан алда канча мурун болгон, бери дегенде бир сааттан ашык убак. Аз убактын ичинде кийиз анча күймөк эмес. Демек, үйгө от койгон адам башка болуш керек. Анан, Алмаз Сабырбекти өлтүргүсү келсе бычакты как жүрөккө теренирээк эле саймак. Ал күнү Алмаз айнектей соо болчу. Анын күчү менен десант болгонун эске алганда Сабырбек ошол эле замат о дүйнөдө болмок. Бычакты ага алда канча Алмазга карганда алсыз адам урган. Бычак болгону анын терисинен гана бир аз өткөн. Деги ким болду экен мунусу? Кой, мен Сабырбектин өзү менен барып сүйлөшүшүм керек деген ойго келди да, стол үстүндөгү кагаздарын жыйыштырып, Сабырбектикине бет алды. Ал келгенде Сабырбек кудай жалгап үйүндө экен.

– О, баатыр, келиниз, келиниз, – деп Сабырбек ордунан тура калды.

– Сак саламат турасынарбы? – участковый Сабырбек менен кол алышып, төргө өттү.

– Апа, чай даярдай салынызчы, – деп кыйкырды Сабырбек. Тыштан күшүлдөп апасы кирди.

– А тиги келинчегин кайда? – деп сурады участковый. Эмне үчүн аялын жумшабай апасын жумшайт?

– А, ал жумуштап шаарга кеткен, – Сабырбек шашыла жооп берди, – бир аз сыркоолоп жүрөт, доктурга көрүнгөнү кетти эле.

– А, ошондой де, – участковый Сабырбекти тигиле карап калды. Сабырбек анын көз карашына туруштук бере албай көзүн ала качты. Участковый дароо түшүндү анын калп айтып жатканын.

- Ал кайсы больницага кетти эле? 

– Ким? А колуктумбу? А, ал тиги областтык ооруканага кеткен.

– А, мен аны борборго кеттиби деп ойлодум да, эгерде ал жакка кеткен болсо менин жакшы тааныштарым бар эле ал жакта. – милиционер шек алдырбоого аракет кылды, – болуптур анда, мен сага бир өтө терен маанилүү иш менен келдим эле, чайды деле жөн койгула, мен шашылып жүрөм.

– Ой, эмнеге анча шашылдыныз, азыр апам куурдак кылып жиберет, апа, чыйпый кылып жибербейсизби? – деди Сабырбек апасына карап. Апасы үнсүз тышка чыгып кетти.

– Сабыке, мен бул иш боюнча түз эле сага келгенимдин да себеби бар. Сен өзүн ишин колунда, ашын астында болгон абройлуу адамсын да, баарын туура түшүнөсүн деп ойлойм.

– И, айта бериниз, – Сабырбек оюнда участковый эмне иш менен келгенин биле албай бушайман болуп турган, тезирээк билүүгө ашыкты.

– Сабыке, мен айланып тегеренип жүрбөй ток этээр жерин айтайын.

– Ооба, албетте.

– Эмесе мага чынынды айтчы, сени ким сайды эле жана үйгө ким өрт койгон? – милиционер Сабырбекти теше тиктеди. Сабырбек алдасы оозунан түшүп калды. Ал тигини азыр эле көрүп тургансып жалдырады.

– Эмне, менин суроом түшүнүксүз болуп турабы?

– Жок, түшүнүп эле турам, бирок сиз билесиз да мени ким сайганын.

– Жок Сабырбек сени ким сайганын мен билбейм, ал иш үчүн шектелип Акматов тигил жакта жатканы менен, менин оюмча аны кылган таптакыр башка адам. Билесинби мен эмне үчүн антип ойлойм?

– Билбейм, – Сабырбек башка сөз сүйлөгөнгө дарманы келген жок. Ичинен тигиге ызырынып жини келди. Шүмшүк, болбой эле баарын билип алган экен да. Милиционер Сабырбекке шашылбай өзүнүн иликтөөлөрү жөнүндө айтып берди.

– Ушундай Сабыке, сен эми өзүн жоопко тартыла турган болуп калдын. – деп бүтүрдү сөзүн участковый.

– А эмнеге мен жоопко тартылам? – Сабырбектин жүрөгү дүкүлдөп чыкты.

– Жалган маалымат бергенин үчүн, – эми кандай дейсин дегенсип, милиционер тигинден көзүн алган жок. Сабырбек нымшып тердеп чыкты. Иштин ушинтип кайра өзүнө каршы бурулуп кетээрин ким билди?

 – Мыйзамда жалган маалымат бергендиги үчүн да жаза каралган, тигил жакта күнөөсүз адам отурат. Сени сайган өзүндүн аялын да туурабы? Сен аны башка жакка качырып жиберип, күнөөнү Алмазга коюп, бир ок менен эки коён атайын дегенсин го?

 – Жок, мен аны качырган эмесмин, ал өзү эле ошол түнү качып кетиптир. Кайда кеткенин мен билбейм. Кагылайын ава, бул ишти ондош колундан келет, мени шерменде кыла көрбөнүз!

 – Демек сени өз аялын сайганы чын экен да? Ал сени сайып, үйдү өрттөгөнгө аракет кылып туруп качып кеткен да, тиги өзүнүн сүйгөнүнө барып кылган иштерин айткан. Болбосо ал бул жерде кайдан болуп калат эле? Сенин кан душманын сени сактаганы келгени чын экен да. Эгерде ал сенин өлүмүндү кааласа, бул жерге келмек эмес. Себеби ал келбегенде сен бычактан өлбөсөн да, өрттөнүп өлмөксүн, же болбосо иске уугуп өлмөксүн. Сен ошол күнкү мастыгын менен жакын арада эсине келмек эмессин. Туурабы? А эгерде ал сенин үйүнө сени биротоло жайлайын деп келсе, сен анда азыр о дүйнөдө чон атан менен сүйлөшүп отурмаксын, туура айтамбы?

 – Ошондой го, – Сабырбек аргасыз, жер тиктеди.

 – Ошондой го эмес эле, ошондой. Демек сени сактап калган адам түрмөдө отурушу керек экен да?

 – Ава, айланайын авакебай, мени элге журтка шерменде кыла көрбө! Ал шүмшүк эртеби кечпи баары бир түрмөгө түшмөк, ага эмнеге мынча боор тарттыныз. Анын мага кылгандарын сиз абдан жакшы билесиз да, мага жардам кылыныз, эмне десениз баарын аткарам. Мен баарына даярмын! – Сабырек милиционердин астына тизелеп отура калды.

 – Ой койсончу мунунду, тур ордундан, тим эле кинодогу артистердей болуп кетесин да! – милиционер Сабырбекти жийиркене карады. Сабырбек ордуна отуруп калды.

 – Эмесе мындай, сени өз аялын сайганына менин талашсыз далилдерим бар. Органдын кишилерине жалган маалымат бегендигин үчүн эмне болоорунду түшүндүн. Бирок сени мен аяп атам. Чынында эле элге шерменде болгону турасын чындык угулуп калса. Мен бул ишти будамалап бүтүрүүгө аракет кылам. Иш болсо райондогу тергөөчүлөрдүн колуна өтүп кеткенин билесин. Алар да бул иштен шек санап атышат. Болбосо небак эле ишти сотко өткөрүп салышмак. Демек эми алардын да оозун басыш керек. Сен түшүнүп атасынбы мени? – участковый тигини сынай карады.

– Түшүнүп атам, кантип түшүнбөйүн, мен баарына даярмын, – Сабырбек шашыла жооп берди.

– Болуптур анда, сен эми этият бол. Аялынды тез арада табышын керек. Эгерде ал өзүнүн кылганы үчүн сүйгөнү түрмөдө отурганын билсе, иш башкача болуп кетиши мүмкүн. Ишенип кой мага, мен андай адамдарды абдан жакшы билем. Мен ага издөө сала албайм. Себеби азырынча биздин тергөө боюнча аялындын бул ишке эч кандай тиешеси жок, туурабы? Демек аны сен өзүн тез арада издеп табышын керек.

Таап туруп анындын оозун басканга кудуретин жетет го деп ойлойм, же жетпейби? – милиционер Сабырбекти карап мыйгынан күлдү. Анын бул сөзү Сабырбектин куйкасын куруштурду. Бирок тагдыры азыр ушунун колунда тургандыктан ага каршы лам дей алган жок. Башын тез-тез ийкегилеп:

– Албетте, ал шуркуя колума тийсе эзели ооз ачкыс кылам, – деп жооп берди.

– Ооба, эгерде колуна тийсе ошент, – милиционер кер какшыкка алды.

– Мен аны жердин жети катар түбүнөн болсо да табам, – деди Сабырбек эрдемсип. Участковый ага ишенбегендей көзүнүн кыйыгы менен карап койду. Сабырбектин шаабайы сууй түштү.

– Болуптур анда, мен тигилердин оозун басканга аракет кылайын, алардын эми кекиртектери кернейдей эле, өзүн билесин. Бирок мен аларга сени эн жакын досум эле деп, насиптерин тыйганга аракет кылам. Алар сенин жарды эмес экенинди деги билишет, – деди участковый Сабырбекти жарга такап.

– Мен айттым го баарына макулмун деп, авакебай эптеп ушул ишти ондонуз, – Сабырбек эми элге шерменде болоорун да ойлобой, түрмөгө отургандан коркуп баарына макул болууга аргасыз болду.

– Болуптур анда сүйлөштүк, – милицонер Сабырбекке колун сунду, анын колун кычырата бекем кармап туруп, – аялынды тез арада тап, – деди.

– Ооба, мен аны азыртадан эле издей баштайм, табам мен аны, – деп эми үнү ишенимдүүрөөк чыгып жооп берди Сабырбек. Участковый тамакка да күтпөй кетип калды. А, буюрса абдан чон «кийик» жолукту окшойт, деп ойлоду ичинен. Эми муну дагы жакшылап ийлеп туруп канын ичиш керек!

Алмаз шыпты тиктеп ойлуу жатты. Аны ойлондурган баягы эле Арсар менен Айжандын тагдыры болду. Алар эмне болушту экен деги? Менин эмне болгонумду албетте эмдигиче угушса керек. Эгер угушкан болсо Арсар эмне үчүн ушул убакка чейин кабары чыкпайт? Коркуп атабы? Балким аны күйөөсү майып кылып койгон жокпу. Эгерде Арсарды күйөөсү кармап алган болсо, аны чыгарбай камап отурушу да мүмкүн. Ал шүмшүк чындыкты жашырып, менден кутулайын деген экен го? Же мастыгы менен өзүн ким сайганын деле билбей калдыбы? .Бирок ал чындыкты айткан күндө да мен кантип Арсардын түрмөгө отурушуна жол берем? Балким ушундай болгону жакшы болду. Алмаз Арсар экөөнүн өзү аскерге кетээр түнү жолукканын эстеди. Эмне күндө болуп атат болду экен кургур? А Айжанчы? Ал эмне болуп жатат болду экен? Биздин оюбуз ишке ашпай калды. Эгерде ушул каргашалуу окуя болбогондо мен азыр Айжан менен көз көрүп, кулак уккус жакта болот элем. Балким биз бактылуу болмокпуз. Эми ал күйөөсү менен кантип жашайт? Жашабайт го. Демек мен Айжандын да тынч жашоосун бузган экем го? Деги менден бул жашоодо бир адамга жакшылык болобу? Арсардын жашоосун да мен бузуп койдум го. Эмне үчүн өткөндө мас болуп алып ызы чуу салдым аларга? Эгерде андай кылбаганымда балким Арсар деле күйөөсү менен көнүшүп жашап кетмек? Демек мен өз жазамды алган экем да!Эч кимге жакшылык алып келе албаган сон менин түрмөдө отурганым баары үчүн жакшы болоор! Алмаз оор үшкүрүп алып, башка капталына оодарылып жатты. Өзүн алаксытып башка ойду ойлойун деген аракети текке кетип, санаанын түпкүрүнө түшүп, акыры кантип көзү илинип уктап калганын да билбей калды. Түндүн бир оокумунда ойгонду. Уктап эс алгангабы, мээси сергип, ойлору чаташпай ордуна келип калгандай. Болуптур эмесе, болоору болгондон кийин, көп ойлоно бербей алдыдагы жашоомо даярданайын. Эми Арсар күнөөсүн мойнуна алып келген күндө да мен анын түрмөгө отурушуна жол бербейм. Эч болбосо Арсарды ушул балээден кутултайын. Айжан үчүн эми эч нерсе кыла албай калдым, деп ойлоду Алмаз.

Райондук милиция бөлүмүнүн башчысы Алмаздын ишин кунт коюп окуп чыкты. Окуп бүткөн сон бир топко чейин креслосуна чалкалай отуруп ойлонду. Бир убакта бир чечимге келди да, кабинетине ушул ишти алып барып аткан тергөөчүнү чакырды.

– Сен бул иш жөнүндө эмне айта аласын? – сөздү чукул баштады.

– Бул ишти тыкан тергеп атам, азырынча тергөө бүтө элек, – деди тергөөчү начальникти тымызын сынап. Ал начальниктин оюнда эмне бар экенин билгиси келди. Адетте мындай иштер көп деле кызыктырчу эмес началникти. Эгерде кызыгып калса демек кызыкчылыгы бар, бирок кандайча?

- Негизи жалпы жолунунан айтчы мага, бул иш жөнүндө кандай оюн бар? Акматовду күнөөлүү деп ойлойсунбу?

– Билбейм, азырынча көп нерсе түшүнүксүз, дагы тергеш керек, – тергөөчү кандай деп айтаарын билбей кыйналды.

– Акматов кан күйгөн согушта жүрүп келген, болгондо да десантта, анан ал кандайча тигини өлтүрө албай калган? Сен кандай деп ойлойсун?

– А, менин деле ошондой деген күмөнүм бар. Бул жерде үчүнчү адам да катышкан өндүү окуяга. Бирок ал ким экенин азырынча биле элекмин. Божомолумда ал Сабырбектин өз аялы болушу мүмкүн, – тергөөчү нымшып тердеп чыкты.

– Эмесе мындай, сен туура божомолдогонсун, бул ишти Акматов кылбаганы айдан ачык. Бирок ал баардык күнөөнү мойнуна алып атат. Демек ал бирөөнү коргоп калгысы келип атат. Ал ошончо өз тагдырына кайыл болуп кимди коргойт? Албетте сүйгөн адамын. Билишимде Сабырбектин аялынын айынан экөө мурунтан чатакташып жүрүшкөн. Демек чыныгы күнөөкөр Сабырбектин аялы болушу толук мүмкүн. А сен анын аялын сурадынбы?

– Жок, мен анын аялын сурай элекмин, – иш кандай нукка бурулуп кетээрин билбей тергөөчүнүн башы ман болуп отурду.

– Анда эмесе, сен анын аялын суракка ал. Бирок, Акматов түрмөгө отурушу керек, түшүндүнбү? Ошондуктан чыныгы күнөөкөр күнөөсүн мойнуна алып келбегидей болсун. Сабырбек өзү да чындыкты эч качан оозанбагыдай болсун. Ишти тез арада бүтүрүп, сотко өткөрүшүн керек, – начальник тергөөчүнү теше тиктеди, – Акматов күнөөсү болсо да, болбосо да отурушу керек!

– Мен баарын түшүндүм, – деди тергөөчү. 

– Бул иштин жүрүшү боюнча мага кабарлап турасын! 

– Жарайт.

– Эмесе бара бер, тезирээк бүтүргөнгө аракет кыл, – деди начальник «делону» тергөөчүгө берип. Тергөөчү чыгып кетээри менен телефонду алды.

– Алло, саламатсызбы! Кудай буюрса бир кандидат табылды,.. ооба, баардык жагынан туура келет,.. эч кабатыр болбонуз,.. биз сүйлөшкөндөй болсун баары,.. саламатта турунуз, – деп, телефонду ордуна койду. А, буюрса баары жакшы! Эми тигини жакшылап көзөмөлдөш керек. Чөнтөгүнө чон акча түшөөрүн ойлогондо көнүлү алда недей көтөрүлдү начальниктин.

Сауле Алмазды издештире баштады. Бир күнү кокустан эле анын камакка алынганын коншу келинден угуп калды. Э кокуй күн бул эмне дейт?

– Ай, сен тиги сүйлөөк акемдин баласын айтып жатасынбы? – бышыктап сурады.

– Ооба, ошол Алмазды айтам, ал кургур өгүнү тиги өйүздөгү айылга барып, кайра баягы сенин кайынсиндин күйөөсүн сабап салыптыр го, анан ошол отургузуп салыптыр. Сен ошону кантип билбейсин ?Ай ушу балага убал болду. Жакшы бала эле, эми түрмөгө отуруп чыкса эмне болот? Бузулат го кургур. Түрмөдөн чыккандын баары эле туура эмес болуп калат деп атышпайбы, – келин кейиштүү башын чайкады.

– А сен кимден уктун анын түрмөдө экенин?

– Ботом тиги Молдогазы авамдын аялынан уктум, ал эмне мага калп айтмак беле? Молдогазы авам ошол Алмазды абдан жакшы көрчү дейт, эми ошонун күйүтүнөн күндө ичип атат деди.

– А кокуй күн, жаман иш болгон экен, – Сауле ойлонуп калды.

Үйүнө келип дагы көпкө ойлонду Сауле. Эми Арсарга эмне деп айтам? Алмаздын түрмөдө экенин айтсам, ал өзү келиши мүмкүн бул жакка. Анан эмне болот? Күйөөсү тигинтип жүрсө. Кой, Алмаздын түрмөгө отуруп калганын айтканым болбойт го, башка бир шылтоо таап коёюн. Сабырбек Алмазды каматканы чын болсо, ал эми жакында чыкпайт. Сабырбек болгон тааныштарын ортого салса да аны ал жактан жакын арада чыгарбаганга аракет кылат. Эми Арсарга кандай деп айтышым керек? Эмнеси болсо да анын түрмөдө экенин айтпай коё турайын.

Женесине чалгандан эки апта өтсө да Алмаздан али кабар жок. Арсар эми чындап эле тынчсыздана баштады. Ал почтага келип женесине кайра телефон чалды.

– Арсар карагым, сен капа болбо, мен сенин аманатынды айта алган жокмун. Алмазды таппай койдум. Акырын элден сураштырсам, ал алыс бир жакка кетип калган экен. Кайда кеткенин эч ким билбейт экен, дарегин айтпаптыр эч кимге. – Сауленин үнү каргылданып чыкты.

– Кандайча кетип калыптыр? – Арсар дендароо болуп калды.

– Билбейм кандайча кетип калганын, аны эч ким билбейт экен, балким бир күнү кабары билинип калса мен сөзсүз айтам, сен капа болбо кызыке.

Телефонду кармаган тейден ойлонуп калды Арсар. Женесинин андан аркы сөздөрүн да уккан жок. Колунан алдырган адамдай ойлору чачырап кетти. Ал кайда кетиши мүмкүн? Балким бизди издеп кетсе керек? Ооба, чын эле, ал кайра келгенде биз жок болчубуз, демек ал бизди издеп кетти. Бирок кайдан издейт эле бизди? Телефондун чыйкылдап калганынан эсине келди Арсар. Убактысы бүтүп калыптыр. Женеси менен да коштошпой калганын эстеди. Эми Айжанга бул жанылыкты кантип айтам? Ал кургур Алмазды күтүп жүрбөйбү!Кой, тышка чыгып бир жерге отуруп алып шашпай ойлонойун кандай кылышты. Арсар телефонду ордуна коюп, кабинадан чыкты.

Айжан Арсардын кечиккенинен сары санаа боло баштады. Жүрөгү дүпөйүл болуп алда кандай жакшы эмес нерседен кабар берет. Бөлмөнүн ичинде ары бери баса берди. Арсар көптө келди.

– Арсар, мен жанымды коёрго жай таппай атам, почтадан бат эле келет элен, деги эмне болду сага? – Айжан Арсарды утурлай тосту.Арсар анткор жайдарыланды:

– А, жөн эле почтадан чыгып жумушка кире келдим, сен өзүн жакшы элесинби? – деди күлүмсүрөй.

– Мен жакшы элемин, женен эмне деди? – Айжан Арсарды үмүттүү жалдырап карап калды. Арсардын жүрөгү антарылып кетти. Бирок шек алдырбаганга аракет кылды.

– Айжан, Алмаз көптөн бери тоодо экен. Женем ага азырынча кезиге албаптыр. Башка бирөөлөрдөн кабар берип жиберейин деп да батынган жокмун дейт. Айыл ичин өзүн билесин да, сөз желдей тарайт.Алмаз тоодон келээри менен кабарлайм деди, – Арсар Айжандын көзүн карабаганга аракет кылды. Анын калп айтып атканын сезди Айжан.

– Демек Алмаз биздин кайда экенибизди али билбейт экен да, – шаабайы сууп отуруп калды Айжан.

– Айжан, сен антип капа болбочу, сага капаланган да болбойт, эми тоодон келсе эле айтам деди женем, бир аз күтө туруш керек, – Арсар Айжандын жанына отура калып сооротту.

- Арсар, сен мени аяп чындыкты айтпай жатасын, мен сезип атам, сен өзүн да кыжалат болбой чынын эле айтчы, жүрөгүм жарылып кетмек беле, болгонун эле айт, мен сенин көзүндөн эле коруп атпаймынбы, сен чындыкты жашырып атасын. – Айжан жалдырай карады Арсарды. Арсар буга туруштук бере алган жок.

– Айжан, Алмаз белгисиз бир жакка кетип калыптыр. Аны эч ким билбейт экен. Бирок мен ойлоп атам, ал балким бизди издеп кетсе керек. Сен капа болбочу, бир аз убакыт керек. Балким ал кайра келип калаар айылга.

– А, ошондой де, – Арсардын «ал бизди издеп кетсе керек» дегени сооротту Айжанды, – ооба, чын эле ал бизди издеп кеткен болуш керек. Биз дайныбызды билгизбей жоголбодукпу.

– Ооба, мен да ошентип ойлоп атам, ал биздин дайныбызды айылдан таппаган сон, бизди издеп кетти болуш керек. Бирок кайдан издейт?

– Билбейм Арсар кайдан издээрин, менин го бараар жерим жок экенин билет ал. Балким сенин тууган туушкандарындан издештирип жүрбөсүн?

– Балким, бирок ал менин туугандарым ким экенин деле жакшы билбесе керек, – Арсар ойлонуп калды. Алмаз менен туугандары жөнүндө деле сүйлшкөндөй болгон эмес. Бирок айыл ичинен сураштырып, балким шаардагы таэжеме кеттиби?

– Арсар, биз дагы бир аз күтө турушубуз керек го. Балким бир жиги билинип калаар. Эми биз аны издегенден пайда жок, кайдан издейбиз?

Экөө дагы бир аз убакыт күтө турмай болушту ошентип.

Бир күнү капыстан эле айылдык участковыйга, Алмаздын ишин алып барып аткан тергөөчү келди. Анын келишин эч күткөн эмес участковый.

– Сүйлөшө турган сөздөр бар, – деди тергөөчү көп созбой.

– А, эмне болуп кетти?

– Сен айтчы мага, Сабырбекке кол салган адам Алмаз экенине толук ишенесинби?

– Кандай дейсиз? – участковый чынында эле түшүнбөй калды тигинин эмне деп атканын.

– Сабырбекке кол салган Алмаз экенине күмөнүн жокпу?

– А, жок, эмнеге күмөнүм болуш керек. Мен айттым го, ал мурунтан эле өчөшүп жүргөн аны менен.

– Эгерде кол салганы чын болсо, анда эмнеге Сабырбек өлбөй калды?Алмаз аскерде десантта болгон, болгондо да Афганистанда болгон. Ага киши өлтүрүш, чымын өлтүргөндөй эле иш туурабы? Эгерде ошончолук эле Сабырбекти өлтүргүсү келсе,эмнеге аны жөн эле чукуп койду анда?Сабырбекке бычак урган адам андан алда канча алсыз, бою да кичирээк адам,аял болушу да мүмкүн.Сен билбейсинби кайсы аял?

– Билбейм, мен билбейм аны, – участковый нымшып чыкты. Бул ит эмне балээни баштаганы турат?

– Эмесе мындай, Сабырбекке кол салган адам Алмаз эмес, ал тетирисинче Сабырбекти сактап калгысы келип барган ал жерге. Мен бул ишти өтө кылдат иликтеп чыктым.Алмаз Сабырбекти өлтүргүсү келсе башка жактан деле мойнун толгоп жулуп ыргытмак. Сабырбектин үйүн өрттөгөн да, кол салган да башка адам. Эгерде Алмаз ал түнү Сабырбекти сактап калганы барган деген божомолду эске алсак, демек ал окуя жөнүндө бирөөнөн уккан. Кимден угушу мүмкүн? Албетте өзүнө жакын адамдан, туурабы?

– Туура, – участковый шилекейин жутуп ырастады. Сабырбек экөөбүздүн сүйлөшкөнүбүздү билип калган жок болду бекен деген ой жүрөгүн мыжып жиберди.

– А Алмаздын эн жакын адамы ким? – тергөөчү участковыйды тикирейип карады.

– Ким? – участковый эмне дэрин билбей туттукту.

– Ким болмок эле, Сабырбектин аялы да! Сенин көрсөтмөлөрүн боюнча Алмаз мурун ошол Сабырбектин аялын талашып үйүнө барып ызы– чуу кылган, туурабы?

– Туура.

- Демек, Сабырбектин өмүрүнө кол салган да, үйдү өрттөгөнгө аракет кылган да Сабырбектин аялы. Анан кандайдыр бир жол менен кылган иши жөнүндө Алмазга кабар кылган. Алмаз Сабырбекти сактап калууга аракет кылган, себеби Сабырбек тирүү калса, анын сүйгөнүнүн күнөөсү женилирээк болоорун түшүнгөн. Бирок акыбал анын өзүнө каршы бурулуп кетти. Мен тез арада Сабырбек менен сүйлөшүшүм керек– деди тергөөчү. Участковыйдын жонунан муздак тер акты. Иттики, мунун оюнда эмне бар деги? Эгерде Сабырбек менен болгон сөзүм билинип калса өлдүм! Бул өзү Алмазды актаганы жүргөн немеби же ушул иштен пайда көрөйүн деген немеби? Участковыйдын башы ман болду.

– А аны менен эмне жөнүндө сүйлөшмөкчүсүз?

– Эмне жөнүндө сүйлөшмөк элем, аялы жөнүндө сурайм, эгерде менин божомолум туура болсо анда ал өзү да жоопко тартылышы керек да туурабы?

– Ооба, туура, бирок ал азыр үйүндө эмес. Эмнегедир ушул сиз ойлогон ойду мен да ойлогом бүгүн эле, барып сүйлөшөйүн десем, ал Нарынга бир жумуштары менен кетиптир, – участковый кандай жол менен болсо да тергөөчүнүн Сабырбекке жолугушуна жол бербеши керек эле.

– А качан келет экен ал жактан?

– Билбейм, бир эки күндө келип калат го. Келээри менен алдынызга алып барайын эгер кааласаныз, – участковыйдын шаштысы кетти.

– Ошондой де, – тергөөчү ойлонуп калды, – анда эмесе иш мындай, Сабырбек келээри менен аны суракка алыш керек. Анын аялы кайда?

– Аялы да үйүндө жок экен. Энесинен сурасам бир жакка кетти эле деп койду.

– Эмесе, Сабырбектин өзүн да, аялын да суракка алыш керек. Сабырбек билет ал ишти ким кылганын, бирок эмнегедир жашырып атат. Балким ушинтип тиги душманынан өч алайын десе керек. Эмнеси болсо да ал келээри менен мага алып кел аялы экөөнү тен. Сабырбек чындыкты жашырганы үчүн жооп бериши керек.

– А, эгерде Сабырбек калп айтканын мойнуна алса, анда анын аялы кесилип кетеби эми?

– Мыйзам боюнча ошондой болушу керек, – тергөөчү көп мааниде карап койду участковыйды.

– Анда тиги зөөкүр боштондукка чыгабы?

– Албетте. Эмне үчүн күнөөсү жок адам отурушу керек?

– Эми аныныз туура го, бирок,..

– Бирок эмне? – тергөөчү тигини сын көз менен карады.

– Сабырбек айылда абройлуу адамдардын бири, а тигинин орду ошол жакта го? – участковый тергөөчүнү суроолуу тиктеди.

– А сен туура айтасын, бирок мыйзам деген мыйзам да. Же сенин ошончо эле Сабырбекке боорун ачып турабы?

– Балким Сабырбек менен сүйлөшүп туруп, ишти башкача эле бүтүрүп койсок кандай болот? Сабырбек деле түшүнүктүү адам, куру жалак калтырбас. 

– Билбейм, билбейм, ойлонуп көрүш керек. Ишти андай нукка буруш онойго турбасын сен жакшы билесин. Сен эми Сабырбек келээри менен мага алып келгинин, калганын кийин чечишебиз, сүйлөшсө сүйлөшөбүз – деди тергөөчү.

– Болуптур, айтканыныздай болот! – участковый сүйүнүп кетти. Эми муну менен бөлүшө турган болгонун эстегенде ичи ачышып, бирок Сабырбек менен сүйлөшконү билинип калса эмне болорун ойлогондо, жонунан муздак тер чыгып, тергөөчүнүн Сабырбекке эмес, адегенде ушул жерге келгенине мин мертебе тобо кылды. 

Эки күндөн кийин участковый Сабырбекти тергөөчүгө алып барды. Адегенде аны менен өзү сүйлөшүп, тергөөчү менен кандай сүйлөшүшү керектигин түшүндүрдү. Өзү эле ишти будамалап, колун жылытайын деген ою таш капты. 

Тергөөчү Сабырбек менен көпкө сүйлөштү.

– Демек аялындын кайда качып кеткенин билбейт экенсин да?

– Ооба, билбейм, бирок издеп атам. Ал шуркуя акыры бир күнү колума тиет баары бир.

– Аны издеп тапкынын . Эгерде ал, Акматов анын күнөөсү үчүн түрмөгө отураарын билип калса, өзү келиши мүмкүн. Айтымында аялын коркок адам эмес окшойт башкаларга караганда, – тергөөчү Сабырбекке кер какшык ыргытты. Сабырбек отурган ордунда ойдолоп ийди.

– Мен аны тапсам эле жаагын жабам, ага кудуретим жетет, – деди ишенимдүү.

– И, ошент, а ишти сенин пайдана бүтүргөнүм үчүн кол акымды жанагы айткандай кылабыз, болуптур анда, – тергөөчү Сабырбекке колун сунду.

– Айтканыныз айткандай болот! – Сабырбек тергөөчүнүн колун бекем кысып кубанычтуу жылмайды, – эгерде уруксаат берсениз менде бир суроо бар эле.

– Эмне суроо, айта бер.

– Эгерде менин аялымды издөөгө берсек кандай болот?

– Издөөгөбү? – тергөөчү Сабырбекти таныркай карады, – аны эмне себеп менен издөөгө беребиз? Аны издөөгө бериш үчүн, анын бул ишке тиешеси бар экенин, эч болбосо аны окуянын катышуучусу катары күмөнүбүз бар деп айтышыбыз керек. Эгерде андай болсо иш кандайча нукка бурулуп кетээрин билесинби?. Сен аны издөөгө бермек түгүл, анын жоголуп атканын да башкаларга ооз ачпа.Өзүн гана тымызын изде. Эгерде табылып калса аны эч болбосо сот болгуча эч кимге ооз ачпагыдай кылып бекитип турушун керек. Ким билет, балким ал кылаарын кылып коюп эми жоопкерчиликтен коркуп качып жүрөт. Андай болсо ал таптырбаганга аракет кылат. Бирок ал өзүнүн кылганы үчүн Акматов күнөөлөнүп атканын азырынча билбейт болуш керек. Билип калса өзү келет анын. Канча жолу түшүндүрүш керек эми, – тергөөчү кыжырданды.

– Болуптур, мен түшүдүм, мен баарын түшүндүм, – Сабырбек алдастады. Баарынан да тергөөчүнүн жинине тийип алуудан коркту.

- Бара бериниз анда, – тергөөчү жактырбаган түр көрсөттү. Сабырбек чыгып кеткиче шашты.

Ошентип тергөө убагында да, кийин сотто да Алмазга өз актыгын далилдөөгө эч мүмкүнчүлүк болгон жок. Ал мүмкүнчүлүктү издеген деле жок Алмаз. 

– Акматов мурдатан эле өчөшүп жүргөн Сабырбекке, ал түгүл бир жолу колу да тийген. Бирок ал жолкусунда Сабырбек кеменгерлик кылып муну кечирген. А бул акмак болсо аны түшүнгөн жок. Акматов ого бетер күчөп, акыры Сабырбектин өмүрүнө кол салды. Өмүрүнө гана кол салбастан анын үйүн өрттөгөнгө да аракет кылган. Акматовдун кылгандары оор кылмыш. Анын кылгандарынын эч талашсыз далилдери бар, – деп прокурор тил безеп, ошол түнкү окуяга күбө болгон карыяны, Алмазды кармаган кишилерди күбө кылып, соттон Алмазды он жылга эркинен ажыратылышын талап кылды. Сот Алмазга акыркы сөз берди. Алмаз залдагы отургандардын арасынан Сабырбекти көзү менен издеп тапты да ага тигиле карап:

- Мен баардык кылгандарымды мойнума алам, болгону тиги иттин өлбөй калганына кана өкүнөм, – деди. Сабырбек ичиркенип, Алмаздын көзүн тике кароого кудурети жетпеди. Бирок кыбындап сүйүнүп отурду. Сооп болот ушуга, акыры ушуну көрмөк. Сот акыркы чечимин чыгарды.

– …Акматов Алмаз алты жылга эркинен ажыратылсын, – деген соттун чечими, залда отургандардын ар кимисине ар кандай таасир этти.

– Балам айланайын, кайраттуу бол, мен сени караан тутуп жүрбөдүм беле, энен өлгүчө мен өлсөм эмне, – деп кемшендей ыйлап, алып кетип бараткан баласынын артынан ээрчиди атасы. Калдар аке да канчалык кайрат кылганы менен буурчактап кеткен жашын тыя алган жок. Сабырбек болсо максатына жетип, соттун чечими алда кандай жагымдуу угулду кулагына.Он жыл эле берсе болмок, деп ойлоду ичинен.

Арсар күнөөсүн мойнуна алып келбегени бир эсе тан калтырды Алмазды. Бирок келбегени деле жакшы болду. Бир гана тилегени күйөөсүнө кайра барбаса экен! А Айжанчы? Айжан да тагдырына көнөөр. Балким күйөөсү келсе анын турмушу да эл катары өтө берээр. Эми башка түшкөндү көрөм да, демек тагдырым ушундай экен, деп ойлоду Алмаз.Бир гана атасы менен Калдар акенин көз жашын көрүүгө кудурети жетпей, сот залынан тезирээк чыгып кетүүнү каалады. Калдар акем эмне ойдо болуп калаар экен эми, атам да куурады го кургур, арагына баш оту менен кирип кетип, өлүп калбаса экен. Эми эмнеси болсо да турмуш көрсөтөөр, аман болсом алты жылдан кийин кайтып келем да, деп ойлоп, Алмаз сот залынын босогосун аттап чыгып кетти.

Күндөр молдонун тепсесиндей саналып өтүп жатты. Эмдигиче Алмаздан кабар жок болгонун ойлогон Арсар жүдөп кетти. Анын санааркаганын Айжан да сезет. Ал кургур үйдө болгон жумуштун баарын жасайт. Арсардын кир когун да жууйт. Арсардын урушканына эч көнбөйт.Арсар өзү деле жумуштан өтө чарчап келет. Айжандын кош бойлуу экенин билгенде аны жумуштан бошоттуруп алган Арсар. Ансыз да аран жан немеге күч келип калабы деп коркту. Учу– кыйрына көз жеткис жерлерди өкмөттөн арендага алып иштетип жаткан Часындын да жумушу абдан көп. Бирок талаага баруу Арсарга кандайдыр бир дем берет. Кичинесинен талаа менен, мал менен аралашып өскөн Арсар, керилген талааны аралап басканда, өзүнүн айылындагы талааларды элестеп, талаадагы чөптүн анкыган жытынан кере-кере дем алып, көнүлү куунак боло түшөт. «Экөөбүз ушул тоо койнунда жашайбыз» деген Алмадын сөзүн эстеп, ичи уйгу туйгу ачышып, эми эч качан андай болбосун ойлоп, заманасы тарый түшөт. Бирок ошол замат өзүн колго алып, кой, минтип отурсам жинди болуп кетем го, эми мандайыма жазганды көрөөрмүн, деп кайра чыйралат.Айрыкча талааны кайтарган Закир чал менен маектешкенди жакшы көрөт. Закир чал жалгыз бой абышка болгондуктан, күндүр түндүр эле ушул талаанын четиндеги чатырда жашайт. Арсарды көгөндө ал да сүйүнөт. Экөөнүн жылдыздары келишип, абдан сырдаш болуп алышты.

– О, кагылайын кызым, келе жатасынбы? – Закир чал Арсарды утурлай басты, – келе гой, келе гой!

– Амансызбы ата? – Арсар абдан сүйүнүп, аны менен кол алыша учурашып, арыктын жээгинде жаткан жаман талпакка отура калды.

– Эс ал кызым, чарчадын го. – Закир чал да Арсардын жанына отурду.

– Чарчаган деле жокмун ата, жөн эле ушул даркан талаага көз салып отургум келип атат, -деди Арсар ырахаттана.

– Э балам,мына, элуу жылда эл жаны деген, ушинтип заман токтоосуз өзгөрүп жатат. Ушул совхоздун керилген талаасына бир эле киши ээлик кылат деп ким ойлоптур, – Закир чал башын чайкады.

– Ата, а бул жерлер Часындын менчик жери эмес да?.

– Ооба, азырынча менчиги эмес, бирок жүрө-жүрө менчикке өтөт деген кептер да бар. Ким билет кандай болоорун, жашоо күн санап өзгөрүп атат, эртенки күн кандай болоорун эч ким билбей калды азыр. Өкмөт башына бир таз келди да, чалмакейин чалып салды.

– Таз дегениниз ким?

– А жанагы Горбачоп деген неме атасынын гөрү. Шайтандай болуп кайдан чыга калды түгөт! Ошол келгени баары өзгөрбөдүбү. Чон шаарлардагы завод, фабрикалардын баарын менчикке сатып жиберип атышат дейт, бул эмне деген жорук? – абышка кейиштүү башын чайкады. Арсар да ойлонуп калды. Жеке турмушунун азабы менен жүрүп жашоодо эмне болуп жатканын деле билбейт турбаймынбы деп ойлоду. Эмнегедир ошол замат өзүнүн азаптары арзыбаган нерсе өндөнүп сезилди. Көрсө жашоо туп тамырынан өзгөрүп жаткан тура! Мына кызык!

– Ата, анан ушунча жерди бир адам ээлеп алса, калгандары эмне кылат?

– Эмне кылмак эле балам, ошол ээлик кылган кишиге жалданып иштейт.

– Кандайча жалданып иштейт? Эмне, кулчулук заман кайра келеби?

– Ооба, ошондой болот окшойт кыязы.

– Кызык, а тиги завод, фабрикаларды ээлеп алгандар да анда кул жумшашат турбайбы э?

– Ошондой болот го. Ошентип замана артка кетет окшойт, байлар, кедейлер, ээлик кылуучулар, кулдар пайда болот окшойт. Часын акылдуу, амалкөй экен, замандын ошондой болоорун сезип, алдын ала жерлерди ээлеп алды. Ал башкармалык жумушунан эмне себептен өз ыктыяры менен кетти дейсин? Себеби жакында совхоздор да колхоздор да жоюлат, ошондуктан кетти, – Закир чал Арсарды түшүнүп атасынбы деген сынарда карады. 

– Кантип ушунун баарын жоюп салышат? Эл эмне болот анан?

– Эл эмне болмок эле балам, ошол тоноп алгандарга кул болот да, айтпадымбы. Кой кызым, сенин башынды оорутуп жибердим окшойт, – деди Закир чал жагымсыз сөздү бүтүрүп. Арсар оюн жыя албай далайга үнсүз отурду. Э кокуй күн анда атамдардын, бир туугандарымдын көргөн күнү эмне болот? Алар да бирөөнө кул болуп калышабы? 

– Кызым, кой эми, анча ойлоно бербе, бул түбүн түшкөн заман өзгөрө берет ушинтип, өлбөгөн адам ага да көнөт, буга да көнөт, жашоодо адам көнбөй турган эч нерсе жок, – Закир чал оор үшкүрүп алды.

– Ата, мен абдан тан калып атам, жашоо кантип өзгөрөт?

– Э балам, ошентип эле өзгөрөт, менин жашоомдо заман бир нече жолу өзгөрдү. Сталиндин заманы башка болду, Курушопдун заманы башка болду, Брежневдин заманы башка болду, эми минтип Горбачоп заманды астын– үстү кылып салды. Аман болсон сен да далай заманды башындан өткөрөсүн балам. Жүрү эми, тиги жаман чатырга кирип коон жейли, сени келип калабы деп бузбай тургам, – Закир чал ордунан туруп этегин күбүндү.Арсар ойлонгон тейден чалдын артынан басты.

Ошол Закир чал менен замана жөнүндө маектешкен күндөн бери Арсадын ойлору түп тамырынан өзгөрдү. Мен болбогон нерселерге кайгырып жүргөн турбаймынбы. Андан көрө замандын өзгөрүшүнө камданыш керек го. Айжан туура айтат, алда кандай болот ким билет, акчаны абдан үнөмдөп, чогултуш керек экен да.Алмаздан болсо ошол бойдон кабар жок болду. Ал кайда житип кеткен деги. Ара чолодо женесине чалып сураштырат, женеси Алмаздын жиксиз жоголгонун айтат. Күн өткөн сайын Алмаз жөнүндө көп ойлонбой калды Арсар. Эгерде тагдыр буюрса бир кезде табылаар,же бизди өзү табаар, деп каниет кылып койду.

Сауле Алмаздын алты жылга кесилип кеткенин укканда, эми ал жөнүндө Арсарга таптакыр эле эч нерсе айтпайын деп чечти. Арсар анын кесилип кеткенин билсе жүрөгү ооруйт, андан көрө бир жакка кетип калыптыр деген ой менен жүрө берсин,деп ойлоду. Арсар дагы чалганда; 

– Алмаздын кайда экенин эч ким билбейт экен, ал шаар жакка кеткен өндүү,ошол жактан иштейм деп бирөөөргө айткан экен бирок чын бышыгын билбейм, эми аны табыш кыйын болуп калды го,издебей деле койсончу, – деди. Бул кыз эми эмне кылат Алмазды? Эмне үчүн өзү издеп атат аны? Күйөөсүнө өчөшүп ошону менен табышып алайын деген ою бар го, деп ойлоду. Алмаздын соттолуп кеткенин угуп калса ого бетер шору катат го кургурдун, эми ошону кокустан угуп калбаса экен деп кудайдан тиленди.
Бир кезде бир айылдашынын түрмө жөнүндө сөз кылганын уккан Алмаз. Азыр ошол кишинин айкандарын эстеп, эми мен да түрмөнүн турмушун көрөт экемин го деп, түрмөнүн босогосун аттады. Артынан шарактап жабылган оор темир эшикти бир карап алды. Эми мен бул жерден кайра аман эсен чыгамбы деги, деген ой жүрөгүнүн толтосун сууруп алгандай болду.

– Эмне,коркуп атасынбы? – аны коштоп келе жаткан надзиратель мыйыгынан күлдү, – коркпо, жакында бул жер сенин өз үйүндөй эле болуп калат! Болгону Көк Бөрү дегендин жинине тийбей, ишеничине кирсен эле өлбөйсүн, болбосо көпкө жашабайсын бул жерде, – надзиратель өз сөзүнө маашырлана каткырды.

 – А Көк Бөрү дегенинер адамбы же бөрүбү? 
 – Аны адам десе да болот, бөрү десе да болот! – деди надзиратель.

Узун коридордун сол капталындагы эшикти ачып:.
 – Кир, кире бер, эми сенин үйүн мына ушул жер, – деп Алмазды колундагы автоматтын учу менен итерип койду. Алмаз кооптонуу менен кирди камерага.

 – Амансынарбы? – эмне дээрин билбей, аны карап үндөбөй, анын келээрин алда качан күтүп, бирок анын келишин таптакыр каалабагандай кейиптенип отургандар менен учурашты.

 – Аманбыз го, кел жигит төргө өт, – илмийген арык неме мыйыгынан күлдү.
Алмаз кандай кылаарын билбей ойлонуп туруп калды. « түрмөдө адегенде эле өзүндүн ким экенинди көрсөтүшүн керек, болбосо дароо эле шестёрка болуп каласын»деген сөздү эстеди.

 – Сен эмне, кыздай болуп чоюласын, өт дегенде өтпөйсүнбү, – түрү суук, жагымсыз бирөө ордунан тура калып, Алмазды колдон тартты. Алмаз колун шак тартып алып:
– Мага жардамчылардын кереги жок, – деди кекээрдүү. Жанагы илмийген неме, тигини көзү менен атып жиберчүдөй карады.

 – Кел, өт төргө, бизде ушундай, жаны келгендерди төргө өткөзөбүз адегенде. Жакшылап таанышып алган сон өз ордуна отурасын, – деди илмигий салмактуу үн менен. Көк Бөрүсү ушул го? Атына заты коошпогон неме го? Алмаз тиги илмийген неменин өкүм сүйлөгөнүнө караганда ушундай болсо керек деп ойлоду.Ал туура ойлоду,ошол илмийген неме чынында эле Көк Бөрү болчу. Түрмөдөгүлөрдүн ана башы. Өзү илмийгени менен күчтүү, амалкөй, таш боор неме боло турган. Алмазды тикенектей көздөрү менен тике карады.
 – Жанылбасам Көк Бөрү сиз болосуз го? 
 -И, тиги көк мээ кароол сага бул жердин таржымакалын саймедиреген экен го? Ооба, Көк Бөрү деген мен болом, – тиги тикирейген көздөрүнөн заар чачты.

 – Менин атым Алмаз, – Алмаз колун сунду. Көк Бөрү сунулган колду алган жок.

 – Билем, сенин Алмаз экенинди. Бул жерге эмне иш менен түшкөнүндү да билем, – деди Көк Бөрү.
 – Эй, бала, бул жерде Көк Бөрү өзү кол бергенге гана укугу бар, сен ошону жакшылап мээне түйүп ал, – деди төрдө отурган лөкүйгөн неме. Баары кыраан каткы күлүп калышты.

 – Макул, эсимде болот, – Алмаз эч нерсе болбогон адамдай төрдөгү керебетке барып отурду. Тиги лөкүйгөн неменин санырсыган жыты мурдун өрдөп, андан оолактады.

 – Бүгүнтөн баштап Алмаз менин коргоомдо болот, мунун душманы менин душманым, түшүндүнөрбү? – деди Көк Бөрү отургандарды тегерете карап. Баары үнсүз баштарын ийкешти.

 Көк Бөрү көп сүйлөбөгөн, жениндеги көзүрүн оной менен чыгара койбогон митаам. Ошондуктан абдан коркунучтуу адам.Боло турган нерсени да көзү ачыктай билген, өзүнүн ар бир кадамын ойлонуп таштаган, коргойм дегенин коргогон, жоготом дегенин жоготкон курч мүнөздүү. Түрмөдө отургандарга гана эмес, түрмөнү кайтаргандарга да, ал түгүл түрмөнүн сыртында да кандайдыр бир белгисиз күч менен үстөмдүк кылат. Ошончолук кудурети менен эмнеге ушул убакка чейин түрмөдө отурганын да эч ким билбейт. Ал мезгил– мезгили менен башка жакка жоголуп кетип, кайра пайда болуп калат. Азыр ушул камерада отурганы менен, мунун өзүнчө жашаган бөлмөсү бар. Ал жакта баардык ынгайлар бар; телевизор, радио, жумшак керебет, даараткана. Анын ичкен жегени да башкалардан өзгөчө. Бирок анын бөлмөсүнө өзүнөн башка эч кимдин киргенге укугу жок. Азыр болсо атайын Алмазды тосуп алганы келген бул камерага. Алмаз анысын билген жок. Бирок келээри менен эле анын «адамы» болуп калганына ичинен сүйүндү. Эми булардан «былыктарды» күтпөй эле коркпой жашай берсем болот тура. Канчалык сүрдүү көрүнгөнү менен Көк Бөрү акыйкат адам го, болбосо мени эмнеге коргойт эле деп ойлоду.
 – Болуптур эмесе, ордуна жайланышып жашай бер, болгон меймандостугунарды көрсөткүлө эми, – деди Көк Бөрү ордунан туруп, отургандарды тегерете карап.

 – А сиз кеткен жатасызбы? – Алмаз ордунан тура калды. Көк Бөрү отура бер дегендей ишарат кылды.

 – Мен башка жакта жашайм, бирок ушул эле түрмөнүн ичинде, сен жакшылап эс ал, экөөбүз шашылбай дагы сүйлөшөбүз, убакыт толтура алдыда, – деди Көк Бөрү.

 -Рахмат сизге, – деди Алмаз ордуна кайра отуруп.
 – Мейли, жакшылап таанышкыла, – Көк Бөрү отургандарды кыдырата тикенектей көздөрү менен карап анан жанагы шүмүрөйгөн немени көзүнүн кыйыгы менен тымызын карап чыгып кетти. Тиги да ага тымызын бир белги бергендей болду.Алардын бул кылыгы Алмаздын көз жаздымында калган жок. Бирок эч нерсе байкабаган адам өндөнүп отура берди. Боюмду таштаганга али эрте го деп ойлоду ичинен. Көк Бөрү кетээри менен камерадагылар Алмазды тегеректей калышты.

 – Кана жигит, бизге деле айтып бер эми окуянды, эмне иш менен түштүн бул жерге? – лөкүйгөн неме биринчи баштады.

 – Менин окуямдын эмне кызыгы бар силерге, мен бирөөнү өлтүрөйүн деп өлтүрө албай калдым, ошондуктан түштүм бул жерге, – Алмаз кыска жооп берди.

 – А сен бизге болгонун болгондой кенен кесир айтып бербейсинби, биз эч жакка шашпай элебиз, – деди лөкүйгөн неме. Баары кыраан каткы болуп калышты.

 – Эй, силер Көк Бөрүнүн айткандарын унутуп калдынарбы, болду эми асылбагыла жигитке, – жанагы түрү суук неме болуша кетти.

 – Ой эненди ….. Шиш Мурун, биз жөн эле сурап атабыз, жеткирип барба эми, – лөкүйгөн неме болушканды жаман көзү менен карады.

 – Жеткирбейм, мен дегеле айтып атам, – Шиш Мурун күнкүлдөп барып керебетине отурду. Көр деле мунун кличкасын! Алмаздын күлкүсү келди тигинин атына, бирок күлгөн жок. Дегеле атына жараша заты бар экен мунун. Шиш мурду менен болгон нерселердин баарын шимшип, жеткирип турат окшойт. Жагымсыз санырсыган жыты болгону менен тиги лөкүйгөн немее жакшы эле адам го. А тиги орус абышка баятан бери ооз ачкан жери жок. Кыргызча түшүнбөйт го. Нардын үстүнкү кабатында жаткан экөө да унчукпай эле, сүйлөгөндөрдүн оозун карап, баштарын ылдый саландатып жатышат.Деги булардын кимисинен сактаныш керек эми? А, болоору болсунчу! Алмаз бош орунга төшөнчүсүн салды да адатынча башындагы ойлордун баарын алып ыргытып, ошол эле замат уйкуга кетти.Камерадагылар анын бул кылыгына тан калышып, бири бирин сырдуу карап калышты. Ошентип Алмаздын түрмөдөгү жашоосу башталды. Түндүн бир оокумунда ойгонуп, ойлонот. Ал ушинтип түн ортосунда ойлонгонду жакшы көрчү. Эч ким тоскоол болбой, мемиреген түндүн кучагында каалашынча ойлонот.Баарынан аны ойлондурганы Көк Бөрүнүн коргоого алганы. Менин эмне керегим бар ага. Же жөн эле бооору ооруп атабы? Ай ким билсин, анын бирөө– жарымга бору ооруй турган деле түрү жок го. 
 Арсар Алмаз жөнүндө көп деле ойлобой калды. Анын ойлору Айжан менен жумушта. Айжандын акыбалы оордоп бараткандай. Тамакка такыр табити жок, өнү да адеттегиден башкача купкуу. Деги аман эсен көз жарып алса экен.Жумушунан үйгө жеткиче ою он талаа.
 – Ау, мен келе жатам, – тыштан кирээри менен бутуна жабыша калган Амантайды так көтөрүп бетинен өптү Арсар. Бала кийинки кездерде Арсарга жакын болуп кетти. Айжан эч нерсеге көнүлү жок, баласы менен деле көп алек болбой калды. Азыр да керебеттин четинде ойлуу отурган экен. Баланы жерге коюп, Айжандын жанына отурду Арсар.

 – Айжан, сага эмне болду? Бирдеме жединби? – деп сурады.

 – Арсар, мени ойлой бербечи, андан көрө өзүн тамактан, карачы илмийип арыктап кеттин, жумушун аз келгенсип мен да сенин башына түшкөн азап болдум го, – Айжан көз жашын сүртүп, телмирип отуруп калды.

 – Айжан, ушинтип айтпачы дебедим беле, дайыма эле ушинтесин. Эмнеге сен менин башыма түшкөн балээ болмок элен, мен кайра силерди караан тутуп жашап жүрөм го. Алмаздан да тигинтип дайын жок болду. Аны табыш кыйын болуп калды.Ал келсе да сага женилирээк болот беле, – Арсар да ыйлагысы келди.

 – Арсар, менин акыбалым жакшы эмес, мен өзүм дарыгермин да, эмне болуп атканымды билип атам. Мен сени дагы далайга чейин кыйнайт окшойм, сен ушинтип бизди багып жүрө бересинби? Сенин өзүндүн тагдырын эмне болот? Мен ушул баланы аман эсен төрөй албайт окшойм, ошондуктан муну алдырып салганым он болобу деп ойлоп атам, – Айжан Арсарга жанатан бери ойлогонун айтты.

 – Эмне?! – Арсар жылаан көргөн адамдай Айжандан оолактай тушту, – Айжан, эмне деген шумдукту айтып атасын?

 – Арсар, сен мени туура түшүнчү, азыр минтип Амантай экөөбүздү багып атасын, анан бул төрөлсө үчөөбүздү багасынбы? Менин ден соолугум жакшы эмес ,төрөттөн кийин мындан да начарлап кетииши мүмкүн. Анда эмне болот?

 – Айжан, ошондуктан сен азыртадан ден соолугуна кам көрүшүн керек. Эмнеге тиги догдурдун тилин албайсын? Сен ооруканага жатып дарыланышын керек. Айжан, эгерде менин жүрөгүмдү ооруткун келбесе, ошент. Баланы алдырам дегенинди экинчи угузба мага. Балалуу болуш бакыт да! Мен эми же бала төрөй албасам, кимге керегим бар? Же сен менден тажадынбы? – Арсар эми ачык сүйлөшкүсү келди. 
 – Арсар, сен эмне деп атасын?! Мен кантип сенден тажайын, мен сени аяп атам, бизди багам деп жүрүп сен да ооруп калсан эмне болот?
 – Ой кокуй күн, мени эмне ойлойсун, мен жумуш иштебей калган күнү ооруйм. Мен бала кезимден ар кандай жумушка бышкам, сен мени ойлоп кыйналба. Андан көрө ушул баланы аман эсен төрөп ал Айжан, Амантайына жолдош болот! А калганын болсо убагында көрөбүз. Алмаз табылгыча мен силердин жанынарда болом. Мен силерге көнүп да алдым. Бул айылга да, жумушума да көнүп баратам.Часын да абдан жакшы киши экен. Кудай таалам экөөбүзгө боору ооруп кезиктирген го ага бизди. Баса, Амантайды бакчага сүйлөшүп атам, жакында орун болот, аны бакчага беребиз. Азырынча бизде баары жакшы Айжан, сен көп эле ар кайсыны ойлой берип, мени да эзбечи, – Арсар Айжандын колун өз колуна алып, ага мээримдуу карады.
 – Арсар, деги сендей адамдар дагы бар болду бекен бул жашоодо?! Өзүндү таптакыр ойлобойт экенсин го! Мен эми Алмаздын келишин деле каалабай калдым. Ишенесинби мага, мен сенден такыр ажырагым келбей калды.Сен ушундай боорукер адам экенсин Арсар! Сенин мага кылган жакшылыктарынды мен эки дүйнөдө да актап бере албайм го, – Айжан эреркеп Арсарды кучактап ыйлап жиберди.

 – Айжан, болду эми ыйлабачы, мен да силерге көнүп алдым, кээде өмүр бою эле силер менен чогу жашагандай болом. Мен силер үчүн жакшылык кылып атамбы, же силер мен үчүн жакшылык кылып атасынарбы белгисиз. Эгерде силерге жолукпасам мен эмне күндү көрөт элем? – Арсар да токтоно албай ыйлады. Качантан берки чогулган бугу ээ бербей кетти.
 – Арсар ыйлабачы, болду эми, – эми Айжан Арсарды сооротту, – мен сени чын эле эзип жибердим го, кечирип кой мени, мен сендей кайраттуу эмесмин. Мен эми аракет кылам, баарына чыдайм.

 – Ошентчи Айжан! Кайраттуу болчу! Баланы алдырып салам дегенинди угузба мага экинчи, кесир кылба Айжан, муну мен сага өзүм балага зар болуп жүргөндүктөн айтып атам. Мен зар болгон баланы сен кор кылба! Эч нерсе болбойт, балдар эртен эле чонойот, ошондо мен аларга балпайган таэже болом! – Арсар жашын сүртүп жылмайды.

 – Кудай ошол тилегине жеткирсин! Арсар кечир мени, мен эми ыйлабайм, – деди Айжан Арсарды бекем кучактап. Экөө бири бири менен жан дилдери менен ширелишип, ичиндеги болгон буктарын чыгарышып, ошону менен өткөн жашоосуна кош айтып, жашоонун жаны барагын ачышты. Экөө кудай бириктирген бир тууган болуп калышты. Эми булардын биримдигине эч бир күч каршы тура алгыдай эмес! Арсардын жүрөгү женилдеп, эми мен Айжан үчүн баардыгын кылышым керек, Алмаз келгиче булардын тагдыры менин мойнумда, андан кийинкисин дагы көрө жатаарбыз деп илгери үмүт кылды.
 Алмаз кесилип кеткенден бери Калдар аке ойлуу жүрдү. Эмне балээ болду деги? Ушинтип жаштайынан тагдырына балта чабылат беле? Эх атандын гөрү дүнүйө, алсыздарды жалмап жегенин качан токтолот деги? Абышка колундагы камчыны жерге таштап, үйдүн ирегесиндеги дөнгөчкө отурду. Ичиндеги бугу чыкпай буулугуп далайга ойлонду. Ангыча ылдый жактан аркырап келе жаткан машиненин үнүн эшитип, колун серепчилеп жол карады. Ферма келе жаткан го. Баарынан да ушул азыр ферманы көргүсү келген жок. Бул шыпшайдар жөн келе жаткан жери жок да. Абышка оюн жыйгыча ферманын машинеси үйдүн жанына келип токтоду. Ферма, зоотехник экөө келишиптир.
 – Салам алейкум ава, – зоотехник озунуп учурашты. 

 – Кудайга шүгүр, турабыз го, – Калдар аке алик алды. Ферма колун сунаар сунмаксан болуп учурашты.

 – Ава, сүйлөшө турган жумуштар бар эле, – зоотехник эмнегедир онтойсузданды. Анын добушунан эле бир жамандыктын жышаанын сезди Калдар аке.

 – Сүйлөшө турган кебинер болсо үйгө кирип жай отуруп сүйлөшөлү, киргиле.

 Үйгө кирип жайланышып отурган сон зоотехник сөзүн баштады.

 – Ава, эртен силердин кородон элүү баш жүктөп кетишет, эттүүрөөктөрүнөн тандап салып бериниз.
 – Эмнеге? Элүү башты кайда алып кетесинер? – Калдар аке тан калды.

 – Ошондой буйрук келди, ар бир короодон элүүдөн баш кетет, – зоотехник кимдин буйругу экенин даана айткан жок.

 – Э кокуй күн, этке ириктер кетчү эле го, же эми туут койду да этке жөнөтүп калдынарбы?

 – Ава, жогору жактан буйрук келди, аны биз аткарбай коё албайбыз, өзүнүздүн менчик малды берип жаткансып теригесиз да жарыктык, – ферма сөзгө аралашты.

 – Ай бала, мен териккен жерим жок, дегеле сурап атам, эттүү койлорду тандагыла дегенинерге караганда этке кетет да, анан туут койлор кантип этке кетет? – Калдар аке ферманы жаман көзү менен карады.

 – Башкалар унчукпай эле аткарып атышат буйрукту, сиз эмне эле урушкунуз келип атат, бер дегенди бере бериниз да, – ферма да абышкага жини келди, – баса, тиги торуну да сырттагы чабанга бериш керек болуп атат. Силерге эки ат эле жетет.

 – Эмне дейсин? – Калдар аке уккан кулагына ишенбей обдулуп алды, – торуну эмнеге берем?

 – Ой ава, тынчтансаныз эми, – зоотехник карыяны жайкады, – сыртка ат жетпей атат, ошондуктан силердин торуну сыртка берүүнү чечтик.

 – Ай балдар, койлорду алсанар ала бергиле, бирок торуну мен бербейм, тай кезинен таптап өстүргөм, алсанар берки экөөнү тен алгыла маа демектен, бирок торуга тийбегиле, – Калдар аке кесе айтты.

 – Кызык киши экенсиз, тай кезинен таптап өстүрсөнүз да ал өкмөттүкү да, кантип бербей коёсуз. – ферма Калдар акени онурая карады.

 -Ошентип эле бербей коём, көп көрүп атсанар айттым го, тиги чабдар ат менен кунанды алгыла, бирок торуга тийбегиле.

 – Ой жарыктык киши андай болбойт да, торуну дегенден кийин торуну беришиниз керек.

 – Торуну деп ким айтты? Же тиги жогору жактагыларын менде кандай аттар бар экенин да билишет бекен?

Бул экөөндүн эле чыгарган чечимин да. Бүттү, торуну мен бербейм дедимби бербейм, – Калдар аке ачуусун жашыра албай кыйкырды.

 – Жок Калдар ава, сиз торуну бересиз, сыртка тиги эки атыныз чыдабайт, чабдар атыныз карып калды, кунан болсо жаш, ошондуктан торуну эле бересиз, – ферма айтканынан кайтпады.

 – Андай болсо койдун баарын өткөрүп алгыла, аттардын баарын да алгыла!
 – Ава, сабыр этиниз эми, ачууга алдырбай акыл менен иш кылалы, тиги кунан деле бышык эле ат болот баралына келгенде, сиз аттарды жакшы таптайсыз да, – зоотехник абышкага жагалданды. Калдар аке кандай кылаарын билбей ойлонуп калды. Ооба, ат өкмөттүкү болгондон кийин бер десе бериш керек, бирок боор эти менен тен болуп калган торуну кантип берет? Ушул тоолордун ар бир кокту– колотун, ар бир чыйыр жолун билген атты кантип берет? Анын үстүнө акылдуулугун айт. Тили эле жоктугу болбосо, адамдыкынан кем эмес акылы, ал түгүл кээ бир адамдардан акылдуураак. Алмаз да торуну ар нерсеге үйрөтүп, узун күн ушуну менен алек болчу эле.

 – Сөздүн кыскасы торуну бересиз, биздин башка жумуштарыбыз да толуп атат, – ферма чыйтыйып ордунан обдулуп, муну менен эмнеге кечке алпурушуп отуруш керек дегендей кылды.

 – Ай бала сен антип мага өкүлдөбө, мен сенин атандан улуу кишимин, алсан ал атты, менин колумдан эмне келет эми. Бирок көзүндү ачып жүргүнүн бала, сен өтө эле чапчан болуп баратасын, – Калдар аке ферманы жек көрүп карады.

 – Ой сиз эмне эле мага асылып калдыныз, – ферма ого бетер онурандай турган болгондо, зоотехник аны тыйып койду.

 – Болду эми, сөздү ырбатпай токтотчу, жүрү жылалы.

 – Азыр эсеп кысабыбызды тактап алалы, – ферма көтөрө келген папкасын столго коюп кагаздарын алып чыкты. Кагаз жүзүндөгү эсеби бүткөн сон:

 – Эртен койду чыгарбай эле коюнуз, эртен менен ушул жерден эле машиналарга жүктөшөт, торуну болсо тиги сырттагы Жайдар алып кетет, -деди ферма кандайдыр бир кубанычтуу үн менен. Дегеле ушул койдун баарын өзүнө алып жаткансып жайдары. Ушул шайтандын шапалагындай болгон немени башынан эле көп жактырчу эмес Калдар аке. Азыр ого бетер ферманын бир нерсеге табасы кангандай болуп турган кебетесине кыжырданды.

 – Мейли анда, аман турунуз, – зоотехник ордунан турду. Ферма да ордунан турду.

 – Жакшы баргыла анда, – Калдар аке ордунан козолгон жок. Бир азга будамаланып туруп, тиги экөө чыгып кетишти.

 – Атандын көрү дүнүйө, булар эмнени эле былгытып атышат ыя, – Калдар аке кобуранып отуруп калды. Бир убакта төрдө илинип турган комузун алып баягы өзүнүн жакшы көргөн күүсүн чертип кирди. Теребелге комуздун конур үнү жанырып, замандын ар тарабынан кабар берип, тиги турган занкайган тоолорду аралап, аларды боордой өскөн арча, бадалдарды аралап житип кетип атты. Мамыда байланып турган тору да, комуздун үнүн эшитип, эки кулагын делдейтип, демин ичине алды. Мал болсо да абалды түшүнүп тургандай. Мындай күү жөн эле жерден жаныра бербейт эле деген кыязда, алда кандай окуя болоорун жон териси менен сезип, эки таноосун дердейдип турган ордунда туйлады. Калдар аке күүсүн чертип бүтүп, комузду тиктеп дагы далайга ойлонду. Андан сон комузду ордуна илип, тышка чыкты. Тору карыяны көрөөрү менен көздөрүн алайтып, кулактарын тикчийтип, мени башкаларга берип салдынбы дегенсип кошкуруп койду. Калдар акенин жан дүйнөсү жабыркап кетти. Торунун жанына басып барып аны тумшугунан сылап эркелетти. 
 – Жаныбарым, жүрөгүн сезип атабы? Ооба, эми сени да колдон алдырганы калдым окшойт, – көзүнө тегерене келген жашты токтоогуга кудурети жетпей калды. Ат башын чулгуп, карыянын жаагынан ылдый кулаган көзүнүн жашын сүрткөнсүп , улам алайган көздөрү менен жалооруй карап, ээсинин жүрөгүндөгүсүн өз жүрөгү менен сезип турду.

 – Сен акылдуусун да, барган жеринден кайтып кел, макулбу? Сен сырттын жолдорун деле далай баспадын беле, келчу жолунду табасын го, менин канатымды кайрып коюшту, сен мени таштаба, сөзсүз кайтып кел, – деп шыбырады абышка жылкынын кулагына. Тору улам башын чулгуп, түшүндүм, дегендей ишарат кылды.Жылкынын түшүнгөнүн сезип, карыянын жаны жай ала түштү. Далай жолу ушинтип кулагына шыбыраган сөздөрүн сөзсүз аткарчу тору. Бул жолу да ошентет деп ойлоду. Жондон ылдый жамыраган койлордун үнү эсине келтирди карыяны. Торуну сылап дагы бир аз турду да, кой короону көздөй басты. Кубан аттан түшө электе эле:

 – Ата, тигилер эмнеге келишиптир? – деп сурады.

 – А балам, алар кийинки кезде жакшылык менен келбей калышты го, торуну алабыз дейт.

 – Торунубу? Эмнеге алышат экен?

 – Тиги сырттагы Жоодарга беребиз дейт го.

 – Ой ата, анан сиз макул болдунузбу, чабдарды ал дебейт белениз, – Кубан аттан секирип түштү.

 – Айтпай койду дейсинби балам, айттым, болбой коюшту.
 – Ок атандын оозун урайын, жанагы ферманын эле кылганы бул. Жоодарга жакшы ат таап берем деп убада берсе керек да.

 – Ооба, ошонун эле кылганы го, мен да ошентип ойлоп атам. Эми бербей коюшка чарабыз барбы балам, өкмөттүкү болгондон кийин беребиз да.

– Ал ферма жаман көптү ата, өкмөттүкү деп коюшуп эле өздөрү малдын эсебин таап атышат деген кептер бар. Эми жакында ал түгүл малдын баарын элге таратат деген имиштер да болуп атат. Азыр заманга ишенич жок болуп калды, андай болуп кетиши деле мүмкүн. 
 – Э ботом, ушунча малды кайда таратат? – Калдар аке тан калды

 – Ата, коз боёмочулук кылып, ал жакка кетти, бул жакка кетти деп, чондор өздөрү эле талап тоноп алышат го. Шаарларда ошентип эле атышат дейт. Элдин мүлкүн талап алып атышыптыр чондор. Анан жанагы биздин желпингичтей болгон ферма кантип куру калсын, ал эле эмес башкарма, тиги район, областтын чондору да куру калбайт эми. Малды таратат, жерди таратат деген кептер бар ата.
 – А, ошондой де, атандын гөрү шүмшүк, бу жанагы ферма эмне эле мынча шуулдап калды десем, ошо, мунун бир билгени бар деп ойлогом, – Калдар аке эми түшүндү ферманын эмнеге эле куйткуланып калганын.

 – Ошондой ата, бул заман эми таптакыр өзгөрөт окшойт, – Кубан камчысын сүйрөп, дөнгөчкө отурду.

 – Анан өкмөттүн же малы жок калса, же жери жок калса, эмнеси өкмөт болот?

 – Ким билет ата, балким бир бөлүгүн калтырса керек өкмөттүкү деп.

 – А балам, Сталин берген байталды Курушоп каапыр кайта алды, болот турбайбы анда, – Калдар аке да аргасы түгөнүп уулунун жанына отурду. Экөө далайга тунжурап, көлдүн аркы өйүзүндөгү тоонун башына кыпкызыл болуп кылкылдап батып баратакан күндү карап отурушту.

 – Э балам, эми эл көргөндү көрөөрбүз, жүрү андан көрө үйгө кирип чай ичели, – деди карыя бир маалда кайратына келип. Кубан атасынын артынан үйгө кирди.

 – Балам, менде бир ой пайда болду, тиги Алмаздын атасын бул жакка алып келип алсак кандай болот? – Калдар аке астына келген чайды колуна алып кеп баштады.

 – Алмаздын атасынбы? А ал киши келеби бул жакка?

 – Билбейм, балким келбей коюшу деле мүмкүн, бирок бир ооз айтып көрөлү. Мен ага боорум ооруп атат, эми ал мурункусунан да көп ичип калыптыр дейт, бир күнү үйүндө жалгыз жатып өлүп калбагай эле. Мен эртен ылдый түшүп барып келейин. Бир ооз айтып көрөйүн. Энен эми жакадагы үйдө болгону эле жакшы, кыздарды карасын. Алмаздын атасын алып келип алсак бизге деле эрмек болбойбу, ичкени эле болбосо жакшы эле адам ал, – деди Калдар аке алда нени ойлогонсуп.
 -Мейли ата, ошентели, балким бул жакка келүүгө макул болсо, арагынан да алыстап калаар. Анда эртен тигилер келип кеткенден кийин барып келиниз жакага, – Кубан атасынын оюна толугу менен кошулду. Чын эле атама да эрмек болбойбу. Алмаз да атасынын бизде экенин укса санаасы тынчып калаар.
 – Ата, Алмазга качан барып келебиз?

– Алмазгабы? Ага барыш үчүн атайын уруксаат керек экен балам, районго барып арыз жазыш керек дейт, анан тигилер уруксаат берген күндү болжошот экен, ошондо гана барып кезиксе болот дейт.

 – Анда сиз биротоло районго да бара келбейсизби? Алмазды унутуп калгандай болуп калбайлы, бир барып кезигиш керек го, – Кубан ушуну ойлоп түйшөлүп жүргөн, онтойу келсе өзү деле баргысы келет Алмазга. Алмаздын күнөөлүү экенине ушул кезге чейин таптакыр ишенбейт.

 – Мейли, барса барып келейин, анда сен эки күн жалгыз каласын го, тиги Сарыбайды чакырып ал жанына.

 – Ата, Алмаздын атасы макул болсо абдан жакшы болот эле бизге да, ушинтип жумуштар чыкканда бирөөбүз жалгыз калбай, жаныбызда караан болот эле да.

 – Ооба, анын да туура, бирок мен анын өзүн ойлоп кабатыр болуп жүрөм, аны арагынан алыстатыш керек. Болуптур анда, ошентели. Баса, эртен тиги торунун чылбырын унутпай алып кал балам. Ал кайра качып келиши да мүмкүн. Ат чылбырын издейт деген, – Калдар аке торунун кетээрин ойлогондо , ичи ооруду. Бирок амалы жок, берүүгө тура келет. Алдыда дагы далай өзгөрүүлөр болоорун сезип, карыя кейиштүү башын чайкады . Алмаздын тагдырын ойлоп көп капа болот. Колдон келээр иш болсо кана!Атандын гөрү дүнүйө, ушинтип жаштайынан түрмөгө түшөт беле? Деги эмнеге мынчалыкка барды? Ошол келин үчүн ушунча азапты башына үйдү го. Ошону чындап эле сүйгөн го, болбосо ал күйөөгө тийип кеткенден кийин аны жайына коёт эле го. Демек унута алган эмес экен кургур. Эми кайратындан жазбай чыдамдуу бол кагылайын! Абышка ичинен ушинтип дуба кылды. Энендин арбагы колдосун. Алмаздын энесин эстегенде өзүнүн деле сүйүүсү ушул кезге чейин жүрөгүндө жашап келе жатканын сезди. Мен балким ошондо коркоктук кылгам, балким мен деле ушулАлмазчылап ошол күнү анын барган жерине чуу салып, сүйүүм үчүн күрөшсөм, азыркыга чейин арманым соолубай жүрмөк эмесмин. Мен болгону суу жүрөк болуп шаарга качып кеттим. Ушул акылым ошондо болсо кана.! Кечир мени Кумушай, сенин уулунду жаманчылыктан сактап кала алган жокмун. Эми ага кандай кылып жардам беришти да билбейм. Бир гана аманчылыгын кудайдан тилейм, түрмөдөгү жашоо ит көргүс жашоо да. Бирок аман болсо алты жыл деле өтөт бат эле. Кой, андан көрө районго барып кезигүүгө уруксаат алып келейин. Ушул оюна бекип, Калдар аке өзүнө өзү дем берип, ордунан турду.
 Бир күнү Арсар капыстан эле айын кеп угуп калды. Айжандын төрөй турган баласын Часын багып алмай болуптур. Угушунда алар бала төрөлөөрү менен алышат экен да,экөөнү бул жерден кетиришет имиш. Ошону уккандан бери Арсардын жаны жай албай калды. Акыры келгенден бери жакын болуп калган Бермет эжесине кайрылууну чечти. Бермет Часындын кенсесинде катчы болуп иштейт. Эмнегедир экөө бат эле тил табышып кетишти. Балким Берметтин төркүнү да көл болгондуктанбы. Анын төркүнү көлдүн күнгөй тарабы болгону менен алыс жакта баары эле көлдүк болуп калышат эмеспи.
 – Макул Арсар, мен аракет кылып көрөйүн, бирок Мадина мага чынын айта коёоруна деле ишенбейм, – деди Бермет эжеси. Арсар чыдамсыздык менен Берметтен жооп күттү.

 Акыры бир күнү Бермет Арсар уккан ушактын чын экенин билди. Часын аялы экөө чындыгында эле ошондой ойлору бар экен. Алар Айжандын төрөй турган баласын багып алмай болушуптур.

 – Мадина, эгерде ал келин баласын бербей койсо эмне кыласынар? – деп сурады Бермет Часындын аялынан.
 – Ал жагын да ойлонуштуруп койдук, – деп жооп берди Мадина ишенимдүү.

 – И, эмне ойлоп койдунар?

 – Аны убагында көрөсүн, алар баланы бербеске чарасы жок, берет, -деди. Түрүнө караганда булар чын эле бир нерсе ойлоп койгондой. Бермет Мадина менен сүйлөшкөн сөздөрүн төкпөй чачпай айтып берди Арсарга. Кызык, булар эмнени ойлоп коюшту экен? Демек баланы амал менен болсо да алып коюшат экен го! Булардын оюн кантип билиш керек? Жок, мен эми булардын эмне ойлору бар экенин биле албайт окшойм. Мадина мага эмес Берметке айтпаптыр, Часындан кантип сурайм? Сураган күндө деле ал мага айта коймок беле. Бул сөздү кайдан уктун десе эмне дейм, Бермет эжени айтууга таптакыр болбойт. Арсар көпкө ойлонду. Ооба, эми биз бул жерден кетпесек болбой калды окшойт. Булар эмне амал ойлоп коюшту ким билет. Эгерде булардын амалы күч болуп баланы алып коюшсачы чын эле. Часын кудуреттүү адам, анын колунан көп нерсе келет . Бирок кеткенде кайда барабыз? Таэжемдикинеби? Эми Айжан менен сүйлөшүшүм керек.
 Арсар ушундай чечимге келди.

 – Айжан, сүйлөшө турган ото олуттуу сөз бар, – деди Арсар кечки тамакты ичип бүтүшкөн сон.

– Эмне болду Арсар, тынччылыкпы? – Айжан бир опурталдуу нерсени сезди.

– Айжан, биз бул жерден кетпесек болбой калды, – көп сөз кылбай ток этээр жеринен баштады Арсар.

– Эмнеге? Эмне болуп кетти?

– Айжан, Часындын бизге жаман ою бар экен.

– Часындынбы?! Эмне жаман ою бар экен?

– Алар сен төрөгөн баланы өздөрү багып алабыз деп ниеттенип атышыптыр.

– Эмне? – Айжандын ансыз деле алайган көздөрү ого бетер алайып, кубарган өнү бозорду.

– Айжан, сен антип капа болбо, мен бул сөздү бышыктап билдим, чындыгында эле ошондой ойлору бар экен булардын, – Арсар Айжандын колун кармап, анын көздөрүнө тике карады.

– А менден сурашпайт бекен берээр бербесимди?

– Булар ал жагын да ойлонуштуруп коюптур.

-Кантип? Эмне деп ойлонуштуруптур?

– Мен анысын билбейм, тиги Бермет эжеге Часындын аялы ошондой деп айтыптыр. Биз баардык жагын ойлонуштуруп койдук, ал баласын бербеске чамасы жок дептир, бирок эмне ойлогондорун айтпаптыр. Ошондуктан биз эми бул жерден кетпесек болбой калды окшойт. Часын биздин качкын экенибизди билет да, ал балким ошонубуз менен бизди жарга такаган атат. А балким доктурлар менен да сүйлөшүп коюшу мүмкүн. Иши кылса мен билбейм анын оюн, бизде болсо бул жерден кеткенден башка амал калган жок, – деди Арсар оор үшкүрүнүп. Айжан эмне дээрин билбей, уккан кулагына ишенбей отуруп калды.
 – Айжан, биз эми өтө этият болушубуз керек, булардын ою кандай экенин билбегенден кийин баардык нерсеге даяр болушубуз керек. Эч кимге билгизбей тымызын даярданалы. Эми биз шаардагы таэжемдикине эле барбасак, башка бараар жерибиз жок, – деди Арсар. Айжанды кайын энеси издеп атканын азырынча айтпай эле коё турууну чечти. Буга азыр көп ойлонгонго болбойт. Ансыз деле ичи чонойгон сайын абалы оордоп баратат окшойт, же боюнда бар аялдын баары ушундай болобу, ким билет.

 – Арсар, балким Часын менен ачык сүйлөшүп көрсөк кандай болот? Биз тымызын кетип калганда, анын жакшылыгына жамандык кылгандай болуп калабыз го.

 – Айжан, мен аны да ойлодум. Бирок Часын биздин качкын экенибизди бетине кармагысы келип турган болсо, биз жөнүндө милисага билдирип коюшу мүмкүн. Анда кантебиз? Ошондуктан биз ага эч нерсе билмексен болуп туруп эле акырын кетип калганыбыз он.
 – Ооба, анын да туура, – Айжан ойлонуп калды. 

 Ошол күндөн баштап Арсар менен Айжан кетүүгө камынып калышты. Бир күнү талаага барганда Арсар Закир чалдан сурады:

 – Ата, бул жер шаардан алыспы? – деп.

 – Кайсы шаарды айтасын балам, Токмокпу же борборбу?

 – Борборду айтам ата, айлананын баары эле керилген талаа, шаар кайсы тарапта болду экен дейм да.
 – Тээтиги занкайып турган теректи көрдүнбү, – Зактир чал эки чакырымдай жерде турган чон теректи көрсөттү, – ошол теректин түбүнөн чон канал кетет, ошол каналды бойлоп жүрүп отурса борборго кетчү жолго чыгат адам. Ал жерде да бир айыл бар. Айылдын орто ченинде автобус токточу аялдама бар. Ошол аялдамадан шаарга автобустар саат сайын каттайт. Эмне, шаарда жумушун бар беле балам?

 – Жок, жумушум деле жок, дегинкисин сурап атам да. Демек шаар батыш тарапта тура. Мен шаар батыштабы же чыгыштабы деп ойлой берчүмүн, – Арсар билмексен болду.

 – Шаар батышта балам, а сен борборду көрдүн беле мурун?

 – Жок ата, бала кезимде эле бир көргөм, андан бери бара элекмин, бул жерден борборго канча саатта жетет автобус?
 – Ашып кетсе бир жарым саатта жетет. А эгерде такси менен болсо жарым саатта деле кирип барса болот балам.

 – Таксилер да барбы?

 – Бар эмей анан, биздин айылда деле бар таксилер борборго каттачу. Бирок автобус биздин айылга чейин келбейт, ошонусу жаман атандын гөрү, – Закир чал башын чайкады. Закир чал менен аркы беркини сүйлөшүмүш болуп ара чолодо такси кайсы жерден кетээрин, шаарга канча сом алаарын да билип алды Арсар. Демек биздин айылдан деле тан атпай чыгып кетсе болот экен го. Мунусу жакшы! Эми маянаны күтүш керек, акча колго тиери менен кетели, деп ойлоду Арсар.

 Көк Бөрү көптөн бери келе элек болчу. Ойдо жок жерден эле пайда болуп калды. Баарын бир сыйра тегерете карап:

 – Алмаз, сен бүгүн мени менен барасын, жүрү, – деди өкүм үн менен.

 – Эмнеге? – Алмаз түшүнбөй карап калды.

 – Эй, бас дегенде баса бер, антип сураган болбойт, – Шиш Мурун Алмазды итерип койду.

 – Жүрү, барганда айтам, – Көк Бөрү кыска сүйлөп чыгып кетти. Алмаз аргасыз анын артынан басты. Эшик кайтаргандар Көк Бөрүнү түрмөнүн начальнигин узаткандай карап турушту. Анысы Алмазды ого бетер тан калтырды. Эмнеси болсо да бара көрөөрмүн деп артынан кете берди. Кандайдыр бир имараттарды аралап өтүп, түрмөнүн короосунун түп жагындагы бир үйгө келишти. 
 – Кир, – деди Көк Бөрү Алмазга жол бошотуп. Алмаз кирди. Түрмөнүн начальнигинин кенсеси ушул үй окшойт кыязы. Төрдөгү эшикти ачып киришти. 

– Саламатсызбы! – Алмаз кирээри менен учурашты. Чон столдун төрүндө отурган киши билинээр билинмексен башын ийкеп койду. 

 – Мына алып келдим, – Көк Бөрү уруксаатсыз эле тигинин мандайындагы отургучка отурду. Бул экөө тен ата болуп калган немелер го деп ойлоду Алмаз.

 – Ии баатыр, отур сен дагы, – деди начальник ынгырана. Алмаз бош отургучка отурду.

 – Демек Акматов Алмаз деген сен экенсин го?
 -Ооба, менмин, – Алмаз жалтанбай тике карады. Начальник анын бул көз карашын баалады. Тайманбас экен го иттин баласы. Начальник колундагы делону ачып, ичинен бир нерселерди окуду.
 – Акматов, мен сенин ишинди окуп чыгып бир нерсеге тан калып атам, – Алмазды суроолуу карады начальник.

 – Эмнеге тан калып атасыз?

 – Сен эмне үчүн олтуройун деп барган адамынды өлтүргөн жоксун? Же сен аны жөн эле коркутуп коёюн дедин беле?

 – Жок, мен аны өлтүрөйүн деп эле баргам, бирок өлтүрө алган жокмун, эми анын кандай мааниси бар? – Алмаздын жини келди. Эми чынында эле анын эмне мааниси бар.

 – Алмаз, анын азыр эч мааниси жок, туура, бирок мен сенин кандай адам экенинди билгим келет, ошондуктан сурап жатам. Балким ага кол салган сен эместирсин? – начальник буга кандай дейсин дегенсип карады Алмазды. Алмаз буйдалып калды. Ал начальниктин көзүнөн анын чындыкты билээр, билбесин көргүсү келди. Бирок начальник аны тикирээ карап, жүзүнөн эч шек билгизген жок.

 – Мен эле болчумун, – Алмаз жер карады.

 – Демек, мен божомолдогондой эле экен, ага кол салган сен эмессин, сен болгону бирөөнүн күнөөсүн мойнуна алып отурасын ушул жерде, – начальник ушундай бүтүм чыгарып койду.
 – Жок, ага кол салган мен өзүммүн дедим го, – Алмаз начальникти жеп жиберчүдөй карады.

 – Акматов сен кимди алдайм деп ойлоп атасын? Сен аны өлтүргүн келсе өлтүрмөксүн, Сага аны өлтүрүу оюна да келген эмес, бирок сен абдан өжөр жигит экенсин, бирөөнүн күнөөсүн моюнга алыш үчүн ага негиз керек да туурабы? Угушума караганда ал шүмшүк сенин сүйгөн кызынды алып алган, балким сен ошону коргоп ушул жерде отурасын? Алмаз, сен мага чынынды эле айта бер, мен ишти кайра козготпойм, коркпо, себеби сен мага бул жерде керексин, – начальник столду бир чаап, Алмазга кыйкырды.

 – Керек болсом алдынызда отурам го, а менин өткөн ишимдин эмне мааниси бар? Аны мен өзүм эле өлтүрөйүн деп баргам, мен аны ушул жерден чыккандан кийин баары бир өлтүрөм, – Алмаз да үнүн катуу чыгарып ызырынды. 

 – Ии, ошондой де, болуптур анда, – начальник бир саам ойлонуп калды, – анда эмесе мен сени бул жерге эмнеге чакыртканымды айтайын. Акматов, сен бул жерде өзгөчө абалда болосун, сени мен өзүм жана бул киши коргообузга алабыз.А бул жерде бизден өөдө эч ким жок.
 – Кыскасы борго байлаган малдай өзгөчө абалда болосун дениз, – Алмаз мыйыгынан күлдү.

 – Эй сен антип мени келекелебе, эмне, түрмөнүн баарында эле карышкырлар болот дейсинби? Сенин кылмышкер эмес экенинди мен билем, сен аны канчалык танганын менен мен чындыкты билем. Бирок сен көк бетсин, бирөөнүн күнөөсүн мойнуна алгандан кийин, сен артка тартпайсын. Сен көк бетсин, бирок ошонун жагат мага. Сен бүгүнтөн баштап Көк Бөрүнүн айткандарын кыласын, – начальник Алмазды теше тиктеди. Карышкыр эмесмин деп коёт, а көздөрү карышкырдыкынан да жаман, Алмаз тигинин көз карашынан жалтанбай тиктеди.
 – Мага эми баары бир, кандай кылсанар өз эркинер.

 – Ооба, сен туура айтасын, эми сенин бир нерсеге макул болбой коюуга арган жок. Анда эмесе ишке киришкиле, – начальник Көк Бөрүнү маанилуу карап койду. Тиги унчукпай башын ийкеди.Алмаз булардын алыска кетчү ойлору бар экенин сезди, бирок ага азыр чындыгында эле баары бир болду. Эми менин эч кандай укугум жок чын эле, азырынча айткандарына көнүп жүрө берейин, эмнеси болсо да бара көрөөрмүн деп ойлоду.
 Арсар менен Айжан тан заарынан жолго чыгышты. Азыноолак көтөрүнчөктөрү менен борборго кетчү таксиге отурушту. Арсардын жүрөгү дүкүлдөп, бирөө жарым көрүп калчудай болуп шаштысы кетти.

 Такси алеки саатта кирип келди шаарга. Акыры шаарды көргөнүнө кубанып шайдоот боло түштү Айжан. Анын мунусу Арсарга жакты. Адегенде эле ушул жерге келсек болмок экен го, деп ойлоп койду ичинен. Кантсе да ушул шаарда алты жыл окуп, жаштыгынын далай жакшы күндөрү өткөн да Айжандын. Эми Часын биз жөнүндө кандай ойдо болуп калаар экен? Балким түшүнсө анча деле таарына койбос. Часынга тил кат жазып таштап кетишкен. Эми ал кандай ойдо болсо да, болоору болду, бет алган жагыбызга кете берели, андан көрө таэжем үйүндө болсо экен, деп ойлоду Арсар.
 – Мына, ушул үй болуш керек эле, – Арсар таэжеси жашаган үйдү тааныды. Тегерегин дагы бир сыйра карап чыкты.

 – Ооба, ушул үй, тээтиги астында отургучу бар подъезд, ошонун экинчи кабатында жашайт таэжем.

 Таэжесинин эшигинин алдына келгенде экөө бири бирин тиктеп туруп калышты.

 – Эмне иш менен келдинер десе эмне дейбиз? – Арсар ушуну азыр ойлоду.

 – Билбейм, – Айжан да эми ойлонуп калды. 

 – Жумуш издеп келдик дейли адегенде, калганын шашпай айтаарбыз, – деди Арсар.

 – Ооба, ошенткенибиз эле он го, – Айжан макул болду. Арсар конгуроону басты. Үйдүн ичинен бутун сүйрөп баскан бирөөнүн добушу угулду.

 – Бул ким тан атпай? – үйдөн чыккан үндөн таэжеси экенин билип Арсар сүйүнүп кетти.

 – Таэже, мен, Арсармын!

 – Эмне дейт катыгүн, кайсы Арсар? – кемпир эшигин шарактатып ачып, мандайындагы экөөнү карап,жалдырап туруп калды.
 – Таэже, мен Арсармын,. – Арсар таэжесин жалдырай карады.

 – Э кокуй күн, Арсарсынбы? – таэжеси аран тааныды Арсарды.

 – Ооба таэже, менмин, – Арсар күнөөкөр жылмайды.

 – Ой, сен кайдан тан атпай? Тынччылыкпы деги?

 – Тынчылык эле таэже, биз шаарга жумуштап келгенбиз.

 – Киргиле үйгө, – таэжеси тиги экөөнүн киришин күтпөй өзү кирип кетти. Экөө бир саам буйдалып турушту да, кемпирдин артынан киришти. Кемпир экөөнүн жөн салды келбегенин сезгендей шектүү карады.
 – Кел, отургула мындай. – таэжеси диванды көрсөттү, өзү мандайдагы креслого отурду.

 – Эмне жумуштап келдинер эле? Атандар аман эсен турушабы? Сени күйөөгө кетти деп уктум эле, күйөөн эмне болду?

 – Атамдар жакшы турушат, күйөөм менен болсо ажырашып кеткем таэже, – Арсар башын жерге салды.

 – Ок кокуй күн, азыркы жаштар үйлөнө элек жатышып эле ажырашканга киришишет, – таэжеси тизесин шак койду, – эмне болуп кетти ошончо?
 – Таэже, ал экөөбүз такыр бири– бирибизди түшүнбөй калдык, – деди Арсар.

 – О кокуй күн түшүнбөй калдык деп, анда эмнеге шашылып үйлөнүп алдынар? Сауле женен айтты го, ойдо жок жерден эле кетип калды күйөөгө деп.

 – Ооба, ошондой болуп калган таэже, бирок жашай албай койдук, -Арсар таэжесинен оной кутула албачудай.

 – Анан эми күйөөн менен ажырашып алып шаарга качып кеттинби?

 – Ооба, ал мага айылдан жашоо берчүдөй эмес.

 – О кудай аткыр десе, ойлонуп иш кылбайт белен, байкуш энен көрүндө оодарылып атат го, – кемпир этек жапкычы менен көзүнө тегерене түшкөн жашты сүртүп, – кургурум тирүү болсо сени кар кылбайт эле го, -деди. Арсар да энесин эстеп ыйлагысы келип кетти.
 – Таэже, бизге бир аз күн жашай турганга уруксаат бересизби? Биз жумуш таап, анан батирге чыгып кетебиз, шаарда сизден башка эч кимибиз жок, – Арсар максатын айтты. 

 – А бул келин ким болот? – таэжеси Айжанды карады.

 – Бул келин да биз жактан болот, экөөбүз жакшы таанышпыз, бул да күйөөсү менен ажырашып кетти.

 – А кокуй, экөөн сүйлөшүп алып жөнөгөн турбайсынарбы, а бала кимдин баласы?

 – Бала менин балам апа, – Айжан өзү жооп берди.

 – И, ошондой дегиле, эми шаарда эле жыргал жашоо болуп атыптыр десенер аны да көргүлө, мен чай коёюн, тиги бөлмөгө кирип жайланыша бергиле, – кемпир бутун сүйрөп ашканасын көздөй басты. Экөө сүйүнгөнүнөн бири -бирин карап жылмайышып, кемпир айткан бөлмөгө киришти. Таэжеси жалгыз бой турган кемпир. Өмүр бою тигуучу болуп иштеп, алдынкы тикмечи аталып, убагында кадыр баркка ээ болгон. Эки бөлмөлүү үйдү өкмөттөн илгери эле алган. Ал учурда эмгегине жараша баалап, өкмөт шаардын так борборунан берген үйдү. Азыр болсо пенсияга чыккан. Жалгызыдыкка көнүп калган неме адегенде экөөнүн келишин жактырган жок. Аны тигилер деле сезишти. Бирок бара турган башка жагы жок болгондон кийин кемирдин кандай кыялы болсо да көтөрүүгө туура келет.
 Арсар көтөрүнчөгүн бөлмөгө коюп, сумкадан таэжесине деп алып алган чай-чамегин алып чыгып, кайра ортонку бөлмөгө кирди. Таэжеси талпылдап стол үстүнө нан-панын коюп даярдап жатыптыр.

 – Таэже отура беринизчи, мен өзүм эле даярдай салам, – деди Арсар.

 – А мейлин, тиги ашканага барсан баарын табасын, – таэжеси ооруган бутун ушалап отуруп калды. Бир сыйрадан чай ичишкен сон кемпир сөзүн кайра баштады.

 – Эми кайдан иштесек деген оюнар бар? Азыр шаарда жумуш табыш оной болбой калды, баары эле четинен жабылып, жанагы түбүн түшкөн менчиктештирүүгө өтүп атат, деги ошону кайсы шумпай ойлоп таба калды дейм да, алдуу күчтүүсү жутунуп алып атат баарын, калган эл эмне болот? – кемпир менчиктештирүүнү Арсар ойлоп тапкансып аны онурая карады.

 – Билбейм таэже, балким өкмөт ал жагын деле ойлонуштуруп койгондур.

– Ойлонбой омуран калсын ошолор, азыр мурункудай эл үчүн күйгөн өкмөт деле жок болгон го. Элди айдап чыгып салып эле ошол өкмөттөгү чондор ээлеп алып атышат дейт го баарын, эми кандай жашоо болот ким билет? Башка салганды көрөбүз го, карыганда пенсиябызды алып тынч үйдө жатканыбыз жакшы болбойт беле, – кемпир кейиштүү башын чайкады.

 – Таэже, сиз пенсияга небак эле чыкпадыныз беле, эмнеге кейип атасыз, антип көнүлүнүздү оорута бербесениз, өзүнүз айткандай кудайдын жазганын көрөөбүз, – Арсар таэжесин сооротту.

 – Ооба, анын да туура, мандайга жазганын көрөөрбүз, жалпы журт эмне болсо ошо болобуз да, сен андан көрө атандарга чалып айтып кой аман эсен жеттим деп, агандыкында телефон бар да,ошого чал, – деди кемпир сөздү чукул буруп.

 – А мен жана жетээрибиз менен эле чалгам женеме, – Арсар калп айтканынан коркуп, кемпир билип калбаса экен деп көзүн ала качты.

 – Деги тан атпай келгенинерге жол болсун, колдон бери жол арбын эле го, – кемпир бир нерседен шексингенсип отурду.

 – А биз тан ата электе эле чыкканбыз такси менен,.. – Арсар дагы акчыланды.

 – Эмесе болуптур, бүгүнтөн жакшылап эс алып, жуунуп– таранып алып, эртендерден жумуш караштыргыла, мен бир аз жата турайын, буттарым оорукчан болуп калды, – кемпир отурган диванга эле кыйшайып жата калды. Айжан баласын уктатканы бөлмөгө кирип кетти.

 – Таэже, бутунузду бир аз ушалап берейинби? – Арсар таэжесине кандай кылып жагынаарын билбей күйпөлөктөдү.

 – Ушаласан ушалап бер кагылайын.
 – Э Арсар, тиги келиндин дагы боюнда бар го, эми анынды жумушка ким алат? Башына балээни үйбөй аны өзүнчө кетир, өзүн болсо ушул үйгө эле тур, кайдагы батирди издемек элен, экөөбүзгө жетет ушул үй, же тигини эки баласы менен сен багасынбы? – кемпир башын көтөрүп Арсарды сынай карады. Арсар эмне дээрин билбей ойлонуп калды.

 – Таэже, булл келиндин эч кимиси жок, балдар үйүндө чонойгон томолой жетим, буга менден башка жардам берчу киши жок, – деди Арсар.

– Ок кокуй күн ой, а сага жардам берчү киши бар бекен?

– Таэже, биз батирге чогу эле чыгалы, мен кантип тигини ушул абалында жалгыз таштайм, азырынча бир аз тыйыныбыз бар, мен иштесем эптеп экөөлөп жашайбыз да, – деди Арсар.

– Андай болсо өзүнөр билгиле, шаар ичинде жалгыз жанынды багуу кыйынга турат, а муну эки баласы менен кантип бакканы турасын билбейм, – кемпир унчукпай ойлонуп жатып калды.

 Алмаз түрмөдөгү жашоого көнүп калды. Начальник айткандай өзгөчө абалда. Башкалардай болуп жумуш иштебейт. Анын жумушу башка. Эртен мененки тамактан кийин бир саат эс алат, андан сон машыктыруучу жайга барып эки саат машыгат. Түшкү тамактан кийин да ошондой. Мындай жашоо Алмазга абдан жакты. Бирок тигилер кандай максат менен ушундай шарт түзүп берип жатышкандарын биле албай бушайман. Мунун баары жон жерден эмес экенин жакшы түшүнүп турат. Балким мени жабык турнирге чыгарганы жатышабы? Болушу мүмкүн. Түрмөлөрдө эрежесиз эр уруш боюнча жабык турнилер өтө турганын уккан жери бар. Ал турнирлер уюштургандарга абдан чон пайда алып келээри да белгилүү. Андай болсо мен чынында эле борго байлаган мал сымал турбаймынбы. Демек жакшылап машыгыш керек. Эгерде уккандарым чын болсо турнир эки мушкердин бирөөнүн өлүмү менен аяктайт. Ошондуктан ал турнирлерде түрмөдө отургандар мушташат, утулганын муунуп өлдү кылып коюшат го деп ойлоду Алмаз.
 Көк Бөрү өзү көзөмөлдөп турат Алмаздын машыгууларын. Шиш Мурун да анын баскан изине чөп салып артынан калбайт. Алмаз кокустан бирөөлөр менен сүйлөшүп калса, Шиш Мурун жерден чыга калгандай жанында пайда боло калат.

 – Сиз шпион болсонуз абдан жакшы шпион болмок окшойсуз, – деп тамашага чалды аны бир күнү Алмаз.

 – Шпион болбоско арган жок болсо сен деле ошентмексин, – Шиш Мурун узун мурдун чүйрүп койду.

 – А сизди эмне, бирөөлөр мажбурлап атабы?

 – А сен эмне, мени сени сүйүп калды деп ойлоп жүрдүн беле?

 – Жок, антип деле ойлогон эмесмин, бирок сизди өзү эле ушундай ар кимдин артынан андыганды жакшы көргөн немеби деп ойлогом, – деди Алмаз. Шиш Мурундун ачык айтканы аны тан калтырды.

 – Кх, мага башка кылаарга иш жок болсо да эмне болуптур. Өзүн деле баарын түшүнүп турасын да, калп эле анткорсуйсун.
 – Болуптур анда, эгерде сизди мажбурлап атышкан болсо, артымдан калбай жүрө бериниз. Бирок бул жерден мен ким менен ошончо жашыруун сырды сүйлөшөм? Же мени качып кетүүгө аракет кылат деп коркосунарбы?

 – Менин ишим сенин ким менен эмне деп сүйлөшкөнүндү жекирип туруу, а эмне ой менен алар мени андытып коюшту айтышкан жок, – Шиш Мурун эки алаканын жайып ырсайды.

 – Демек сиз деле алардын ишеничтүү адамы эмес турбайсызбы? – Алмаз Шиш Мурунду көзүнүн кыйыгы менен карап жылмайды. Анын бул сөзүнө деле териккен жок тиги.

 – Ооба, ошондой, мага окшогондор бөрүлөрдүн ишенимине кире албайт, алардын ишеничтүү адамы болуш үчүн алардын өздөрүнө окшогон бөрү болуш керек, а мен болсо болгону чөөмүн, – Шиш Мурун алсыздыгын мойнуна алды. Алмаз ага бору ооруп кетти.

 – Мен жөн эле тамаша кылдым, эгерде сизге катуу тийсе кечирип коюнуз, – деп чын жүрөгүнөн кечирим сурады.

 – О кудай, ушул жерде кечирим сураганга жөндөмдүү бир адам бар экен ээ?! – Шиш Мурун каткырып жиберди, – болуптур, кечирдим, а бирок сен эмнеге кечирим сурап атасын, сен болгонун болгондой айттын да.

 – Ошентсе да сизге катуу тийип калды окшойт.

 – Эй балакай, али жашсын да, мен өзүмдүн чөө экениме небак эле көнүп калгам, бул жерден аман эсен чыгыш үчүн ар ким өзүнүн жөндөмүнө жараша иш кылат. Кийин баарын өзүн түшүнөсүн, сен дагы тиги бөрүлөрдүн айтканын кылууга мажбур болосун, болбосо,.. – Шиш Мурун сөзүнүн аягын айтпай, ашыкча сүйлөп жибердим го деген кыязда унчукпай калды.
 – Ошондой дениз, – ШишМурундун бул сөзү Алмазды ойго салды. Чынында эле бул жердин мыйзамы күчтүү болот го, эми мен да тигилердин колундагы курал болуп калдым окшойт, бул кашкайган чындыкты айтып атат, аларга каршы чыгууга менин кудуретим жетпейт го.

 – Эмне ойлонуп калдын? Коркпо, болгону тигилерге каршы чыкпа, алар сени тирүүлөй жутуп коюшат, алардын тиштери бөрүлөрдүкүнөн алда канча курчураак! Болуптур анда, ийгилик сага, кантсе да сен бизге окшогон дасыккан кылмышкер эмессин да, болгону тагдырдын бир оюнчугусун, – Шиш Мурун Алмазга чын жүрөгүнөн боор тарткан адамча оор үшкүрүнүп алып басып кетти. Алмаз ордунда селейип, Шиш Мурундун артынан карап далайга турду.Эмнегедир мурун Шиш Мурунду көргөндө жийиркеничтүү сезим пайда болчу Алмазда. Эми ою туп тамырынан өзгөрүп, бул дагы өзүнүн жанын аман алып калыш үчүн болгон күрөш экен го,бул болгону тагдырына моюн сунган адам экен деп ойлоп, Шиш Мурунду аяп турду. А менчи? Мен чын эле тагдырдын колундагы оюнчук болуп калдымбы? Дегеле тагдырды адам өзүнө баш ийдире алабы? Кандай адамдар ошенте алат, же андай адамдар жокко эсеби? Мени эми кандай ишке колдонушат болду экен? Албетте жакшы иш үчүн эмес деп ойлоду Алмаз.
 Жаан нөшөрлөп куюп жатканына карабай Калдар аке мандайдагы бетти көздөй жөө чыгып баратты. Астынан жүгүргөн Жолборс улам далай жерге озуп кетип, кайра келет. Куйругун шыйпандатып, борс-борс этип кыска үрүп, бол тезирээк деген кыязда куйругун чамгарактатып кайра алдыга жүгүрөт. Атандын гөрү, ушундайда тору болгондо эмне, ал бул беттин ар бир ташын жатка билчү эмес беле, карыя ичинен кан өтүп, торуну ойлоп кейип баратты. Ооба, тору ат баспаган жерди баса алган, ченебеген ат болчу! Ушул таштак беттен канча жолу бастырып, ат эмес жөө адам оной жүрө албаган жерлерден кылдаттык менен өтүп кетчү. Эми аны да ыраа көрбөй жулуп кетишти. Жанагы шайтандын шапалагындай болгон ферманын эле кылганы бул. Калдар аке ферманы эстегенде жаны кашайып жерге чыйт түкүрдү. Ангыча Жолборс бир таштын түбүнө келип айланып туруп калды. Калдар аке күшүлдөй жете келди. Буту ташка басылган Дангыт аянычтуу кыншылап жатыптыр.
 – О, кургурум, эмне болуп ташка басылып калдын? – Калдар аке чапанынын этектерин эки такымына кысып, билегин түрүндү, – быссымылда, – деп туруп таштын бир четин болгон күчү менен өөдө көтөрдү. Жолборс кыншылап Дангытты көк желкеден тиштеп тартты. Бутунун ооруганына кыймылдагандан коркуп жаткан Дангыт эптеп Жолборско көмкө кылып обдулуп койду. 

 – Бол Дангыт, бол, – Калдар аке белинин ооруп чыкканына чыдабай итке жалдырады. Ит аны түшүнгөнсүп болгон күчүн жыйнап ордунан турду. Жолборс аны шаштырып желкесинен сүйрөдү. Калдар аке очойгон ташты кайра ордуна таштап, ооруп чыккан белин ушалап, түзөлө албай энкейген тейден далайга турду. Жолборс Дангыттын кан жалаган бутун шалпылдатып жалап жиберди. Анысы бутунун оорусун басандатып аттыбы, кандайдыр бир аяныч менен ырахат аралаш кыншылады Дангыт. Калдар аке кичирээк ташка көчүк басып, белинин оорусу басылгыча отурду. 
 – Атандын гөрү, эмне болуп басылып калган бул?Эми муну үйгө кантип жеткирем? Бул кейпи менен өзү жете албайт го. Жамгыр да оной менен басылчу түрү жок.Калдар аке асманды карап койду. Кара көк тарткан оор булуттар бир аз болгондо үстүнөн басып калчудай болуп, тиги занкайган тоонун башына тирелип калып, андан өтө албай калган өндүү саландап турушат. Жонунан өткөн суудан ичиркенип, үшүп чыкты карыя. Ордунан туруп Дангытты көтөрөйүн деди эле, бели ошол замат зыркырап ооруп чыкты. Муну көтөрө алгыдай эмесмин го, эми эмне кылдым, деп ойлонуп калды. Суу болгон чапанын чечип жерге жая салды. Итти эптеп чапанга салып, чапандын эки женинен тартып сүйрөп жөнөдү. Суу чөптөн сыймаланып, чапан ылдый көздөй чана сымал зырылдап жөнөдү. Үйгө жеткенде Дангыттын бутун жаман чүпүрөк менен танып, жаандан далдоо жерге жаткырды. Үйдөн тамак алып чыгып иттин астына койду. Демейде ыркырап тамак талашкан Жолборс үнүн чыгарбай Дагыттын мандайында куйругун шыйпандатып жатат.
 – Атаа, жаныбар, деле көр муну, – Калдар аке иттин бул кылыгына ичи жылып, үйдөн башка идишке дагы тамак көтөрүп чыгып обочороок жерге койду. Бирок Жолборс тамакты башын көтөрүп бир карап койду да ордунан козголгон жок. Дангыт тамакты шалпылдатып ичип алып, кайра суналып жатып калды.

 – Жолборс, кел ич тамагынды, – Калдар аке итти чакырды. Жолборс ордунан козголбой койду.

 – А болуптур эмесе, өзүн бил, ачка болгондо ичээрсин, – Калдар аке жылуу мешке жылынганы үйгө кирип кетти. Жамгыр нөшөрлөп далайга жаады. Кубан да өтмө катарынан суу болду го, отту күчтөп коёюн деген ой менен Калдар аке тонун желбегей жамынып, отунга тышка чыкты. Жолборс обочодо турган табакты акырын тумшугу менен түртүп Дангыттын жанына алып келе жаткан экен. Калдар акени көрүп, мага тийишпе эми деген кыязда, борс этип кыска үрүп койду.

 – Ээй, деле көр муну, – карыя иттин бул кылыгына ичи жылып, аны карап жылмайып койду, – бере бер эми.

 Жолборс табакты Дангыттын жанына түртүп келип өзү жанагыдай тумшугун жерге тийгизип, муну да ичип кой эми деп өтүнгөндөй болуп жатып калды. Дангыт башын көтөрүп Жолборсту карады, анан табактагы тамакты карап, муну өзүн ичпей эмнеге алып келдин, дегенсип кайра башын жерге таштап жатып калды. Булардын жоругун карап турган Калдар аке айран тан болду. Кара деле, экөө бирин бири сыйлап атканын, демейде тамак талашып кырылышчу эле! Ынтымактуу боло калышканын! Калдар аке башын чайкай, отундан билегине толтура алып, кайра үйгө кирип кетти. Меш түбүндө отуруп, өтмө катарынан өткөн суусу кургап, денеси магдырап уйкусу келди. Төрдөгү көрпөгө кыйшая жатып кандай уктап кеткенин билбей калды. Түшүндө торуну көрдү. Мурдагысындай торуну минип, тордо кой кайтарып жүргөн экен. Кайдан жайдан келгени белгисиз, бир убакта дүбүрттөгөн топ ат тиги жондон чыга калып, түз эле Калдар акени көздөй жүгүрүштү. Тору ойдолоп Калдар акени оодарып салып, тиги келе жаткан үйүргө качты. Жерге көмкөрөсүнөн кулап түшкөн карыя, ишенген атынын бул жоругуна жаны кейип, жерге катуу тийген бели чыдатпай ооруп, ордунан тура албай чабалактады. Ойгонуп кетсе түшү экен. Бирок бели чынында эле чыдатпай ооруп жатыптыр. Ангыча тыштан аттын дүбүртү чыгып, улам үйгө жакындаган сайын катуураак кишенеп, айлананы жаныртты. Миндеген аттын ичинен да бул аттын үнүн тааныр эле Калдар аке. Кубанычы койнуна батпай, белинин ооруганына карабай, ордунан шаша туруп тышка умтулду. Чылбырын сүйрөгөн тору жер чапчып, мамынын жанында туруптур. Ээсин көрүп кошкуругу таш жарып, мына мен келдим, мен качып келдим, деп жар салды.
 -О, кагылайын жаныбарым! – Калдар аке сүйүнгөнүнөн көзүнө жаш тегеренди, – келдинби! Билгем ушинтип келээринди! – деп торунун жанына барып аны жалынан сылап, мойнунан кучактады. Тору да ээсин сагынган , улам башын чулгуп, карыянын бетине жаагын сөйкөп, буттарын тыбырчылатып, алайган сулуу көздөрүнүн кыйыгы менен карыяны карап, улам-улам кыска кошкуруп турду. Экөөнүн сагынычы далайда барып тарады. Ал түгүл иттер да торунун келгенине сүйүнүп, Жолборс атты тегеренип жүгүрүп, анан кайра жакшы кабарды айтканы Дангыттын жанына жүгүрүп барып кайра тартат. Дангыт башын койкойто көтөрүп торуну карап, аман эсен келдинби дегенсип, боп этип койду. Калдар аке атты мамыга байлап, дагы да болсо анын кайтып келгенине ишене албай тургандай, жонунан кайра– кайра сылап тегеренип турду бир топко. Качан гана жондон ылдый жамыраган койлорду көргөндө, чай коюп коёюн деп үйгө кирди.
 – Ата, тору качып келдиби?! – Кубан аттан түшүп түшө электе эле сүйунүчү койнуна батпай кыйкырды. Аттан секирип түшө калып торуну мойнунан кучактап, жалынан сылап эркелетти.

 – Келдинби чын эле, жолду кантип таап келдин? Азаматсын! – торунун жаагынан сылады. Ат улам башын чулгуп, Кубанды алайган көздөрү менен жалооруй карап кошкурат. 

 – Балам, ат жакшысы ээ бул тору? Келгенин көрбөйсүнбү кайра! – Калдар аке да баласынын сүйүнүчүн коштоп, экөө далайга торуну тегеренип жүрүштү.

 – Э балам, жаныбарлар сезимтал болушат, тиги эки иттин кылыгын уксан тан каласын, – Калдар аке дөнгөчкө отуруп, жанагы иттердин жоругун төкпөй чачпай айтып берди уулуна. Кубан Дангыттын бутун акырын кармалап көрүп:

 – Ата, бутунун соогу аман эле экен, бирок аябай ооруп калган го, эч нерсе эмес, айыгып кетет, – деди. Экөө койлорду санап короого киргизишти да, үйгө киришти.

 – Ата, бугун жакшы кун болду го, – деди Кубан жайланышып отуруп.

 – Ооба балам, жакшы иш болду, бирок тиги ферма келип алып ызылдабаса болду.

 – Ызылдай берсин ата, эми келсе бербейм мен торуну, – Кубан ишенимдүү айтты.

 – Ой ал кызыталак бербеген ойго койбойт өндүү, шайтандын шапалагындай болуп эн эле колдон суурулган неме, эмнеге эле бизге асыла берет түшүнбөйм.
 – Ата, ал ошондой кишиге жакшылыгы жок неме экен, эгерде дагы торуну талаша турган болсо, мен директорго чейин барам, баш ийип отура бергенде болбойт экен, – деди Кубан ызаланып. Ангыча тыштан ит үрүп калды.

 – Бирөө келе жатабы дейм, чыгып карачы балам, – Калдар аке добуш эшитти. Кубан колундагы чынысын коё коюп, тышка чыкты. Эшик алдынан кобур собур үндөр угулуп, аздан сон үйгө Алмаздын атасы кирди.

 – Салам алейкум ава, аман турасызбы? – босогого туруп калды онтойсуз. Калдар аке ордунан тура калды.

 – Ой кел, өт өөдө, өзүн аман жүрөсүнбү деги?

 – Аман элемин го, – Алмаздын атасы бутун чечип өөдө оттү. Калдар аке калдаландап, анын келгенине сүйүнүп чайнегин кайра мештин үстүнө койду.
 – И, айыл ичи аманбы, эмне жанылыктар бар?

 – Жанылык деле жок го, өгүнү барып кеткен экенсиз, кошунам айтты, ошондон бери чыгына албай атып эми келдим, – Алмаздын атасы көтөрө келген түйүнчөгү жакты карап койду. Анысы биротоло келдим дегени го.

 – Ооба, келгенин жакшы болду, мен атайын баргам, айылда жалгыз жашагыча бул жерде биз менен эрмектешип жашасын деп. Абдан жакшы болду!

 – Мен ичкиликтен тажап кеттим ава, өлүп эле калайын десем өлбөй да койдум, – Алмаздын атасы көзүнө чолок жаш алды.

 – Кой эми, чон эле киши антчу эмес, кайран башка бир өлүм деген, өлгөнгө шашпа, – Калдар аке тигини жоошутту.
 – Жалгыз жашагандан тажап бүттүм ава, же балдарымды кармап кала алган жокмун, үчөө үч жакта калды, Алмазым эмне күндү көрүп атат болду экен, – жакшы сөз ого бетер эреркетти Алмаздын атасын.
 – Кой эми, кайраттуу бол, Алмазын башына түшкөндү көтөрөт, ал мүнкүрөп калбайт. – Калдар аке ичинен сызып отурганын билдиргиси келбей ушинтимиш болду.

– Кантип кайраттуу болом, арактан башым чыкпай жүрүп, ушул абалга келдим, Күмүшай өлгүчө мен өлсөм эмне, эч болбосо балдарым чилче тарабайт эле го, – Алмаздын атасы кемшендеп ыйын баса албады.
– Антип кудайга акараат келтирчу эмес, кудай таалам өзү билет тура кимди качан алаарын, андан көрө эми мындан ары жагын тиле. Мына биз да Алмазга барып келели деп сүйлөшүп отурабыз. Онтойу келсе чогу барып келебиз, кой эми, көп эле жашый бербей чайга кара, андан көрө ошол кепти сүйлөшөлү, – Калдар аке сөздү бурду.

 -Ыя, Алмазга баралы дейсизби? – Алмаздын атасы көз жашын сүртүп, Калдар акени карап калды.

– Ооба, Алмазга барып келели. Анын абалын билели. Андан көрө эми ал жакка баргыча арактан алыс болуп, өзүнө кел. Балан деле сүйүнүп калаар сенин аракты таштаганынды укса.

– Ооба, мен ошентейин, рахмат сизге мин мертебе, – Алмаздын атасы кайратына келип астындагы чайдан ууртады. Бул чын эле арактан тажаган го кургур, эми ушул жерден кетпей турса абдан жакшы болоор эле, деп ойлоду Калдар аке.

 -Балам тиги эттен алып келип ырастап сал казанга, бүгүн шашпай кобурашып отуралы. – деди Кубанга карап.

 – Оба ата, мен да ошентип ойлоп аткам, – Кубан сүйүнүп тышка чыгып кетти Аздан сон эттен кенен алып келип,казан асты. Ал күнү түндүн бир оокумуна чейин отурушту үчөө. Алмаздын атасы келгеним ырас болгон экен, булар мени кор кылбайт го, эми ушул жерге баш бааналап жашайын деген чечимге келди.
 Арсардын таэжеси көпкө ойлонду. Эми Арсар көк беттигин карматса тиги келинден ажырабайт. Экөө батирге чыкса кыйналып калышат го. Тиги боюнда бар немени эч ким жумушка албайт, ал тугул субай салтандар да жумуш таба албай жүргөндө кайдан. Демек түйшүктүн баары Арсарга түшөт экен го. Кемпир оор үшкүрүп алды. Батирде жашаса тигини балдары менен катип багат? Кой бул жерге чогу эле калгыла дейин, эптеп батышып кетээрбиз.

 – Э Арсар, бери келчи, – деди кемпир жүрөгүнөн оор жүктү алып салгансып.

 – И таэже эмне болду, – Арсар жүгүрүп чыкты.

 – Кел отур мындай, айта турган сөзүм бар. Мен баятан жакшылап ойлондум.Силер эми чогу эле ушул үйгө тургула. Тышта заман асты үстү болуп атса, темселеп кайсы батирди издейт элен. Тигининди болсо эч ким жумушка албайт, өзүнө эле түшөт түйшүктүн баары. Ал баласы менен үйдө эле болсун, мен деле карыдым, үй тиричилигин кылууга дарманым бош, балким кудай өзү жибергендир силерди мага, – деди кемпир жашып.
 – Таэже, ыйлабанызчы, макул анда, сиз айткандай болсун, мен эртенден калбай жумуш издейм, – Арсар ордунан туруп таэжесинин бетинен өптү.

 – Ыйлабаганда кантейин, өмүр бою жалгыз жашадым,жалгыздыктан жадап деле бүттүм.Мейли, тура бергиле ушул үйгө, мага да караан болосунар,өлүп калсам өлүгүмдү киши көрбөй калабы деп коркчу элем, – таэжеси эреркеп ыйын күчөттү. Айжан да аркы бөлмөдөн чыгып, тиги экөөнү жалдырап карап калды.

 – Келе гой айланайын, сенин да таалайына ушул үйдү жазса керек жараткан, эми тартынбай өз үйүндөгүдөй жүро бер, мага караан болгула, – деди кемпир жашын тыйып. Айжан сүйүнүпп кетти. Баятан Арсар экөөнүн башы ман болуп отурушкан.

 – Рахмат сизге, көп жашаныз, – Айжан ыраазычылыгын билдирди.

 – Ошенткиле эми, мен куруйун, колумдан келген жардамым ушул. Кургур энен тирүү болсо мынча кор болбос белен, бейиши болгур эрте эле өлүп албадыбы. Башым ооруп чыкты, чай койчу Арсар, – кемпир ооруп чыккан башын мыкчып отуруп калды.
 – Башынызды бир аз укалап берейинби? – Айжан кемпирден сурады.

 – Мейлин айланайын, укалаганды билесинби?

– Ооба,бир аз билем, мен дарыгермин апа, – Айжан кемпирдин башын жумшак колдору менен укалап кирди.

 – А, дарыгер болсон жакшы экен анда, эми мен ооруканага жүгүрбөй үйдөн эле дарыланат турбаймынбы.

 – Ошентсениз деле болот. Эгерде оорунуз болсо өзүм эле айыктырам.Баса, кан басым өлчөгүчүнүз барбы?

 – Жок, ал кайдан болсун менде, – башын укалатканга магдырай түштү кемпир, – колуна береке берсин кагылайын, жаным жыргай түшпөдүбү.
 Арсар арыдан бери чай даярдап жиберди. Үчөө шашпай отуруп чай ичишти. Кемпир Айжандын таржымакалын сураштырып, узун сөздүн учугун тартты. Буларды ырас эле калтырыптырмын үйгө, курган жаным соксойуп жалгыз отурат элем да дале, деп ойлоду кемпир. Бул келин аман эсен көз жарып алса, баласы бир аз торолгондо жумушка чыкса болот экен да. Дарыгерлер кайсы заман болсо да керек го.
 Алмаздын жашоосу жалан гана машыгуулар менен өтүп жатты. Эртеден кечке атайын даярдалган бөлмөдө түрлүү көнүгүүлөрдү жасайт. Алмаз машыгууларды чын дили менен жасайт. Эгерде булар мени чынында эле рингге чыгарса машыгууларды майын чыгара жасаш керек экенин жакшы түшүндү. Жада калса анын ичкен тамагы да өзгөчө. Көк Бөрү экөө башка бөлмодө тамактанышат. Тамак-аш жагын начальник өзү көзөмөлдөп турат. Түрлүү жер– жемиштен өөдө беришет.

 -Эгерде ушул түрү суук тамдар болбогондо мен өзүмдү курорттомун деп ойлойт элем, – Алмаз тамактанып отуруп мыйыгынан күлдү.

 – А сен ошондой эле элестете бер, – Көк Бөрү тишин кычырата жооп берди.

 – Айтынызчы бай болгур, мени качан чыгарасынар рингге? – Алмаз капыстан суроо берип Көк Бөрүнү адаштыргысы келди. Бирок Көк Бөрү оной алдырчу неме эмес экен.

 – Кайсы рингди айтып жатасын? – Алмазды теше тиктеди адатынча.
 – Менин билишимде түрмөлөрдө жабык турнирлер өтөт да, ошол рингди айтам, – Алмаз да тайманбай тике карады.

 – Кх, сен эмне себептен антип ойлоп жатасын? Же сага бирөө келжиредиби?

 – Эч ким мага эч нерсе деп келжиреген жок, менин деле анча мынча билгендерим бар да, а силер мени жөн эле ашыкча семиртип алуудан коркпойсунарбы? – Алмаз жайнаган тамакты карап койду.

 – Жок, сени ашыкча семиртүү максатыбыз эмес. Убагы келгенде көрөсүн өзүн баарын, а азырынча мен айтканды кылып, ашыкча суроолор менен менин башымды оорутпа, – Көк Бөрү колун аарчып туруп кетти. Ал сөз бүттү дегендегиси го. Алмаз дагы бир саам ойлонуп отурду. Демек мени чынында эле рингге чыгарышат окшойт. Болбосо мынча акчаны сарптап булардын башына эмне күч келди? Мага эми машыгуудан башка арга жок экен го.

.

 Алмаздын кесилип кеткенине Молдогазы чын жүрөгүнөн кейиди. Ай иттин баласы, башка кыз жок калгансып эмнеге барды экен аякка кайра? Башына балээнин баарын үйүп албадыбы эми. Төшөгүнөн тургусу келбей Алмаз жөнүндө ойлонуп жатты.
 – Ой эмне эле керилесин байдын баласындай болуп? Турбайсынбы эми! Тиги уйдун өкүрүп атканын укпай элесинби? – аялы Молдогазыны жутуп жиберчүдөй карады.

 – Эк, эненди урайын десе, качан болсо эле ушинтип капталдан чыга калмайынды качан токтотосун деги, эми мал деген мөөрөйт, маарайт ошентип, анын эмнесин айтып атасын, турам азыр, өлүп кетпей коё тур! – Молдогазы капталына оодарылып жатып алды.

 – Иий өлүгүндү көрөйүн какмар, короо толгон малы бардан бетер, мөөрөйт, маарайт деп койгонун мунун, жалгыз уйундан башка эмнен маарап атат? Ок, өлүгүнө ит чычкыр, тур көп сүйлөбөй уйду чыгар, мамлекеттин тагдырын чеччүдөй болуп эле ушунун ойлонгону өттү мага, – Молдогазынын аялы жинденип тышка чыгып кетти.
 – Ой эненди урайын катын, ушундан кутулбас болдум го, – Молдогазы үшкүрүгү таш жарып кийине баштады.

 Коородогу уйду бадага айдап чыкты да, андан ары көк дүкөнгө бет алды. Ал дүкөн илгертен эле башы ооругнадардын чогула турган жери болуп калган. Молдлогазынын деле тан заарынан бараар жери ошол жак. Ал жерден болуп аткан жанылыктарды биринчилерден болуп угат. Анан өзүнө окшогон шордуулар чөнтөгүндө болгон тыйындарын кагып, эптеп бир арактык болгондо бирөө дүкөндөн арак алып чыгат да, дүкөндүн капталындагы кароолчунун кепесинин артына отура калып баш жазышат. Бүгүн да ошондой эле жорук болду. Алар бөтөлкөнү жаны бузганда мандайында Сабырбек пайда болуп калды.
 – Ой, Ишенбай ава, ушундай иттигинизди качан коёсуз деги, суунун баары тиги төмөнкү массивде чачылып жатат, кечөө кулактарын байлап койдум дединиз эле го, – саламынан дайын жок, сугатчы Ишенбайды тилдегенге киришти.

 – Ой сен эмне тан атпай опулдайсын, байлап койгом кулактарын, суу чон келип жырып кетсе керек, – Ишенбай каяша айтты.
 – Жакшы байласаныз жырбайт эле го, эми өзүнүздөн көрүнүз, мен сиздин кылгандарынызга тоюп кеттим, – Сабырбек жерге чыйт түкүрүп, ары басты.

 – Эмне, көтөрүп турган асманын барбы? Болсо таштап ий! – Ишенбай онурандады.

 – Ташатаса таштап жиберем, ошондо көрөсүн көргүлүктү, – Сабырбек кайра бурулуп кыйкырды.

 – Ай, бар, билгенинди кыл, элге орондогонунду коюп, оз катынына ээ болуп алчы, – Ишенбай Сабырбекти элдин көзүнчө катуу кемсинтти. Сабырбек бул сөздү укканда куйкасы курушуп,бир нерсе дейин деп барып тилин тартты. Сөз ырбап кетпесин дедиби, айтоор бозала болуп басып кетти.

 – Ой эненди урайын десе, мага орондоп коёт, мени коюп катынын билип алсынчы, кел, куйчу арактан, өзү эле ооруп турган башты ого бетер оорутат иттин баласы.
 – А мунун аялы эмне кылды эле? – Молдогазы тандана сурады Ишенбайдан.

 – Ой мунун катыны тиги биздин Момун авамдын кызы эмес беле, качып кетип таптырбай аткан имиш. Ал баягы биздин сүйлөөк акенин баласы Алмазчы, ошону менен сүйлөшчү экен, анан бул шүмшүк экөөнүн ортосуна от жагып бузуп туруп, тиги кызды алып алат. А тиги Алмаз болсо буга кек сактап калган экен, өгүнү барып анын үйүн өрттөп, өзүн өлтүргөнгө аракет кылыптыр, бирок бул сволочь өлбөй калат, үйү да чала күйүп калат. А тиги Алмаз болсо эми абакта отурат куураган шордуу. Ал да бир жинди неме го, болоору болгондон кийин жөн койсо болмок, кыздар толуп атпайбы, – Ишенбай колундагы стаканды конторуп жиберип башын чайкап отуруп калды.
 – А, иттин баласы, былыктын башын өзү баштаган турбайбы ээ анда? – Молдогазы Сабырбекти артынан карап тилдеди.

 – Ошону айтпайсынбы, ушундай ит да бул! Балээнин баарын өзү баштап коюп, эми тигини каматып жибербедиби. Ошол үйүн өрттөгүсү келгенин деле кудай билет, муну деле бир колу менен эле муунтуп өлтүрүп коймок Алмаз, ал кандай карылуу жигит билесинби? Бул ит аны жалган жалаа менен кетирди го деген да күмөнүм бар, мындан баарын күтсө болот, – Ишенбай ишеничтүү сүйлөдү. Ишенбайдын Алмазга боор тартканы Молдогазыга майдай жакты.
 – Ой, ал деген аскерде десантта болгон, болгондо да Ооганда болбоду беле, муну өлтүргүсү келсе чын эле мойнун көгүчкөндүкүндөй эле жулуп коймок! – Молдогазы Алмаз акталып чыккандай сүйүнүп бакылдады.

 – Ушул итти биротоло өлтүрүп салып эле отурса болмок экен, – Ишенбай Сабырбекке болгон жек көрүүсүн баса албай отурду, – алсам-жутсам деп эле турат эненди урайын!

 – Ой мындай иттер өлбөйт, бирок тиги жигитке жаман болуп калбадыбы, ушул итке тенелем деп түрмөгө түшүп калды. Эми түрмө аны деле ондурбайт го, – баятан унчукпай отурган Изат сөзгө аралашты. Алар далайга Алмаз жөнүндө кеп кылышты. Ушул өзүнүн бөтөлкөлөш достору да Алмаз тарапта болгонуна Молдгазы абдан ыраазы болуп, көк дүкөндөн бир арак карызга алып келе калды .
 Бир күнү эртен менен Айжан денесинин баары ооруксунуп тура албай калды. Жумушка жөнөйүн деп жаткан Арсар эмненидир сезгендей Айжандын мышыктай түйүлүп жатканын көрүп токтоп калды.

 – Айжан, сага эмне болду? – Арсар энкейип Айжанды ийинден тартты.

 – Ичим ооруп калыптыр, – Айжан кеберсип калган эриндерин аран кыбыратып жооп берди. Арсардын жүрөгү козголуп кетти. Мунун өнү эмне болуп калган деги, жуулган чүпүрөктөй бозоруп чыгыптыр да.
 – Айжан толгоон башталып калган жокпу?

 – Билбейм, эмнегедир башым айланып турат.
 – Кой, мен тез жардам чакыртайын, сен акырын туруп жуунуп, кийине берчи, – Арсар Айжанга өөдө болгонго жардам берди. Аны жетелеп барып жуунуучу бөлмөгө киргизип коюп өзү тез жардамга телефон чалды.

 – Э ботом, тынччылыкпы? Тан атпай эмне болуп атасынар? – таэжеси да ойгонуп кетти.

 – Таэже, сиз уктай бериниз, Айжандын толгоосу башталып калган өндүү, мен доктур чакырттым, – деди Арсар таэжесин жооткотуп.

 -Э кокуй күн башталыптырбы? – кемпир төшөгүнө отура калды.

 – Ооба, башталган окшойт, таэже сиз кабатыр болбой жата турунуз, азыр эрте.

 – О кокуй күн, эми кантип жатып алмак элем, Амантай уктап атабы? – кемпир шашылып кийине баштады.

 – Ооба, ал уктап атат, таэже мен жумушка кетишим керек болчу, бирок азыр бара албайм го, эмне кылышым керек эми ? – Арсар таэжесинен акыл сурады.
 – Ай телефон чалып, кечигээринди айтып кой, азыр жумуш алтындан кымбат болуп атканда куру жалак калба. 

 – Ооба, ошентейин, – Арсар телефонго кайра жабышты. Тез жардам да тез эле келип калды. Айжанды төрөт үйүнө алып келишти. Эшик алдынан Айжанды алып кирип кетишип, Арсарды күтүп тур деп эшик сыртына ташташты. Арсар ары бери басып, эмнегедир жүрөгү тынч албай туйлайт. Мына эми Алмаз да балалуу болот экен! Ичи уйгу – туйгу болуп ачышып чыкты. Бирок ошол замат өзүн колго алды. Болду эми, эмне болуп атам, андан көрө сүйүнүшүм керек. Болду, болду, өткөндү эстеп чайналгандан пайда жок, келечекти ойлош керек! Эми Алмазды кайдан табыш керек? Балалуу болгонун билсе, Айжанды алаканына салып багып алат эле! Кызык, кайда кетип калды болду экен? Эми аны кайдан издеш керек? Арсардын оюнун баары Алмазга ооп кетип, убактылуу Айжанды да унутуп калды. Ангыча эшик шарак деп ачылып, эшик кайтарган кемпир Арсарды көзүнүн төбөсү менен карап:
 – Ай, тиги келинди алып келген сенсинби? – деп сурады.

 – А, ооба, менмин, – Арсардын шаштысы кетти.

 – Анын уул төрөдү, – кемпир эч кандай сезими жок ушинтти да эшикти кайра шарак эттирип жаап алды. Арсар жабылган эшикти тиктеп жалдырап туруп калды. Уул дейби? Алмаз уулдуу болдубу? Жанагы кызганыч сезим кайра пайда болуп, жүрөгүн мыжып жиберди. Өзүн бул жашоодо жападан жалгыз калган адамдай сезип, көзүнө жаш тегерене тушту. Ары жактагы отургучка барып боюн таштады.Эмне болсо ошо болушсунчу деп, ордунан тура калып көзү көргөн жакка басып кеткиси келди. Ичин өрттөгөн жалын бүт денесин каптап, ушул азыр жалбырттап күйүп кетсе деле кайыл болду.Көзүнөн буурчактап кеткен жашын токтотууга аракет кылбай ээн коё берди. Өксүп– өксүп ыйлап алып, деми сууй түшкөндөй болду. Капырай, эмне эле болуп атам деги? Эми мен минтип отурсам болбойт го. Айжан менин турмушумду бузуп, менден тартып кеткен жок го Алмазды. Эми мен буларды бириктиргенге аракет кылышым керек. Эмне эле ит болуп атам? Кой, эсимди жыяйын! Арсар көзүнүн жашын сүртүп, ордунан турду. Эми эмне кылышым керек? Айжандын өзүнүн абалы кандай болду экен? Арсар эшикти такылдатты.
 – Эмне болду? – жанагы кемпир эшикти ачпай, эшиктин боорундагы кичинекей эшикчени ачып, жанагы эле кайдыгер кейип менен сурады.
 – Кечиресиз, жаны төрөгөн келиндин абалы кандай? – Арсар күнөөкөр жылмайды. Кемпирдин кебетеси өзгөргөн жок.

 – Мен кайдан билейин, аны доктурлардан сура, – эшикчени кайра жаап салды. Бирок ошол замат кайра ачты да;
 – Ай, тууган катын туурдугун жейт деген, ушул жерде тургуча тамак алып кел эми, – деди.

 – А, тамак, эмне тамак алып келиш керек?
 – Ай, сен кандай немесин, жаны тууган катын сорпо ичиши керек, бирок эчкинин же жылкынын сорпосу болбойт, койдун же уйдун этинен сорпо жасап кел, – деп буркулдады да, кайра эшикчени жаап салды.

 – Макул, – Арсар жабылып калган эшикчени карап туруп калды.Бир саам турган сон эсине келип, үйгө шашты. Жолдон бир аз койдун этин ала кетти.
 – Таэже, сүйүнчү, Айжан эркек төрөдү! – бутун чечип чече электе эле босогодон кыйкырды Арсар.

 – Ий, балакетинди алайын, оозуна май! Аман– эсен көз жарган экен да! – баятан бери тынчсызданып отурган кемпир, ордунан тура калып Арсарды утурлады.

 – Ооба таэже, буюрса аман эсен төрөдү, эми тезирээк сорпо жасап алып барыш керек, – Арсар түз эле ашканага өттү. Таэжеси артынан басты.

 – Ооба, жаш төрөгөн эмеге сорпо керек, канча салмак менен төрөлүптүр?
 – Канча салмак дегениниз кандай? – Арсар кемпирди түшүнбөй калды.

 – Э ботом, бала канча салмак менен төрөлгөнүн сураган жоксунбу?

 – А, аны кайдан билейин, сураган жокмун, мен аман төрөгөнүнө сүйүнүп баса берген турбаймынбы.

 – Мейли эми, анан барганда сурайсын да, эмнеси болсо да аман эсен төрөгөнү олжо болду, эн эле назик жан экен, төрөтү оор олуп калат го деп кабатыр болуп аттым эле. – деди таэжеси. 

 Арсар тамакты көтөрүп алып кайра келди төрөт үйүнө. Эшикчени тыкылдатты. Тиги кемпир ошону эле күтүп акансып эшикчени дароо ачты.

 – Эме,мен тамак алып келдим эле жанагы төрөгөн келинге, – Арсар колунан келишинче жароокер жылмайды кемпирге. Кемпир дулдуюп бир саам үндөбөй турду.

 – Кайдагы тамак? Азыр ага тамак ичкенге болбойт, – деди ээрдин кемшендетип.

 – Кандайча болбойт? Сиз өзүнүз айттыныз эле го сорпо керек деп, – Арсар эч нерсеге түшүнбөй жалдырап калды. Кемпир ангыча эшикти шарак эттирип ачты да:
 – Кир, сени доктур чакырып атат, – деди кыска.

 – Эмнеге? Эмне болду? – Арсар жамандыктын жышаанын сезди.

 – Мен кайдан билем, доктурдан сура да. Сени келээри менен киргиз деген, – кемпир эшикти жаап, бутун шаркылдатып сүйрөп Арсардын алдына түштү. Арсар аргасыз артынан басты.

 – Сиз Айжандын кимиси болосуз? – сулуу сумак келген шынга бойлуу, бирк жашы элүүлөргө барып калган врач Арсардан сурады.
 – Мен,.. мен анын синдиси болом, – Арсар тамагын богоп келген шилекейин жутуп аран жооп берди.

 – А, синдиси болосузбу? Эне– атанар кайда?

 – А, мен бир тууган синдиси эмесмин, мындайыраак эле тууганы болом.
 – Мага Айжандын өзүнүн жакын туугандары керек, сиз тез арада аларга кабар бере аласызбы?

 – Жок, мен аларга кабар бере албайм,.. – Арсар туттугуп калды.

 – Эмнеге? Эмне учун кабар бере албайсыз? – врач таныркап карап калды.

 – А, эме, Айжандын туугандары жок, – Арсар арандан зорго айтты.

 – Кандайча? А сиз кандайча тууганы болосуз?

 – Айжан жетимдер үйүндө чонойгон, анын туугандары жок. Анын эн жакын адамы эле менмин, – Арсар чындыкты айтпаска чамасы калган жок.

 – А, ошондой дениз, – врач алда нени ойлонуп калды, – а сиз жөн эле таанышсызбы?

– Мен айттым го Айжандын эч кандай туугандары жок, ал томолой жетим, мен анын досу болом. 

– А, ошондойбу? Демек сизден башка жакын адамы жок экен го? Анда эмесе сизге айтаарым, досунуздун абалы өтө начар. Кан басымы абдан төмөн, каны да аз. Боюнда бар кезинде кайсы жерде учётто болгон?
– Эч жерде учётто болгон эмес.

– Өзүнүн айтуусуна караганда күйөөсү соттолуп кетиптир го. А күйөөсүнүн туугандары бар беле? Кайын эне, кайын атасы барбы?

– Бар, бирок алар Айжанды үйүнөн кууп жиберишкен, аларга айтуунун кажети жок. Алар Айжан жөнүндө уккулары да келбейт. Эмне керек болсо мага айта бериниз, мен баарын таап келем, – деди Арсар врачка жалооруй.

 – Жок, эч нерсенин деле кереги жок. Дары дармектин баары эле бар. Бирок биз канча аракет кылсак да анын абалын ондой албай атабыз. Чынымды айтайын, абалы өтө оор. Боюнда бар кезинде эле башталган экен мунун оорусу. Ошол кезде эле абдан жакшы дарыланышы керек эле, а бул болсо ал тугул эч жерде учёту да жок экен, – врач аргасыз алакан жайды.

 – Эмне, абалы ошончо эле оорбу? Анда кандай кылыш керек? Бир айласын кылбайсызбы? Айжандын дагы үч жаштагы баласы бар. Мен суранам сизден, аракет кылыныз, эмне керек, мен баарын таап келем. – Арсар врачка жалынды. Врач Арсарды үнсүз тиктеп калды.
 – Мен Айжанды көрсөм болобу? Мага уруксаат беринизчи, мен аны көрүп чыгайын, – Арсар безеленип жиберди.

 – Ооба, көрсөнүз болот, бирок анын жанында көпкө турганга болбойт, ал өзү да сизди көргүсү келет. Жүрүнүз, бирок анын зээнин кейитпениз, ага ансыз да өтө оор болуп турат азыр, – врач ордунан туруп жөнөдү.

 Айжан жаткан палатага киришкенде Арсардын үрөйү учту. Анын эки колуна тен сайылган ийнелерди көрүп, абалы чын эле оор экенин түшүндү Арсар. Жууган чүпүрөктөй болуп бозоруп чыккан Айжандын өнүн көргөндө ого бетер үрөйү учту. Эриндери кеберсип аран кыймылдайт. Арсарды көргөндө анын өнү бир аз өзгөргөнсүп, көздөрүндө сүйүнүч пайда болду.

 – Айжан, алтыным, куттуктайм, уулдуу болуптурсун! – Арсар Айжанды кучактап бетинен өптү.

 – Рахмат, өзүн кандайсын? – Айжандын үнү угулаар угулмаксан болуп чыкты.

 – Мен жакшымын Айжан, мени ойлобой эле кой. Амантай да жакшы. Таэжем да сүйүнүп атат аман-эсен төрөгөнүнө!
 – Арсар, менин сага айтайын дегеним бар, – Айжан терен үшкүрүнүп, болгон демин жыйнады, – балдарды сага табыштайм, эч кимге бербе аларды, уктунбу? Арсар мен сага ишенем, экөөнү тен сен ал, экөөнү бөлбө, эч кимге бербе, – Айжан колун аран кыймылдатып Арсадын колун сурады. Арсар Айжандын муздак болуп калган колдорун кармап, көзүнө тегерене тушкон жашты болгон күчү менен токтотуп:

 – Айжан, сен эмне деп атасын? Эмнеге аларды мен бакмак элем, сен өзүн эле багасын, койсончу болбогон кебинди, – деди жалынып.

 – Жок Арсар, мен бүттүм. Мага сөз бер, эч кимге бербе балдарды, суранам сөз бер, – Айжан Арсарды мунга толгон көздөрү менен карады.

 – Айжан, сен жакшы болуп кетесин сөзсүз. Алмаз келет, ал айылга келиптир, буюрса эки үч күндө келип калат, – Арсар эмне дээрин билбей ушинтип жиберди.

 – Арсар, баланы ага да бербе, өзүн бак. Алмаз келбейт, – Арсардын калп айтып жибергенин билип койду Айжан, – Арсар, балдарым сага аманат,кош бол эми, – Айжандын жыйган деми көкүрөгүнөн кандайдыр бир ышкырык менен кайра чыгып, аздан сон дымып калды. Арсар арбалып карап отура берди эч нерсеге түшүнбөй. Бул эмне болуп атат деги?! Анын жүрөгү оозуна тыгылып, көздөрү чанагынан чыгып кете жаздады.

 – Болду, кайрат кылыныз эми, – врач Арсарды ийиндеринен мыкчып кармады.

 – Эмне дейсиз? Кантип болду? Сиз эмне деп атасыз! – Арсар бакырып жиберди.

 – Кыйкырбанызчы бай болгур! Досунуз үзүлүп кетти, ыйманы саламат болсун, – врач Арсарды бекем кармап, анын көзүнө тике карады.

 – Кантип? Эмнеге?! Кантип үзүлүп кетти?! Бир нерсе кылсанар болбойбу? Силер доктурсунарбы же жокпу? – Арсар өзүн кармай албай калды. Алардын жанында турган медсестра да Арсарды кармады.
 – Баары эле силер ойлогондой болсо кана, биз колубуздан келгендин баарын жасадык. Кайрат кылыныз эми, – врачтын көзүнөн жашы тоголонуп, жаагынан ылдый акты. Арсар не ишенээрин, не ишенбээрин билбей жалдырап отуруп калды.

 – Айжан, сүйлөчү, эмне болду сага? – Айжандын колун кармап, анын бетинен өпкүлөп жиберди Арсар. Врач аны күч менен артка тартты.

 – Болду эми, ага эч нерсенин кереги жок.

 – Айжааан! – Арсар бир ачуу чанырып алды да, эстен танып калды. 
Арсар эсине келсе Айжан ордунда жок экен. Акыл эси толук ордуна келбей бир топко ойлонуп жатты.

 – Айжан! – бир маалда жин урган немедей ордунан секирип турду. Жанында отурган медсестра аны эки колдон кармап, кайра жаткызды.

 – Болду эми, эсинизге келиниз, досунуз балдарын сизге табыштап кетти, андан көрө эми ошолордун камын ойлонуз, – деди.

 – Ал кайда кетти? Эмнеге кетти? – Арсар медсестраны жалдырай карады.

 – Досунуз а дүйнөгө кетти, кайрат кылыныз, эгерде эч болбосо бир ай мурун доктурга кайрылганынарда балким тирүү калат беле, өлүп калаарын өзү деле ойлогон жок го кургур.

 Арсар сүйлөп жаткан медсестраны тиктеп, анын сөздөрүнүн маанисин түшүнбөдү.

 – Кайсы балдарын? Эмнеге мага таштады балдарын?

 – Ай, сен кандай кудай урган немесин экиленген, ооба, балдарын сага таштады, эсинди жый болду! – медсестра күтүүсүздөн бакырып жиберди.Анын кыйкырганы Арсарды эсине келтирди.
 – Айжан, сен кетип калдынбы? – Арсар бетин басып боздоп жиберди. 

 – Оо куураган жаным, ушуну көрөт белем, деги мен эмне деген жанмын? Айжаан! Айжаан! – Арсар оорукананы жанырта бир бакырып алды, көкүрөгүн тээп чыккан күйүтү, көл шал болгон көз жаш менен коштолду. И, эсине келди окшойт, деп медсестра женил үшкүрдү. Эми ыйлап алсын. Арсар өксүп көпкө ыйлады.

 – Болду эми басыл, ый менен эч нерсеге жардам бере албайсын, андан көрө балдардын камын көр. Айжанды кантип жерге жашырасын, ошону ойлон. Анын эч кимиси жок болсо, кимдер жардам берет сага? – медсестра Арсарды сооротту.

 – Ыя, кандай дейсиз? Айжанды жерге жашырыш керек да ээ? – Арсар жашын тыйып, медсестрадан сурады.

 – Ооба, эми анын соогун жерге жашырыш керек. Балким кайын журтуна кабар берсенер кандай болот?

 – Кайын журтунабы? – Арсар ойлонуп калды, – жок, аларга кабар бергенде болбойт. Алар Айжанды өзүлөрү өлтүрмөкчү болгон, өлгөнүнө сүйүнүшпөйбү.
 – Капырай, ушундай да адамдар болот экен ээ? – медсестра тобо келтирип жакасын карманды, – анда кандай кыласын?

 – Таэжеме айтыш керек. Ооба таэжеме кабар бериш керек. Ал шордуу жентек беребиз деп сүйүнүп отурган, – Арсар кайрадан жашыды.

 – Кой эми, ыйлай бергенден пайда жок, биз да колубуздан келген жардамды берели, андан көрө врач менен бир ооз сүйлөшүп көр, балким ал бир айласын таап берээр.

 – Рахмат сизге, – Арсар көз жашын тыйып, ордунан турду, – сиз айткандай кылайын, врач менен бир ооз сүйлөшүп көрөйүн. А бала кайда?

 – Бала балдар бөлмөсүндө. Баланын абалы абдан жакшы. Айжан болгон күчүн ошол балага бергенби шордуу, адетте мындай оорукчан аялдар чабал бала төрөшөт. А бул бала болсо дени сак, болтойгон бала ананайын. Сен андан көрө эрте кунду кеч кылбай врачка бар да баланын тагдырын чеч. Мыйзам боюнча баланы биз балдар үйүнө өткөрүп беришибиз керек.
 – Эмне дейсиз? Жок, балдар үйунө өткөргөнгө болбойт! – Арсар ордунан секирип турду.

 – Анда эмесе эртерээк жөнө врачка, ал түшүнүктүү, жакшы аял, жардам берет, – деди медсестра.

 – Рахмат сизге, мен барайын, врач кайсы жакта отурат?

 – Жүрү, мен көргөзүп берем, – медсестра алдыга түштү.

Врач кабинетинде ойлуу отурган экен. Арсарды көргөндө чочуп кетти.
 – Кирсем болобу? – Арсар акырын суранды.

 -Кире гой, кире бер, – врач мандайындагы отургучка колун жансап койду.

 -Мен сиз менен сүйлөшөйүн деп келдим, Айжандын баласын мага бергиле, – Арсар маселени кабыргасынан койду.

 -Сен муну жакшылап ойлондунбу? – врач Арсарды сынагандай карады.

 – Ооба, мен абдан жакшы ойлондум, өзүнүз уктунуз го, Айжан балдарын мага табыштады, мен эми анын балдарын эки жакка болбой өзүм багышым керек, – Арсар жашын тыя албай кайра ыйлап жиберди.

 – Кой эми, басыл, андан көрө сен дагы да болсо жакшылап ойлон, бала багуу оной болбойт, анын үстүнө эки баланы багуу. Эми улуусу го чоноюп калыптыр, а бул ымыркайды кантип багасын? Баланы чонойтуш үчүн эрдик керек, тун уйкудан калып, баланын ар балээсин көтөрө билиш керек, бала ооруп сыркоолоп да калышы мүмкүн, деги койчу, бала чонойгуча балээ да көп болот, сен ошонун баарына чыдай аласынбы?
 – Ооба, чыдайм, эми мен баарына чыдайм, – деди Арсар чечкиндүу.

 – Сен али жашсын Арсар, балким өзүнө ылайыктуу бирөө табылса, күйөөгө чыгып, өзүн да төрөйсүн, ошондо сага өз балан кызык болуп, булар өгөй болуп калбайбы?

 – Мен эми эч качан күйөөгө тийбейм, бала да төрөбөйм, – деди Арсар ойлуу телмирип.

 – Сен антип айтпа, жашоо табышмактуу нерсе, ат баспайм деген жерин мин басат дегендей, жашоодо эмне болуп кетээрин сен кайдан билесин? – врач Арсардын бул сөзүнө муюбады.

 – Эже, мен муну жөн эле жерден айтып жаткан жерим жок, менин биринчи балам боюмда барда, күйөөм мени ичке тээп салган, ошонун себебинен балам ичтен өлүп калып, аны алып салууга туура келди, эми мен балалуу боло албайм эч качан, ошондуктан күйөөгө да тийбейм эч качан, төрөбөгөн аялдын кимге кереги бар? – Арсар врачты суроолуу тиктеди. Анын сөзү врачты да ойлондурду.
 – Арсар, кечирип кой, мен билген эмесмин, андай болсо мен сага колумдан келген жардамымды берем, бирок сен баардыгына даяр болушун керек, бала багуу чынында эле оор эмгек.

 – Мен даярмын, мен жаш болсом да жашоодо көп оорчулуктарды көрүп келе жатам, мен баардыгына даярмын, Айжанга берген сөзүмдү сөзсүз түрдө аткарам, мен эми акыркы демим калгыча өмүрүмдү ушул эки балага арнайм, мен буларды кор кылбайм эже, ишенип коюнуз мага! – Арсардын көздөрүнөн от жанып, анын сөздөрү курулай сөз эмес экенин далилдеп турду.

 – Мен ишенем сага, ошондуктан мен сага жардам берем, сен чечкиндүү адам экенсин, эми сага кудай өзү жар болсун, – деди врач Арсарга мээримдүү карап. Бул жакшы эле адам өндөнөт, балдарды кор кыла койбос, деп ойлоду ичинен.
 -Рахмат эже сизге, мен сиздин жакшылыгынызды өмүр бою унутпайм!
 – Сага да рахмат Арсар, сенин адамгерчилигине рахмат, моминтип заман заат бузулуп турганда мындайга бел байлаганга ар кимдин эле кудурети жетпейт. Анда эмесе, баланы балдар үйүнө бербей сага берүүнүн бир гана жолу бар, – врач Арсарды сырдуу карады.

 – Айта бериниз, кандай жолу болсо да мен макулмун, бала жетимдер үйүнө барбашы керек, – Арсар жашын тыя албай отурду дагы эле.

 – Баланы энеси сага аманат кылгандан кийин, аны сени төрөдү кылып документтерди тууралаш керек. Айжандын эч жерде учёту жок болгондон кийин аны жасаш оной эле болот, мен баарын тууралайм, сен болгону өзүндүн паспортунду алып кел да, бул экөөбүздүн купуя сырыбыз болуп калсын. Эгерде бул кылган ишим билинип кала турган болсо мен эмне болоорумду сага айтып деле кереги жок го дейм, – врач Арсарды тиктеп калды.
– Эжекебай, өмүр бою айтканынызды эки кылбайын, андай болсо мен дүйнөдөгү эн бактылуу адам болоор элем, – Арсар бетин басып боздоп жиберди. Врач ордунан туруп Арсардын жанына отурду.

– Болду эми басыл, туубасан да тутунган балан болот бул сенин , олда кургурум ай, – врач Арсарга чын жүрөгүнөн бору ооруп аны кучактады, – бирок сен үмүтүндү үзбө, андай учурлар көп эле кездешет медицинада, төрөбөйт деген аялдар жакшы дарыланып, чубуртуп төрөгөн учурлар деле болгон!

Врачтын сөзү Арсарды эсине келтирди.

– Чын элеби? – анын көздөрүнөн учкун учуп, үмүт пайда болду.

– Арсар, үмүт деген кудуреттуу болот, үмүтүндү үзбө, эми бул балан торолуп калгандан кийин сен мага кел, мен өзүм сени көрүп дарылайм, макулбу? – врач Арсарды мээримдүү карады.

– Ой эжеке, сиз кандай керемет адамсыз, кудай өзү кезиктирди мени сизге! – Арсар врачтын бетинен өөп жиберди, – мен сөзсүз келем, мен ишенем сизге!

– Мен колумдан келгендин баарын жасайм, Арсар, жашоодо жалгыз сен эле азап тарткан жерин жок, менин да арманым толтура, бирок аны мен сага кийин шашпай айтып берем, азыр болсо тиги баланы сага каттайлы.
 -Арсар бул өтө опурталдуу иш экенин унутпа, макулбу?

– Эже, мен сизге ант берем, бул иш жөнүндө сиз экөөбүздөн башка бир да жан билбейт эч качан!

– Эмесе сүйлөштүк, а Айжандын жайын мен толук мойнума алам, шаар башкармалыгында таанышым бар, ошого сүйлөшүп бир жай табам, силер өлүк камын көргүлө. Бала болсо Айжан жерге берилгиче бизде болуп турсун, андан сон документтерин тууралап берем, – деди.

 – А мен баланы бир көрүп кетсем болобу? – Арсар врачтан өтүндү.

 – Мейли, көгүн келсе көрүп кет.
Врач Арсарды балдар бөлмөсүнө ээрчитип барып, аны босогого таштады да, өзү балдар бөлмөсүнөн оролгон ымыркайды алып чыкты.

 – Мына балан, бул эми сенин балан, – деди баланы Арсарга берип. Арсар оролгон баланы аярлап колуна алып, анын болбураган кызыл жүзүнө үнүлө тигилди. Тобо, Алмазга куюп койгондой окшош экен го! Жүрөгү туйлап, кубанганынан кайрадан көзүнө жаш алды. Бул эмне деген жорук?! Эми бул бала чын эле менин баламбы?! Менин жандай сүйгөн адамымдын баласы менин балам болуп калдыбы?! О, шумдук, ушундай да болобу? Бул бала туулгандан өз эне атасынан ажырап калдыбы ушинтип?! Энесинин эмчек сүтүн бир сорбой томолой жетим болуп калдыбы?! О кудай, бул эмне кылганын?! Жок, мен эми сени эч качан, эч кимге кор кылбай, эч качан эч нерседен кем кылбай багам! Кудай астында ант берем! Эми мен экөөнү эч качан ажыратпайм! Айжан, сенин өлүм алдындагы өтүнүчүндү, өзүмдүн акыркы демим калгыча аткарам! Эми сенин балдарын менин балдарым! Көзүнөн эрксиз буурчактаган жашын сүртүп, кайратына келип, баланы бооруна бекем кысып, анын назик жүзүнөн моокумун кандыра жыттап-жыттап алды Арсар. Жүрөгүнөн чыккан чыныгы сүйүүсүн ушул балага арнап: 
 – Эми ушу ымыркай үчүн жаным кетсе да кайылмын, кудай айланайын, мунуна да тобо! – деди. Айжан, мен сага ант берем, балдарынды кор кылбай өлөөр өлгүчө багам, эч кимге бербейм деп, дагы бир ирет ичинен касам ичти. Аны карап турган врачтын да жүүнү бошоп, жашыды.

 – Болду эми, баланы тамактандыраар маал болду, мунундун соргоктугун кантейин, – деп баланы акырын Арсардын колунан алды. Арсардын жүрөгүндө күйүт менен сүйүнүч, арман менен бакыт, азап менен ырахат жуурулуп, баланы врачка берип, ойго чөмүлүп туруп калды. Сен тагдыр мага бир колун менен бакыт берип, бир колун менен жаакка чаптын! Чапканда да өмүр бою эстен кеткис кылдын! Эми мен бул күйүттөн качан арылам билбейм, деги бир кезде арыламбы? Эгерде ушул эки бала мага Айжандан калган Аманат болбогондо мен балким бул жашоодон кечип кетмекмин.
 Алмаз күн санап күчкө толуп, бою да узаргансып, булчундары мурункусунан да чымыр болуп кармаганынан кан чыгаргыдай болуп калды. Бир топ айдан бери машыгууларды токтотпой атышкандарына караганда өтө эле чон маанидеги турнир болот окшойт. Анын булчундарынын чыналышына көз арткан Көк Бөрү өзүнүн да бир кезде ушундай болуп күчкө толуп турган кезин эстеди. Атандын гөрү дүнүйө, бат эле ушуинтип алдан күчтөн тайып калдымбы? Өзүнүн рингге чыккан учурларын, женген күндөрүн, женилген күндөрүн эстеди. Эх жашоо, ушунча тез өтөт окшобойсунбу! Жер үстүндө мага тен келчү адам али жарала элек деп дардандап, жашоо ошол бойдон токтоп турчудай ойлочу элем! Канча жылды ошентип өткөрдүм! Эми минтип алдан тайыдым, жалан мушташ менен өмүрүм өтүп, артымда эч болбосо балам да жок. Мына бул жигит да балким ошол кездеги мен өндөнүп, азыркы учурун түбөлүктүүдөй көрүп, билегиндеги күчү соолбочудай дардандап турат? Бирок жашоо азыр мурункудай эмес, түп-тамырынан өзгөргөнүн кайдан билсин бул. Азыр турнирлердин эмне менен бүтөөрүн алдын ала чечип коюп атышат. Анын себеби акча. Мурдагыдай акыйкат күрөш жок. Болгону акча табуунун дагы бир жолу. Көк Бөрү көзүнүн кыйыгы менен Алмазды карап койду. Анысы Алмаздын көз жаздымында калган жок. Бул эмнеге эле мынча карайт мени, деп ойлоп койду. Эмнегедир мунун көз карашы аяп жаткан өндүү сезилет. Мени аяп жатабы? Балким рингден аман калабы же о дүйнөгө аттанабы деп ойлоп отурса керек. Алмаз болгон күчү менен мандайындагы « грушаны» кабыштыра сокту.
 – Эй, сен эмне кылып атасын ? – Көк Бөрү ордунан секирип тура калды.

 – Жөн эле, күчүмдү сынап көрүп атам, – Алмаз жайбаракат жооп берди. Көк Бөрү Алмаздын жанына басып келип, аны тикирээ карады.

 – Сен күчүндү башка жактан сынайсын, «груша» жарылып кетсе эмне болот?

 – Сиз эмне, ушул болбогон оокатка жаныныз ачып турабы? А адамга боорукерлик болгон беле сизде бир кезде? – Алмаз Көк Бөрүнү тике карап сурады. Көк Бөрү анын көз карашынан жалтанды.

 – Сен бала абайла, мени тескей турган сен эмессин, күчүндү башка жактан көрсөтүүгө туура келет. Ажал менен бетме-бет чыгаарынды түшүнүп турасын го дейм, – Көк Бөрү айтпайын деген сөзүн жини менен айтып жиберди.
 – Түшүнбөй анан, демек баардыгы мен болжогондой экен го. Мени эрөөлгө даярдап жатканынарды билгем. Бирок мен ажалдан коркпойм, ажал жетсе эртеби кечпи өлөбүз да туурабы? Андан көрө ошол ажал менен бетме– бет чыгуучу күнүм качан болоорун айтсаныз жакшы болот эле, – Алмаз «грушаны» дагы бир ирет күч менен урду. Көк Бөрү жалт бурулуп карады, бирок үндөгөн жок. Ордуна барып отурду да:

 – Шашылба, ажалды шаштырып эмне кыласын, -деди.

 – А сиз эмне, мени сөзсүз түрдө женилет деп ойлоп жатасызбы?

 – Мен антип айткан жокмун го, – Көк Бөрү башын көтөрүп акырая карады Алмазды.

 – Балким силер мени «жем» кылганга даярдап жаткан болбогула, – Алмаз тигинин добушунан кандайдыр бир жашыруун ойду сезди. Кээ учурларда алдын ала эле кимдин женээрин, кимдин өлөөрүн болжоп коюшат, себеби оюнга өтө чон акчалар коюлат, «ставканы» кимге коюш керек экенин алдын ала билиш үчүн мушкерлердин бироону «жем» кылышат, деп укканы бар эле Алмаздын.

 – Аны тагдыр өзү чечет, – деди Көк Бөрү.
 – Демек тагдыр, кайрадан эле тагдыр! А мен ошол тагдырдын өзүнө каршы чыгам эми! – Алмаз жини менен «грушаны» дагы бир ирет урганда, «груша» туруштук бере албай жарылып кетти. Көк Бөрү ордунан тура калып, Алмазды жутуп жиберчүдөй карап калды. Алмаз да тайманбай аны тике карап тура берди. Алдындагы жигиттин өзүнөн алда канча күчтүү экенин түшүнгөн Көк Бөрү ушул тапта Алмазды мурун талаштыра бир ургусу келсе да, жинин кармап, тиштерин кычыратып кыймылсыз турду.

 – Бул да болсо тагдыр, -деди Алмаз кер какшыктап, жерге жайнап калган таарындыны карап.
.
 Айжандын сөөгүн жерге жашыргандан кийин Арсар төрөт үйүндө калган баланы алганы барды.. Төрөт үйдүн башкы дарыгери Арсарга чон жардам көрсөттү. Баланы Арсардын өз атына жаздырышты.

 – Эми Айжандын улуу баласын да өзүнө жаздырып алсан жакшы болот эле, – деди ал Арсарга.
 – Ооба, мен да ошол жөнүндө сурайын дедим эле, мен эми кандай кылышым керек?

 – Ал баланы атасы издебейби?

 – Менин оюмча издебейт деле болуш керек, ал али түрмөдөн чыга элек болуш керек. Бирок чыккан күндө деле Айжан менен баласын издей койбос. Анын энеси тажаал кемпир экен, баласы түрмөдөн бошоноору менен Айчүрөк алып берем деди го, – Айжандын кайын энесин эстегенде Арсардын кыжыры келди.

 – Эгерде аны атасы издебей тургандыгы бышык болсо мен сага жардам бере алам, – деди дарыгер Арсарга.

 – Мен сизди кандай деп ыраазы кылаарымды билбейм, мен үчүн көп нерселерди жасадыныз, Айжан тирүү болгондо сизге мынча түйшүк салмак эмеспиз да, – Арсар жашыды.
 – Болду эми, көп эле жашык боло бербе, сен эми эки баланын милдетин мойнуна алып отурасын, андан көрө ошону ойло. Айжанга эми сенин көз жашын эмес, кайратын керек, ал байкуштун арбагы сезип турса керек баарын, – дарыгер да эрксизден жашый түштү.

 – Ооба, мен эми кайраттуу болушум керек, – Арсар кайратына келди, – демек Амантайды да мен өзүмө жаздырып алсам болот экен го?

 – Ооба, ошентсен болот. Мен бир амал ойлоп турам, бирок бир аз убакыт керек, – деди дарыгер.
 – Чон рахмат сизге, балким бир кезде мен да сиздин бир керегинизге жарап берээрмин, бул жакшылыктарынызды өмүр бою унутпайм, – Арсар дарыгердин колун бекем кысып ыраазычылыгын билдирди.
 – Кой эми, арзыбаган иш, сенин башына түшкөн ишти көрүп туруп кантип жардам бербей коёт элем. Мен үчүн анын эч деле оордугу жок. Андан көрө эми сен өзүндү да жакшы карагын, сенин ден соолугун жакшы болсо балдарды багасын, эгерде өзүн сыркоолоп калсан, кантип багасын балдарды? Ошондуктан көп эле бышактай бербей алдыдагы жашоонду ойло. Балким бул да болсо сага берилген сыноодур, – дарыгер Арсарды чачынан сылап ушинтти.

 – Ооба, мен эми кайраттуу болушум керек, – Арсар ордунан турду.

 – Жүрү эмесе, баланды берейин, – дарыгер да ордунан турду.
 Дүнүйөкапар барбыйып уктап жаткан баланы колуна алганда, Арсардын жүрөгү кубанычка толуп, сезими ырахаттын туу чокусуна чыкты. Бала деген ушундай таттуу болобу?! Бул эми менин балам! Менин жаным ушунун жанына садага кетсе да кайылмын!

 – Балам менин! – Арсар баланын жумшак жүзүнөн жыттап, жыттап алды.

– Эгерде бир нерсе болсо дароо мага телефон чал, бала деген оной менен чонойбойт, баланын балээси да көп болот Арсар, – деди дарыгер.

 -Ооба, мен түшүндүм, рахмат сизге, – Арсар баланы бооруна бекем кысып, төрөт үйдүн босогосун аттады. 

 Таэжеси үйгө дагы бир баланын келгенине не күйүнгөнү, не сүйүнгөнү билинбейт.

 – Олда катыгүн ай, эми ушинтип бирөөнүн эки баласын багып каласынбы жаштайындан? – алаканын шак коюп отуруп калды таэжеси, – эми сени ким алат эки бала менен? Балким тиги күйөөн менен деле кайра жарашат белен? Ал укса эмне дейт? Ал эми бирөөнүн эки баласын бакканга макул болобу?

 – Таэже, мен күйөөмө кайра барбайм өлтүрсөнөр да. Эми мен ушул балдар үчүн жашайм. Таэже, мен өзүм балалуу боло албайм эч качан. Ошол зөөкүр күйөөм мени боюмда бар кезимде сабап, менин боюмдан түшүп калды биринчи балам. Доктурдун айтуусунда мен эми балалуу боло албайм эч качан, – Арсар токтоно албай ыйлап жиберди.

 – Эмне дейт мынабу кокуй?! – теэжеси Арсарды таныркай карап калды.

 – Таэже, мен чындыкты айтып жатам, мен эми балалуу боло албайм эч качан. Эми ушул балдар менин балдарым! Сиз түшүнө аласызбы муну? Эгерде балдарым менен сизге оорчулук алып келе турган болсом, мен кетейин бул үйдөн, – Арсар маселени кабыргасынан койду.

 – Ок кокуй күн, а дей электе эле кетем дегенин көр! Кайда барасын эми эки балан менен? Мен анынды кайдан билдим, же баштан эле айтып койбосон, – таэжеси таарынгандай тетири карап отуруп алды. Экөө далайга унчукпай отуруп калышты.

 – Мен жөн эле сенин келечегиди ойлоп жатам да, болбосо сени ушул үйгө батырбай атат дейсинби? Мен өлсөм ушул үй кимге калат эле? Болуптур, мен түшүндүм баарын, балдарынды өлгүчө багышам, калганын өзүн эптээрсин, а көрө көзүм өтө электе ушул үйдү сага каттатып коёюн. Эми сени эки балан менен ким алмак эле, жөндүү бирөө жолугаарын кудай билет, эч болбосо үйүн болсун үстүндө, – таэжеси тунжуроону бузду. Арсар эмне дээрин билбей, таэжесин жалдырап карап отура берди.

 – Ай сен эмне жалдырап калдын эми, эсинди жый, эки кошунанын башын бириктирип жентек берели! Өлгөндүн артынан кошо кете албагандан сон тирүүлөрдүн камын көрөлү. Байкуш энен тирүү болсо жетине албай жентегин алып жете келбейт беле, – кемпир бир тууганын эстеп кайра жашыды. Арсар ордунан туруп таэжесин кучактады.
 – Таэже, болдунузчу эми, энемди эстегенде мен да куурап кетем, өзүнүз айткандай өлгөндүн артынан кете албайт экенбиз ажал жетмейинче, балдардын камын көрөлү, – Арсар өзү да көз жашын тыйды.

 – Болуптур, болуптур, мен басылдым, эми экөөбүз кайраттуу болбоско чамабыз жок.Бир эсе ушул балдардын ушул үйгө келгенине сүйүнүп да жатам, бул үйдөн бала үнү угулган эмес эзели, мазар болуп турду эле. Байкуш Айжан ушул балдарын багып өстүрбөй өлүп жаны тынганын кара, эми анын да тагдыры ушундай экен кантейин. Экөөбүз эми балага жентек берели, атын коёлу ээ? – таэжеси Арсарды мээримдүү карады.

 – Ооба таэже, ошентели, – деди Арсар.

 – Эмесе ыйыбызды токтотуп, оокатыбызды кылалы, баланын атын ким деп коёбуз? 
– Таэже, баланын атын Эсентай деп койдум, агасынын аты Амантай болгон сон, экөөнүн аты уйкаш болсун дедим, экөө жетелешип аман-эсен чоноюшсун – деди Арсар.

 – Эсентай деппи? Ооба, болот го, экөөнүн аты уйкаш болсун. Э Арсар, а тиги сенин төркүндөрүнө айталыбы?

 -Кайда дейсиз? – Арсардын жүрөгү булкунуп алды. Өз азабы менен жүрүп, атасын, бир туугандарын таптакыр эсинен чыгарып койгонун эстеди, – атамдаргабы?

 -Ооба, атана, агана билдирелиби?

 -Билбейм таэже, алар мындай жанылыкты кандай кабыл алышат болду экен?.

 -Кеп чынынан бузулбайт деген, болгонун болгондой айтсак түшүнүшөөр.
 -А балким аларга азырынча билдирбей эле турсак кандай болот тайэже? Биз өзүбүз баш аягыбызды жыйып алып, шашпай айтсак болот го дейм. Атам кургур мени ойлоп сары санаа болот го, азырынча билбей коё турганы жакшы болобу дейм.

 – А мейлин анда, андай болсо коё туралы аларды. Анда ушул жердеги эки-үч кошунага жентек берели. Жетимдерге жентек жок, кылбай, – деди таэжеси.

 – Таэже, булар жетим эмес, – Арсар таэжесинин сөзүнө териге түштү.

 – Эмне дейсин? – таэжеси Арсарды анырая карап калды, – о, курган жаным, мен эмне деп атам, энелүү жетим эрке жетим эмеспи, – деп сөзүн ондоду. 
 – Таэже, мен буларды жер каратпайм эч качан, мен тирүү кезде булар кор болбойт! Айжан тирүү болгон күндө да мен булардан ажырамак эмесмин, мен Айжанга жардам берип дайыма жанында болмокмун, – деди Арсар.

 – Олда каралдым ай, энене окшоп өтө эле боорукерсин да, кудай ошол тилегинди берсин, эми жашоодон өлбөй өчүндү, кетпей кегинди ал, – таэжеси Арсарды бооруна кысып, чекесинен өптү, – Эсентайыбызга жентек бергенге камыналы, менин Сокулукта бир досум бар эле, ошого барып бир козу алып келейин, кудай жолуна кан чыгарып бата кылалы, – деди андан сон.
 – Мейли таэже, ошондой кылалы, бирок бүгүн кеч болуп калды го, эртен барасызбы?

 – Ооба, ошентейин, мен бир аз эс алайын азыр, сен да эс алып ал, канча күндөн бери түйшүк тартып жүрөсүн,

өз ден сооолугунду да ойло, балдарга сенин денин соо болгону керек, – деп, диванга кыйшая жатты таэжеси.

– Ооба, мен азыр бир аз баланын кирин жууй коёюн, анан эс алам, – деди Арсар таэжесинин үстүн жылуулап.

 Кирди жууп бүткөн сон өз бөлмөсүнө кирип, бырбыйып уктап жаткан баланы карап далайга отурду. Кызык, эмне үчүн мен ушул баланы өз баламдай жакшы көрүп атам? Бул Алмаздын баласы болгон үчүнбү? Же муну мага Айжан аманат кылып кеткен үчүнбү? Мен эми бул баланын баардык азап тозокорун көтөрө аламбы? Экөөнү эч качан ажыратпай багууга кудуретим жетеби? Деги мен эмнеге башымды байлап атам? Эгерде Амантайды туугандары таап алса эмне болот? Алар менен кармашууга кудуретим жетеби?.. Ойлоруна жооп таба албай, Арсар далайга уктай албай жатты.
 Балдардын түйшүгү менен Арсар арадан канча убакыт өткөнүн да андабай калды. Бир күнү таэжеси эртен менен эрте туруп бир жакка барууга кам уруп калыптыр.

 – Сиз эмне мынча эрте камындыныз, чай ичип алып чыкпай белениз, – дед Арсар таэжесине.

 – Ой эртерээк барбасам болбой турган. Кечөө да пенсия жетпей калды. Кечиктирип берип аткандары аз келгенсип, аягына жетпей калгыдай кылып атышат, кезекке эртерээк турбасам, бүгүн да жетпей калса кантебиз, үйдө тамак ашыбыз да түгөнгөнү калды, – кемпир кейип бутун кийди.

 -Эч болбосо нан ооз тийип чыгыныз анда, – Арсар ашканадан көтөрүп чыга калган нан салгычты кемпирге сунду. Кемпир нандан ооз тийип чыгып кетти. Таэжеснин сары санаа болгонун көрүп, Арсардын да ичи антарылды. Эми ушинтип таэжемдин пенсиясын карап канча убакка чейин жашайм? Жумушка кирип алайын десем балдарды ким карайт? Таэжем бала караганга жарабайт го. Эч болбосо Эсентай жарым жашка чыкса болот эле. Кандай кылыш керек деги? Ар нерсени ойлоп Арсар көпкө чайналды. Колдору үй оокатын кылганы менен мээси тынымсыз амал издеп атты. Эмнегедир бир айласын тапчудай болуп сезилет, бирок ал эмне экенин түк түшүнө албайт. Бир убакта бир нерсени эстегенсип колуна шыпыргыны кармаган тейден диванга отуруп калды. Таппасан сыйпалап кал! Ооба, ошентиш керек! Арсардын өнүндө жылмаюу пайда болду. Эми таэжемди ага көндүрүш керек. Албетте аны көндүрүш онойго турбайт го, бирок аракет кылайын, минтип кол куушуруп отура берсем бир күнү ачка калышыбыз ыктымал. Арсар далайга кыймылсыз отурду. Таэжесине оюн кандай билдирээрин мин ойлонуп, толгонду. Акыры, болгонун болгондой эле айтпай жаным жокпу, эмне десе да көрө жатам да деп ойлоду.
 Таэжеси түш оой келди. Арсар аны утурлай чыгып, адегенде эле кабагын карады. Кыязы олжолуу келгендей.

 – Таэже, түз эле ашканага кириниз, тамак даярдап койдум, – деди шашыла.

 – Ооба, озогум карарды. Көгөрүп туруп бугун жеттим окшойт, эрте барганым абийир болгон экен, болбосо бугун да куружалак калмак экем. Далайына жетпей калды дагы. Деги заманыбыз эмне болуп баратат билбейм. Пенсияны ушинтип тан заарынан кезек күтүп алабыз деп ким ойлоптур. Менин бутумдун оорусуна карап пенсиямды үйгө алып келип беришчу эле, – кемпир бутун чечип ашканага өттү. Арсар таэжеси тамак ичкенди ортсунда жанагы оюн кантип ынгайын келтирип айтаарын билбей отурду.
 – Э ботом, сен эмне эле бүгүн телмирип ойлонуп калгансын? Тынччылыкпы деги? – кыраакы кемпир Арсардын абалын байкап койду.

 – А, тынччылык эле таэже, жөн эле мен бир ойду ойлоп атам, – Арсар кантип баштаарын билбей буйдалып калды.

 – Ал эмне ой экен ошончо ойлонгудай, айта бер болгонун болгондой.

 – Таэже, мен базарга чыгып иштесемби деп атам, – айтаарын айтып коюп Арсар демин ичине алып отуруп калды.

 – Эмне дейсин? – таэжеси Арсарды азыр көрүп аткансып таныркап калды.

 – Таэже, мен базарга чыгып бирин экин соода кылсамбы деген оюм бар, ошону айтайын дегем сизге.

 – Э кокуй күн, бул эмне дегенин, акыл эсин ордундабы деги? Эзелтеден ата бабабыз кылбаган жорукту кантип кылабыз? Эми соодагер болгонубуз эле калды эле, – таэжеси Арсардын бул оюн таптакыр жактырган жок. Оор үшкүрүп, тетири карап отуруп калды.
 – Таэже, азыр жашоо ошондой болуп атпайбы, элдин баары эле базарга барып соода кылып атышат, анан минтип жансактоого башка мүмкүнчүлүк жок болуп атса кантебиз? – Арсар болоору болгондон кийин акырына чыккысы келди.

 – Ай Арсар, биздин тукумда эгерим соодагерлер болгон эмес, ал түгүл согуш убагында да соода кылган эмес биздин тукум. Алып сатаарлыктын өзү чон күнөө, кой андай кебинди, менин көзүм тирүү кезинде базарынды унут, мен өлгөндөн кийин эмне болсонор ошо болгула! – таэесинин текеберлиги кармады.

 – Таэже, тиги четки подъезддеги Соня кошунаныз деген келин базарга чыгып соода кылып атыптыр, жакшы эле болот экен деди го, ал эч нерсе алып сатпай эле, үйүнөн нан бышырып алып ошону сатат экен. Анан базарда кечке отуруунун деле кереги жок, кечкурун барып күндүз үйүнөн жасаган нанын сатып келет экен. Ал деле мугалимдигин таштап соодага өтүптүр аргасы жок. Аларга айлап маяна бербесе ачка өлүшөбү? – Арсар артка чегингиси келген жок.

 – Ай ал Соня эмне кылса ошо кылсын, менин пенсиям жетет силерди бакканга, эки-үч күн кечиксе деле алып атпаймынбы пенсиямды. Тиги бала торолсун бир аз, колго кармалгыдай болгондо аларды мен өзүм эле карайм, сен бир ылайыктуу жумуш таап иштейсин, ошону менен эл катары жашай беребиз. Базарынды мага угузба эми, -таэжеси ордунан шарт туруп кетти. Арсар отурган ордунда делдейип отуруп калды. Таэжеси ушинтээрин сезген. Бирок аны эпке келтирем деген ою бар болчу. Эми таэжеси эпке көнбөсүн түшүндү. Болуптур анда, кир жууйун, деп ордунан турду.
 Алмаздын атасы тоого келгенден бери онолуп калды. Арагынан алыстап, ичкен жегени тыныраак болуп дегендей. Тоонун таза абасы анын ден соолугуна да жакшы таасир этти. Мурункудай кышылдабай дем алганы да онолуп, баскан турганы тыныды. Калдар аке анын күндөн күнгө онолуп баратканын көрүп ичинен кубанат. Ырас эле келиптир бул жакка, болбосо эмгиче эмне болот ким билет эле. Анан Калдар акенин оюнан Алмаз кетпейт. Ага барып кезигип келүүгө уруксаат алалы деген ою таш капты. Аларга кезигүүгө карманча каршы болушту.
 – Аксакал, ага азыр кезигүүгө болбойт, ал күчөтүлгөн режимде кармалууда. Андайларга кезигүүгө таптакыр уруксаат бере албайбыз, – райондун милиция бөлүмүнүн начальниги ушинтип караманча тескериленди. Калдар аке ошону кайра– кайра эстеп, ичинен кыжырданып, ушул жерде бир бүдөмүк нерсе бар экенин сезип турду. Дегеле ошол милиция бөлүмүнүн начальнигине барып туура кылдымбы, же башка жакка барышым керек беле, деп да ойлонот. Кандай кылаарын билбей чайнала берет, же жөндөп кенеш берчү киши жок. Тиги кысыталак ферма да жөнү жок жерден эле асылганын койбой келет. Тору кайтып келгенин да Калдар акеге күнөө кылып койду.

 – Силер өзүнөр эле тымызын барып алып келдинер атты, болбосо эки ашууну ашып кантип келсин ат кайра? – деп, өгүнү келгенинде Калдар акенин кыжырына тийген. Ал шыпшайдар кайдан билсин торунун сырын. Ушундай терс көрүнүштөр Калдар акени чөктүрүп жиберди. Ары бери ойлуу басканы баскан.

 – Ава, эмнени эле анча ойлонуп жүрөсүз, мен балким бир нерсе кылып жардам бере алаармын, – деди бир күнү Алмаздын атасы.

 – А, мен жөн эле аркы беркини ойлоп жүрөм, жанкы ферманын айтканына жаман кейидим, бул шайтан мени ууру дегиси келип турат го ыя? – абышка жүрөгүндөгүсүн айтып женилдегиси келди.

 – Анын эмнесине теригесиз жарыктык киши, өзү ууру киши гана башка бирөөнү жону жок жерден ууру тутат. Ал куу түлкүдөй болгон неменер өкмөттүн малын ой келди мойсоп атат деген кеп бар элде. Балким торуну да эбин таап ары бери буйдалап туруп өзү мойсоюн деген ою бар болсо керек. Болбосо ага эмнеге анча кейийт эле, сыртка башка атты деле кетирет эле го, – деди Алмаздын атасы жайбаракат. Анын сөзү Калдар акени ойго салды. 
 – Ким билет, балким ошондой болсо керек. Бирок эмнеге өкмөттүн малын мойсоп атат? Ага ким андайга жол берет экен? Өкмөттүн укуругу узун болот дечү эле, – Калдар аке танданып калды.
 – Ава, ошол өкмөт өзү жок болгону калганбы дейм, баары эле башаламан болуп атат. Кыязы эми бизди чилче таратып жиберишет го– Алмаздын атасы көчөдөн уккандарын айтты.

 – Э кокуй күн, кантип чилче таратат?Андай болушу мүмкүн эмес го?
 – Мүмкүн эле го, болбосо эмнеге элдин баары эле ошону кеп кылып калышты.
 – А кокуй күн, кантип таратсын деп коём, килейген мамлекетти деле бириндетип таратып ийишпедиби. Эми алакандай Кыргызстанды деле таратса таратат. Жөн жерден мындай кеп чыкпайт эле го. Илгери согуш башталаарда да ушинтип имиш-имиш тарап отуруп эле акыры согуш болбодубу.

 – Кантип таратып жиберишээрин билбейм, бирок баары кыйрап, талоонго түшөөрү бышык го. Жер-жерлерде колхоз, совхоздор тыптыйпыл болот атыптыр, малдын баарын, жердин баарын менчик колдорго өткөрүп беришет экен, ошондо бул кысыталак ферма далай малды менчиктеп алчудай, ошондуктан колдон суурулуп жүрөт да шуулдап.

 – А, атандын гөрү замана, чындап эле башаламан болду го , – Калдар аке кейип кепчип дөнгөчкө отурду.
 – Ошондой окшойт, кайран элдин көргөн күнү эмне болоорун эч ким ойлогон жери жок. Деги эмнеси болсо да баардыгына даяр болуш керек болуп калды окшойт ава, – деди Алмаздын атасы. Экөө унчукпай ойлонуп калышты.

 – Даяр болгондо эмне кылып даярданабыз? Биздин колдон эмне келет? – Калдар аке оор үшкүрүп алды.

 Анын бул сөзүнө жооп бере алган жок Алмаздын атасы.Чынында эле эмне кылып даярданмакчыбыз деп ойлоду ичинен.
 Ошол күндөн көп өтпөй эле, баягы шыпшайдар ферма жетип келди Калдар акеникине. Эки жагын элендеп каранып, бир нерсе издеген немедей. Анын саламын да көнүлкош алган Калдар аке үнсүз карап турду. Карыянын кебетесин көрүп, эмнедендир кооптоногондой боло түштү ферма. Бирок ошол замат өзүн колго алды.
 – Ава, малды өткөрүүгө туура келет окшойт, – сөздү чукул эле баштоону чечти.

 – Эмне? Эмне дейсин? Эмне үчүн өткөрүүгө туура келет? – Калдар аке сөздүн төркүнүн түшүнгөн жок. 
 – Ава, заман өзгөрүп атат, эми совхоз өзү да жоюлмай болуп турат. Ошондуктан жогору жактан буйрук келди, совхоздун малы менчик колдорго таратылып берилет, – ферманын добушунан анын ушул ишке абдан кубанып турганы сезилип турду.

 – А, ошондой де, а менчик кол дегенин кимдин колу экен? – Калдар аке кыжырын тыя албай отурду.

 – Менчик кол деген жалпы элдин колу, баардык мал элге бирдей өлчөмдө таратылып берилет. Болбосо өкмөттүкү түгөнбөйт деп талап тоноп атышып, жашообуз артка кетип аткан экен. Эми буюрса малды менчикке таратып берсе уурулук кан буугандай токтойт, жашоо онолот, – деди ферма ишенимдүү, эл эмне өз малын өзү уурдамак беле.

-Демек сенин оюн боюнча өкмөттүн малын эл уурдап аткан экен го? А кантип уурдап атыптыр, сен ошону түшүндүрүп бере аласынбы мага? – Калдар аке ферманы жутуп жиберчүдөй карады.

 – Ой жарыктык киши, эми анын кандай мааниси бар? Уурдагандар уурдады да, – ферма жооп таба албай тайсалдады.

 – Ай, иттин баласы, сен жалпы элге акаарат келтирбе, уурдасан мына сен өзүн тиги башкарман, ветврачын баш болуп талап– тоноп атсынар элдин малын, анан кайра элге шылтайт тура бул шыпшайдар! – Калдар аке ферманы чаап жиберчүдөй болуп обдулуп алды.

 – Ой сиз эмне эле мага асылганынызды койбойсуз? Менин уурдаганымды кайдан көрдүнүз эле? – ферма обочолоду, – мындай сөздөрүнүз үчүн жооп берүүгө туура келээрин билесизби?
 – Ошояктан көргөм, эми анын эмне мааниси бар өзүн айткандай, алчу малынды ала бер, көрөм элге кандай кылып таратып берээринерди, а жоопту ким берээрин дагы көрө жатабыз, – Калдар аке ордунан туруп этегин күбүнүп, үйгө кирип кетти. Ферма турган ордунда бир топко турду делдейип. Бир убакта жерге бир түкүрүп, колун шилтеп, машинесине отурду. 

 Калдар аке ойго чөмүлүп төр көрпөнүн үстүндө кыйшайып жатты. Өмүрүнүн баары мал менен өткөн карыя, эми малды алып алса кандай күн көрөөрүн ойлоп санаасы санга бөлүндү. Айылга барып жашай албасы айдан ачык. Эми кандай жашоо болот? Анын оюн үйгө кирген Алмаздын атасы бузду. Ушул болуп жаткан баш аламандыктардын баарына өзү күнөөлүү болгондой акырын кирди ал. Мештин жанындагы отургучка көчүк басты

 – Ава, тиги шүмшүк эмне дейт?

 – Эмне демек эле, малды өткөрүп алабыз дейт, өх, – Калдар аке өөдө болуп отурду.
 – А, кысыталак десе, малды эмнеге өткөрүп алат экен? 

 – Жогору жактан ошондой деген буйрук келген имиш. Деги бул замана эмне болуп баратат ? Малдын баарын менчикке таратып беребиз дейт, ушулар кантип таратып берсин? 
 – Ошону айтсаныз, кантип эле малды элге текши бөлсүн булар, мал өкмөттүкү кезинде эле эбин таап эки ичишчү эле, эми кантип эле талабай калышсын.

 – Өлбөсөк көрөбүз го кандай болоорун. Тиги шыпшайдар өтө эле жайдары. Жакында чон олжолуу болчу кишидей, атандын оозун урайын десе, адамдан да ушундай шыпшайдар чыгат экен ээ? Жапжаш туруп ушунча жутунат, баралына барганда эмне болот деги? – Калдар аке башын чайкады кейиштүү.

 – О, бул далайды кылат го, акыр чикир оной калкыйт дегендей, бул далай жерге калкыйт ава. Бирок өкмөт ошондой деп чечип атса ошондой болот да. Ала турган малын алат. Менде бир ой бар, туура көрсөнүз айтайын, – Алмаздын атасы баятан айтайын дегенин айткысы келди.
 – И, оюн болсо айт, укпай анан, – Калдар аке ушул азыр бир жүйөөлүү кеп укчудай комдонду.

 – Ава, эми совхоздун отарларын таратып жиберсе, элдин менчик малын алып бакпайлыбы? Мурунтан ар кайсы чабанга сүйлөшүп малын кошуп жүргөндөр эми малын кандай кылат? Баары эле өз малы менен тоого чыгып кете албайт да. Анын үстүнө тигинин айтканы чын болсо, менчик мал көбөйөт элде, – Алмаздын атасы чынында эле жүйөөлүү кеп айтты. Калдар аке укканын тергеп ойлонуп калды.

 – Чынында эле, туура айтасын, элдин малын алып багалы, баракелде, акыл эмес бекен, – Калдар аке сүйүнгөнүн жашыра алган жок. Эмелеки мээсин эзип аткан маселеден кутулду. Айылга барып кантип үйгө отуруп алам деп азаптанып отурган карыянын көкүрөгүндө үмүт пайда болду. Эмнеси болсо да ушул тоо койнунан алыстабай турганын ойлоп, жылмайды.
 Арсардын таэжеси терен жанылды. Анын пенсияга эптеп жашайбыз деген ою ишке ашпай кала турган болду. Ай өткөн сайын пенсияны кечиктиргенден кечикирип отуруп, эми эки айдан бери пенсиядан таптакыр кабар жок болду. Күндө почтанын алдында үмүттүү күтүү адатка айланды. Үйдөгү калган каткан тамак аш да түгөнгөнү калды. Минтип отурса бир аздан сон нансыз калышаарын ойлоп кемпирдин жүрөгү сыздайт. Бүгүн да куру кол кайтты үйгө. Анын кирген кебетесинен эле түшүндү Арсар баарын.

 – Ох, талаада калган жашоо,бүгүн да келген жок пенсия, – кемпир үшкүрүнүп, бутун чечкен жерге отуруп калды ойлонуп.

 – Таэже кирип чай ичинизчи, балким эртен келип калаар, – Арсар таэжесин кантип сооротоорун билбеди.

 – Эртен келээрин деле кудай өзү билет, деги бул өкмөт элди таптакыр унутта калтырды го, – кемпир бутун сүйрөп ашканага кирди. Бир аздан сон Арсар баягы сөзүн баштады.

 – Таэже, бала деле торолуп калды, Амантай болсо сизге абдан көнүп калды, мен базарга чыгып соода кылсам кандай болот? Кечкисин эки-үч саатка чыгып, күндүз үйдөн жасаган нандарымды сатып, эптеп тыйын таппасак ачка калабыз го?

 – Э Арсар, мен таптакыр түшүнгөн жокмун, антип нан жасаганда кандайча акча түшөт? Сен эмне нанды топурактан жасамак белен, ага ун кетет дегендей, – өмүрү соода кылып көрбөгөн кемпир айран тан калды.

 – Албетте ун кетет, бирок ошол кеткен ундун наркынын үстүнө акча кошулат да таэже, ошол кошулган акча бизге пайда болуп түшөт. Тигине Соня жыргап эле калдым дейт, күнүнкүсүн күндө таап атам дейт тыйынды.

– Ой ошол Соняга көп деле ишене бербейм мен, – таэжеси мурдун чүйрүп тетири карады.

– Таэже, ал Соня эле эмес, тиги Гулай эже деле соода кыла баштаптыр, – Арсар багынгысы келген жок.

– Эмне дейт кокуй күн, ал Гулайдын жумушу эмне болуптур?

– Жумушуна деле барып атса керек, бирок кечкисин ал деле базарга чыгып манты сатат экен.

– Манты дейби кокуй, – кемпирдин алдасы оозунан түштү, – эми базардан манты сатып калышптырбы?!
– Таэже, базардан азыр манты эмес андан башканын баарын сатып калышкан, кимдин колунан эмне келсе, ошону сатып атышат.

 – Ай, анан тиги Гулай базарда жургондо окуучулар көрүп калса эмне болот? – кемпир бетин чымчып, алаканын шак койду.

 – Таэже, сиз тан калбай эле коюнуз, азыр окуучулар бизден акылдуу, алардын кээ бири деле базарда жүрүшөт дейт го, бирөө жемишке сатат экен, бирөө кефир сатат дейт, айтоор элдин баары эле базарда жүрөт азыр. Анын эч кандай эрөөн төрөөнү деле болбой калды. Азыр базардагы соодагерлерди алып сатаарлар дебей, коммерсант деген жаны сөз менен атап калышкан.

 – Иий бетим, эмне дейт кокуй, окуучусу да мугалими да базарда жүрсө иштин бүткөнү ошол тура, – кемпир дагы эле уккан кулагына ишене албай отурду.

 – Таэже, акыр аягы мени бул шаарда ким таанымак эле, мен деле эл кылганды кылып акча табайын, – деди Арсар ишенимдүү.
– О катыгүн, эмне эле базар экономикасы деп канкакшап калышты десем, баарын базарга чыгып жан баккыла дегени тура ээ?

– Билейм таэже, балким ошондой болсо керек. Эми ошентип эле жан багат окшойбуз.

 – Эмне деп айтышты да билбей калдым, антпе дейин десем кантип жан багабыз? Ошент дейин десем элдин бетин кантип карайм, баягынын жээни базарда жүрөт деп эмеле ушак тарабайбы. Жер тоголок дегендей бирөө болбосо бирөө тааныбайбы, – кемпир эки анжы болуп калды.
 – Таэже, тааныса эмне экен, тааныгандар тааный берсин, азыр эч ким ага тан калбайт, сиз деле көнөсүз менин соода кылганыма, – Арсар да өзүнүкүн бергиси келген жок.

 – Ай болуптурчу анда, кылсан кылып көр сооданды, бирок кийин өкүнбөгүдөй бол, кой, мен бир аз жатайын, бутум ооруп калды кечке туруп акыйып, – кемпир ордунан туруп диванына жөнөдү.

 – Ооба, жатып эс алыныз, мен Соняга барып келейин, балдар жаны эле укташты, алар ойгонгуча мен келип калам. – деди Арсар үнү шайдоот чыгып.

 – Барсан барып кел, балким бул оюндан бир майнап чыгып калаар, – таэжеси аргасы жок макул болду.

Соня Асардын соода кылайын дегенин кош колдоп колдоду.

 – Ай азыр элдин баары эле базарга чыгып атышат, ал түгүл кечөо бир келин айтат, врач болуп иштеген подружкасы да ооруканадан көрө базардан жакшы акча табат экем деп базарга чыгыптыр, – деди алаканын шак коюп.

– Мен эми кандай кылышым керек? 
– Кааласаан нан жасап сат мага окшоп, каалабасан башка бир нерсе жасасан деле болот. Мисалы жер жемиштерди алып сатсан болот.

– А жер жемиштерди кайдан алам?

– Аларды тан атпай тиги Ош базарына барсан, ошол жерден дүн баада арзан сатышат, анан бул жерге алып келесин такси менен, анан кечке өзүн каалаган баада \сата бересин, – деди Соня эн жөнөкөй нерсени айтып жаткансып.

 – Жок, ал мага болбойт экен, мен балдарды кантем? Андан көрө нан жасап сатайын, – деди Арсар.

 – А, сенин балдарын бар да, ооба, анда нан эле жасап сат. Кечке үйдө болосун, кечинде бир эки саат эле чыгасын базарга, – Соня Арсарга нан жасагандын ыкмаларын үйрөтүп көпкө саймедиреди.

 Арсар ошол күндүн эртеси эле базарга чыкты. Өлүп көрдүн беле дегендей, адегенде жүрөгү дүкүлдөп, коркуп турду. Жасаган наны эмнегедир элдикине окшобогондой. Корунуп, башкалардан обочороок жерде турду. Кардарлар анын жанына келбей, баары эле тиги топтошуп тургандарга барып жатышты. Э кокуй күн, булар менин нанымды жактырбай атышат го, эми эмне кылам? Арсар көзү менен Соняны издеди. Ал эч жерде көрүнбөйт. Эмне болгон? Же чыга элекпи базарга? Ангыча кулагы Соня жөнүндөгү кепти чалып калды.

 – Ай, жанагы нан саткан Соня контролёр болуптур дейби? – алма сатып отурган аял жанындагыдан сурады.

– Ооба, ошондой деп атышат, – тигиниси беркиге энкейип кулагына бир нерсени шыбырады. Экөө мыйыктарынан күлүп туруп калышты. Контролёру эмнеси? Арсар укканын түшүнө албай турду. Ал кайсы Соня болду экен? Бирок нан саткан Соня дешти го, демек ошол эле Соня го. Балким ошондуктан келбей жаткандыр. Арсар эмне кылаарын билбей ары бери баса берди. Нан салынган себетин Соня көрсөткөндөй кылып мойнуна илип алган. Көтөргөн жугу мойнун оорутуп, эмне кылаар айласын таппады. Кой, тигилердин жанына барбасам болбойт го, эмнеге эле баары ошол жакка кетип атышат? Алардын нандары шакылдап өтүп атат. Арсар акырын басып топтошкон аялдардын жанына барды. Алар эмнегедир аны жаман көздөрү менен карап, сен эле жетпей аттын эле дегендей кылышты. Бою узун, кара тору, жолугун төбөсүнө түрүп салынган аял Арсардын жанына басып келди.

 -Сага ким уруксат берди нан сатаканга? – эркектикиндей карылдаган үн менен сурады Арсардан.
– А эмне, нан сатыш үчүн да уруксаат алыш керекпи? – Арсар коркконун билдиргиси келбей тикирейе карады тигини.

– Анан эмне, жөн эле келип сата берсем болот деп ойлоп атасынбы? – Арсардын корко түшкөнүн көрүп тиги аял корстон болду. Арсар ошол замат озун колго алды. Мен эмнег мындан коркуп атам., бул ким өзү деги? Бул деле мага окшоп нан саткан неме да.

 – А, уруксаатты сизден алыш керек эмеспи кокустан? – Арсардын текеберлиги кармап, тиги аялды теше тиктеди. Аял бир көз ирмемге өзүн жоготуп койгондой болду. Эмелеки коркуп турган неме кер какшык кылганына тан калды.

 – Кх, кимден алыш керек болсо ошондон аласын, уруксаат алмайынча бул жеге турганга болбойт, – арданып калган неме кыжырданды.

 – Кимден алыш керек болсо ошондон алгам уруксаатты, бирок сиздин алдынызда отчёт бербейм, – деди Арсар чыйралып.

 – Эй, сен келе элек жатып тынсынбачы, сендейлердин далайын көргөнбүз, – тиги аял эмне дээрин билбей калды.

 – Мен да көргөм сендейлердин далайын, мени коюп, өз нанынды сата бер, – Арсар эми ага өзүнүн саламына жараша жооп бермекчи болду.

 – Менин наным менен сенин ишин болбосун, өзүндүн нанынды он жасап албайт белен, – тиги аял көзүнүн кыйыгы менен Арсардын себетин карады.

 – А менин наным менен ишин болбосун, билгенимдей жасап сата берем, – Арсар эми тилин тарткан жок.

 – Кх, бөөдө убара болдун, өтпөйт бул нандарын, – тиги аял да жыгылгысы келген жок.

 – Өтпөсө андан сага эмне кайгы? Өзүндүн нанын өтсө болду да!

 – Ии, тура бер анда ушул жерде, – тийишкен ая аргасы түгөнүп ары басып кетти. Ошол тапта кайдандыр безеленип жүгүрүп Соня келди.

 – И, сен келдинби? Мен бүгүнтөн баштап башка жумушка өттүмм, жанатан бери бошобой аттым, кана нанын? – Соня Арсардын себетин көрүп бир саам үндөбөй калды. 

 – Бери келчи, – Арсарды женинен тартып ары жакка сүйрөдү.

 – Ай, сенин нандарын эмне болуп калган? – Соня Арсарды тандана карады.

 – Жакшы эле сен айткандай кылгансыгам, ушинтип калды, – деди Арсар жалдырап.

 – Блин, бул нандарын өтпөйт го эми, – Соня чекесин кармап ойлонуп калды, – ай, мен билдим эмне кылыш керек экенин, жүрү, – Соня Арсардын жообун күтпөй жулкулдап алдыга түштү. Арсар аргасыз анын артынан жөнөдү. Базардын аркы башындагы кичинекей вагонго келишти. Вагонду тамак аш саткан ашкана кылып коюшкан экен. Ар кандай жыттар санырсыган, ичине чапталган ар кандай сүрөттөрдүн баары майланышып, отугучтар кадимки эле сырдалбаган жыгачтан жасалган ашканага киргенде Арсардын алдасы озунан түштү. Ушул жерден кантип тамак ичшет деги? Соня вагондун ички бөлмөсүнө кирип кетип бирөө менен сүйлөшүп чыга калды.

 – Ай алып кир алдагы нандарынды, бүгүн буларынды ушул жерге эптеп арзанырак болсо да өткөрүп берейин, эртенкисин нормально жасасан, – Соня шыпылдай Арсар эсине келгиче болбой, анын себетин жулуп алып кирип кетти. Арсар артынан кирди. Ички бөлмө сырткы бөлмөдөн да ашып түшөт экен.Ар кай жерде тоголонуп жаткан пияздар, кир столдун үстүндө балтайган уйдун эти жатат, бурчта акыр чикир толгон чака кулгуп турат. Булардын баарын көргөндө Арсардын жүрөгү айланды. Соня бат эле нандарды санап өкөрүп, жоолугунун астынан чачы сапсайып чыгып турган, белдемчиси карала какмар болгон аялдан акча санап алды.
 – Ушул жерден элдер тамак ичишеби? – тышка чыгышканда Арсар Сонядан сурады.

 – Ооба да, ичишпей анан, керээлден кечке базарда кезээрип отурган немелер иче беришет да. – Соня Арсарга акчасын карматты., – бүгүнкү нандарын болбой калыптыр, сен бүгүн пайда деле тапкан жоксун.,эч болбосо унундун наркын чыгарып алсын дедим, эми сен бул акчана ун ала кет, жүрү, мен сага бир жерди көрсөтөм, ошол жердин уну жакшы, – Соня жулкунуп кайра алдыга түштү.

 – Соня рахмат сага, чынымды айтсам эмне кылаарымды билбей тургам, – АрсарСоняга чын жүрөгүнөн уразы болду.

 – Эч нерсе эмес, сен андан көрө жатаарда камыр жууруп кой. Бир аз жумшагырак кыл, эртен эртен менен эрте мен сага кирип, бир-эки нанды көрсөтүп берем, макулбу?

 – Макул, айтканындай кылам. Соня а сен кайсы башка жумушка кирдин?

 – Мен контролёр болдум Арсар, буюрса баары жакшы, мен сага жардам берем, болуптур анда, менин жумушум көп дагы, эртен менен барам, – деди Соня.

– Мейли анда, рахмат сага, – Арсар коштошкуча болбой Соня безеленип жүгүрүп кетти. Себетине салган унду көтөрүп алып, Арсар үйдү көздөй жөнөдү. Күндүз кечке тынч эле турган базар, кечкисин ызы-чууга толуп, чон көчөдөн өткөн машинелердин, соода кылууга келип токтоп аткан, кетип аткан машинелердин, алуучулар менен сатуучулардын үндөрү базарды өзгөчө шанга бөлөп, базардын жашоосу эми кызуусуна кирип быкылдап турду. Шаар дегенин ушул экен го! Арсар айланасын карап, ар кай жерден терезелерден жанган жарык, көчөдөгү прожектрлордун жарыгы шаарды күндүзгүдөй жарык кылып турганын көрдү. Шаарда жашоо кечкисин башталат тура көрсө. Айылда жашоо тан атпай башталат да. Арсар тан атпай туруп уй саап, анан уйдун астын тазалап, козуларга сүт берип, тоокторго жем чачып, анан безеленип самоор койгон күндөрүн эстеп, көзүнө жаш тегеренди. Эми качан барам айылыма? Канылжарын өрдөгөн эртен мененки айылдын салкын абасынан дем алгысы келгенсип, көкүрөгүн кере алган деминин аягы үшкүрүк менен бүттү. Кой эми, айылымды эстесем көнүлүм чөгөт, андан көрө башка нерсе жөнүндө ойлонойун деп, көзүн тез-тез ирмеп жашын сүрттү.
 Молдогазы бир күнү көчөдөн Сабырбек жөнүндө кеп угуп калды. Сөз арасында Алмаз жөнүндө угуп калбаса балким кулак түрбөйт беле, сүйлөшүп аткандар сөз арасында Алмазды кошуп:
 – Ай тиги сүйлөөк акемдин баласын анда жөн эле жерден кесип жеберишкен тура, – дегендерин укту.

 – Ай аны ким айтты сага? – кенсенин алдында сүйлөшүп турган үч аялдын бирөө сурады.

 – Ой өгүнү тиги биздин Касымбек, ошол агроном бала менен бир жерде чогу конокто болушуптур. Анан ал ошол жерден ичип алып Касымбекке мактанган го, мага катылгандын катыгын берем, мына тиги Алмаз деген шүмшүктү кестирип жибердим деп.
 – Ай ушу агроном жакпайт мага башынан эле, анындын жүзү жылма болгону менен көздөрү бузук, байкадынбы ыя?

 – Ошону айтсан, жылмандап деги котур ташы койнунда анын. Акмактыгын карабайсынбы, күнөөсү жок кишини кестирип жиберип, анан кайра өзү мактанып жүргөнүн. Ал шордуу сүйлөөк авамдын баласынын эмне чатагы бар экен муну менен?

 – Анын чатагы менин угушумда ошол агроном алган кызда го. Ал тиги биздин Арсарды албады беле, Момун акемдин кызычы? И, көрсө ошол кыз менен мурун Алмаз сүйлөшчү экен, анан аны тиги Сабырбек алып албайбы, ошондо Алмаз күйүтүнө чыдабай коншу айылга барып ызы чуу кылган дешет. Ошондон калган өчү болсо керек ал агрономдун.

 – Ким билет эмне чатагы бар экенин, бирок ал шүмшүк ошентип, менин колдоочуларым бар, милиса, прокурор, баары менин колумда дептир го.

 – Болсо болот, анын ата-тегини баары ошондой мансап күткөн, алдым-жуттум немелер.

 – Ай ал биздин Арсар ошол күйөөсүнөн качып кетиптир деп бир уккам, ошо чын бекен?

 – Ой сен аны уга элек белен? Анын кетип калганы качан! Атандын гөрү башы оор жакшы кыз эле оокатка бышкан, кайдан жүрүп ушуга тийип алды десен?
 – Ал байкуш энеден эрте калып, балким бардар жерге турмушка чыксам бир тугандарыма жардамым тийээр деп ойлосо керек.

 Молдогазы кашаага жөлөнүп, мас болуп турган өндөнүп тигилердин сөзүн жакындан укту. Бир убакта алардын сөзү башка нукка бурулуп кетти. Айтса айтпаса төгүнбү, ушул кептин бир чындыгы бар го, деп ойлоду ал ичинен. Бул Алмаздын адамга кол сала турган деле түрү жок эле, эмнеси болсо да Касымбектен барып иликтеп келейинчи сөздүн чын –төгүнүн. Ал дароо дүкөнгө барып бир бөтөлкө арак алды да, түз эле кампага жөнөдү. Касымбек кудай жалгап ошол жерде экен. Калп эле жем сурап келген киши болуп, бөтөлкөнү ортого коюп, өзү тарта ичип, Ксымбектин кызып калышын күттү. Онтойун келтирип туруп, өзүнүн сөзүн кыйытып баштады.

 -Ой атандын оозун урайын, жанагы Сабырбек деген неме сөз уга турган түрү жок. Ошого жумуштап бардым эле кенсеге.

 – Ай ошол сволочь мага да жакпайт, бирок биз табакташ досторбуз, айла жок, терпеть этип жүрөм, -деди Касымбек. Касымбектин бул сөзү Молдгазыга ондой берди болду.
 – Ал итин; баары менин колумда деп эле мактанып калат кайда болсо, – Молдогазы сөздү жиреди.

 – Ооба, ал ошондой ит неме чынында эле.

 – Ал шүмшүк тиги Алмазды да жөн жерден эле кестирип жибергем деп, мага өчөшкөндөрдүн сазайын берем деп мактанып жүрөт дешет го? – Молдогазы Касымбекти сынай карады, – бирок ким билет, элин да ушакчы болот, кимиси чын айтат, кимиси калп айтат айырмалаш кыйын.

 – Элдер чын эле айтат, ал шүмшүк мага өз оозу менен ошентип айткан, – кызып калган Касымбек балп дедирип салды.

 – А, анда ал кеп чын турбайбы? А аны менен эмне өчү бар экен анын? Эмнеге аны кестирип жиберет?

 – Ой ава, бери болчу, – Касымбек жакын арада эч ким жокпу дегенсип эки жагын элендей карап койду, – ал экөө катын талашкан имиш!

 -Ыя де, ошондой бекен? – Молдогазы калп эле көздөрүн алайтып тан калган киши болуп койду, – ал экөө кайдагы катынды талашышат экен ботом?!
 – Ай тиги Сабырбек биздин айылдык кызды албады беле,көрсө ал мурун Алмаз менен сүйлөшүп жүргөн экен.Экөөнүн чатагы ошондон чыгып атпайбы! – Молдогазы алаканын шак койду, – экөө адеп Сабырбек үйлөнгөн күнү да урушушкан дейт, анан тиги Алмаз кийин да мас болуп алып барган го анын үйүнө, ошондо ал мени өлтүргөнгө, үйүмдү өрттөгөнгө аракет кылды деп Алмазга жалаа жаап кестирип жибериптир. Мына ошондой! – Касымбек бөтөлкөнүн түбүндөгүнү стакандарга бөлүштүрүп куйду.

 – Кел ава алып жиберели, деги кудай жалган жалаадан сактаса экен! – Касымбек стаканын бийик көтөрдү.

 – Ооба, кел алалы, ой бири өлүп бири калсын аларын, андан көрө бүгүн экөөбүз майрамдайлы! – Молдогазы кара күчкө калп каткырды. Ал күнү Молдогазы үйүнө кадимки жолборс абалында келди.
 Эртеси эртен менен төшөгүнө отуруп алып ойго чөмүлдү. Кечөөкү уккандарын кайрадан электеп, Касымбек ага чындыкты айтканын түшүндү.

 -Ой сен эмне эле бүгүн ойго чөмүлүп калгансын? Тан атпай көк дүкөндүн эшигин кайтарчу эмес белен, – деди уй саап кирген аялы.

 – Ай катын тан атпай какылдабачы, мен маанилүү ойду ойлоп атам, ишинди кыла берчи, тан атпай мээме чай кайнатпай, – деп орондоду Молдогазы.
 – Ии, көр деле муну маанилүү ой деп, мамлекеттин тагдырын чечип атасынбы? Кайдан баш жазсам деп ойлоп отурасын да, тур андан көрө малды тейле да, жогол жоголчу жагына! Мамлекеттин тагдырын сен эмес өкмөттүн өзү мээси тегеренип чече албай отурат! – деди аялы жинденип.

– Ай мен сага жогол дебедимби ыя, тан атпай мээмди жебе, менин ойлорумду бузуп атасын, ушу сен бирди көргөнү калдын, – Молдогазы калп эле орондомуш болду. Баарына да ушул тапта аялы менен урушкусу келген жок. Анын оюнун баары Алмазда болуп, эмнегедир Алмазга жардам берүүгө бир илинчек табылгандай сезип турду. Бирок Алмаздын түрмөдө отурганы качан! Эми ага кандайча жардам берүүгө болот? Кап, ушул сөздү эмнеге мурунтан уккан жокмун? Сот болгуча билгенимде балким жардам бере алмакмын. Эми кандай кылыш керек?

 – Ай турбайсынбы эми? Кечөө тиги Касымбектен жем сурадын беле?

 – Эмне? Кайдагы жем? А, ооба, сурагам, эмне болуптур?

 – Ошо сураганынды берип жибериптир, тур эми жемди киргизип кой, мен чай даярдайын, – аялы күйөөсүнүн бекер арак ичип жүрбөй жем таап келгенине ыраазы болгондой жоошуду. Аялы тышка чыгаары менен Молдогазы шаша кийинип тышка чыкты. Дааратканага барымыш болуп, андан ары кашаадан секирип кетип калды. Бул катын мага тынчтык берчүдөй эмес. Эмнегедир аракка да табити тартпай, буйтка көчөдө ойлуу баратты. Атандын көрү дүнүйө, ушинтип алдуулар алсыздарды мойсой береби? Э кудай, калыстыгын барбы деги? Молдогазы башын көтөрүп асманды карап койду. Алмаздын күнөөсүз жерден түрмөгө отурганын эстеген сайын жүрөгү сыздайт. Бир убакта оюна бир нерсе кылт дей калды. О, таппасан сыйпалап кал, ооба ошентиш керек! Бир болсо ошол киши гана жардам бере алат, ошондон акыл чыгат! Молдогазы оюн ишке ашырыш үчүн туз эле кенсеге жөнөдү. Ал жерден бүгүн тоого кайсы машине кете турганын билип, аны издеп тапты да тоого жөнөдү. 

 Баарынан да Молдогазыны күтпөгөн Калдар аке, машинеден түшкөн Молдогазыны көргөндө тан калып карап калды.

 – Ассалоом алейкум ава, дени кардыныз соо, мал-жан эсен турасынарбы? – Молдогазы кош колун сунуп учурашты.

 – А, батыр кел, кел, өзүн аман жүрөсүнбү? Мында келдинби? – балким жумуштап башка жакка баратабы деп ойлоду Калдар аке.

 – Ооба, сизге келдим, сүйлөшө турган жумуштарым болуп калды.

 – А, жакшы анда, келгенин жакшы, кир үйгө, – деп Калдар аке Молдогазыны үйгө киргизди. Бир сыйрадан чай ичишип, ал-абалды сурашкан сон:

 – Ии, эми келген жумушунду айта бер, кулак сенде, – деди Калдар аке, сөз угууга даярданып комдонуп отуруп.

 – Ава, мен тиги Алмаз жөнүндө сүйлөшөйүн дедим эле, – Молдогазы сөзүн баштап, алда кандай кабыл алат дегенсип Калдар акени тиктеп калды.

 – Алмаз жөнүндөбү?! Ал эмне болуптур? Аман элеби деги? – күтүлбөгөн сөздү укканда карыянын жүрөгү опкоолжуп, отурган ордунан обдулуп алды. Анын бул кылыгынан туура келгенин түшүндү Молдогазы. Болгон билгендерин төкпөй-чачпай айтып берди.

 – Демек ошондой дечи? – кунт коюп угуп отураган Калдар аке, ээгин кармап ойго чөмүлдү.

 – Ошондой ава, Алмаз күнөөсүз жерден эле отуруптур.
 – Менин да ошондой бүдөмүк ойлорум бар эле, кан күйгөн согушту көргөн Алмаз, ушул жерден киши өлтүрүүгө аракет кылат беле? – Калдар аке ойлуу кобурады, – бул жөн жерден чыккан сөз эмес го.
 – Ава, угушума караганда ал экөөнүн чон чатагы бар экен. Ал экөө тиги Момун акемдин кызын талашып урушкан имиш. Мен билбейм мунун чын төгүнүн, бирок ушинтип уктум.

 – Молдогазы, ал кептин да чындыгы бар, – Калдар аке оюнан болунуп Молдогазыга карады., – болбосо Алмаз кайдан жүрүп ага өч болуп алат эле. Бирок ошол өчү үчүн өлтүрмөкчү болгонуна мен түк ишенбейм. Алмаз жоосуна тике караган адам, аны тымызын өлтүрүп, үйүн өрттөгөнгө аркет кылганы чындыкка коошпойт. Баягы Алмазды жин даарып кетиптир деп издегенибиз эсиндеби?

 – Ооба, ооба, эсимде эмей, – Молдогазы бир кызык кеп угучудай болуп Калдар акеге үнүлүп калды.

 – Ошондо Алмаз коншу айылга ошол кызды Сабырбектен талашканы барыптыр. Ал кыз кыязы мурун Алмаз менен сүйлөшүп жүргөн окшойт, бирок эмнеге Сабырбекке чыгып алганы белгисиз. Ошондо Сабырбектер Алмазды көк ала койдой сабап кетиришкен экен. Анан Алмаз көп күнү дайынсыз жоголуп кеткен. Ал кысыталак ошондо ошол айылдык бир келиндикинде болуптур. Аныкына кандайча барып калганын да айтпайт. Бирок кийин ошол келин менен жакын болуп кетти көрүнөт, мен чет– бучкагын угуп калганым бар. Ал менин тыйганыма болгон жок. Анан кайдан жүрүп эле кайра ошол Сабырбектикине барып калды билбейм, – деди Калдар аке.
 – Алмаздын күнөөлүү эмес экенине көзүм жетип эле турат, балким аны милисалар сабап мойнуна алдырдыбы?

 – Ким билет, ошондой болушу да мүмкүн. Бирок Алмаз милисалардан коркуп эле кылбаганын кылдым дебейт эле. Ай, эмнеси болсо да бул жерде биз билбеген бир иш бар, сен эми ошону акырын иликте. Балким бир илинчек табылса, Алмазга жардам бере алатдырбыз, – Калдар аке Молдогазыны өтүнүчтүү карады.

 – Ооба, мен да ошентип ойлоп жатам ава, эми бул ишти аягына чыгарбасак болбойт го, – Молдогазы карыянын оюна толугу менен кошулду.

 – Эми сен этият бол, бирөө жарым билип калып ишти бузуп салбасын.

 – Болуптур ава, мен өтө этият болом, бир нерсенин жигин билсем эле мен сизге келем, – деди Молдгазы эрдемсип. Машине малчыларды кыдырып келгиче Калдар аке экөө дагы далай кептерди сүйлөшүп, ал күнү кеч кайтты Молдогазы үйүнө. Молдогазыны узатып кайра кирген сон, Калдар аке да копко ойлонду. Ичинен кудайдан жардам сурап, эмнегедир эми Алмазды бошотуп алчудай болуп толкунданып, үмүт пайда болду. 
 Ошол күндөн тартып Модогазынын оюнун баары Алмазда. Мурдагыдай көп баспай, арагын да токтотуп, бир нерсе жасап жатса да ойлонгону ойлонгон.
 – Ой сен эмне эле болуп калдын деги? -деди күйөөсүнүн көз көрүнөө өзгөрүп атканын байкаган аялы.

 – Эмне? – Молдогазы аялынын эмне дегенин жакшы укпай калды.

 – Капырай ботом, онурандап эле калдын, бирөөнү сүйүп калгандан соосунбу деги?
 – Ок атандын оозун урайын, эми ошону ойлоп таптынбы ыя? – Молдогазы аялына тап берди.

 -Анан эмне эле бассан – турсан ойлонуп калдын? – аялы да жинденип кыйкырды, – көчө таптаганынды да койдун.
 – Ай, көк мээ катын, көчө таптабай калсам сүйүнбөйсүнбү кайра, балким токтолоор убагым келгендир, ушинтип отурсан анда азыр эле барып ичип келем! Ушу жашымда кайдагы сүйүу мага?

 – Ики, ушул жашымда деп коёт, сен эмне, элүүгө чыкпай жатып карып калдынбы? Сен антип жооткотпой эле кой мени! Тигине, тиги Бектур досун эмне кылды? Уялбай этпей эле жапжаш аял алып алды! – аялы мурдун чүйрүп тетири карады.
 Капырай, бул катын чын эле мени кызганып атабы же келекелеп атабы?

 – Ай сен антип Бектурга тенебе мени, мен ага окшоп аягы суюк неме эмесмин, мен таптакыр башка нерсени ойлоп жатам. Же эмне, менин көчө таптап жүргөнүм жагабы сага? А, мен билдим, анда сага менин үйдө болбогонум жагат тура, бу сен өзүн ойнош таап алган жоксунбу деги? – Молдогазы калп эле аялына жала жаап кыжырына тийди.

 – Иий өлүгүндү көрөйүн, эмне дейт бул?! – аялы Молдогазыны онурая карап, оозун ачып калды..

 – Анан эмне эле мени үйдөн чыгара албай куурап атасын сен?

 – Сени үйдөн кетсин деген жерим жок, ой басып отурганынды айтып атам, – аялы колундагысын ыргытып жиберип тышка чыгып кетти. И, ошону көрмөксүн, деп ойлоду Молдогазы. Бирок ошол замат оюна бир нерсе келди. Ал аялынын коншу айылдык экенин эстей калып сүйүнүп кетти. О, таппасан сыйпалап кал! Ал калдаландай аялынын артынан чыкты. 
 – Ой кел бери, эмнени ойлоп атканымды сага төкпөй-чачпай айтып берейин, – деди Молдогазы үйдүн текичине отуруп.

 – Айтпасан анга түш, кереги жок мага сенин оюндун, – аялы таарынганын билдирди.

 – Болуптур эми, кечирип кой мени, бирок мага сенин жардамын керек болуп калды, – деди Молдогазы салмактуу.

 – Эмне? – эзели кечирим сурабаган күйөөсүнүн кечирим сураганына тан калды аялы, – мен эмне кылып сага жардам бермек элем?

 – Ой кел эми, отур жаныма, шашпай айтып берем, бул кызыктуу иш, – Молдогазы аялын кызыктыргысы келди.

 – Ал эмне болгон кызык иш? Сен кайдан жүрүп андай кызык ишке кабылып жүрөсүн? – аялынын дале таарынычы жазылбай, бирок эмне кызык иш болду экенин билгиси келди.

 – Эми жаныма кел деп атпаймынбы, жакын отурсан айтып берем.

 Аялы бир саам ойлонду да, колун этек жапкычына сүртүп, Молдогазынын жанына тепкичтин астынкысына отурду.

 – Ии, айта бер эми ойлоп таптканынды, – деди какшыктап.
 – Ай сен антип какшыктаба, мен чын эле оюмду айтайын деп атам. Сен билесинби тиги Алмазды, сүйлөөк акендин баласын? – Молдогазы кепти чоюп отурбай чукул баштады. Аялы башын көтөрүп аны таныркай карап калды.

 – Баягы сенин бөтөлкөлөш досунбу?

 – И, ооба, ошону?

 – И, билсем эмне болуптур?

 – Эмесе жакшылап угуп тур, ал баланы жөн эле жерден отургузуп коюшуптур түрмөгө. Эми ошого жардам бериш керек болуп атат.

 – Кх, сен ошону эми билип отурасынбы? Анына жалаа жаап кесип жиберишкенин жумурай журт билет эчак эле, эми ага эмне кылып жардам кыла алмаксын? Аны отургузгандар кудуреттүү адамдар экенин унутпа, – аялы дагы эле ишенбеген түр көрсөтүп отурду. Молдогазы ордунан тура калды.

 – Эй, сен эмне, эчак эле уктун беле аны?!

 – Эчак эле укпаганда, мен эмне дүлөй белем?

 – Ой иттин катыны, анан эмне мага бир ооз айткан жоксун? – Молдогазы жерге бир түкүрдү.

 – Ай сага анын эмне кереги бар? Анан өзүндүн арактан көзүн ачылбаса, эмнени айтат элем сага?

 Аялынын жүйөөлүү кебине муйуй түштү Молдогазы, эки ийнин куушуруп кайра ордуна отурду.

 – Анын да туура, – жер тиктеп ойлонуп калды. Аялы күйөөсүнүн чындыгын айтып атканын сезди. Бул шордуу чын эле ошого жадам берем деп ойлонуп жүрөбү?

 – Ай, эми сен ага эмне кылып жардам бермек элен? Болбогон нерсеге башынды оорутуп ойлоно бербей, оокатынды ойлосон боло.
 – Ай эненди урайын катын десе. Кайдан да айттым эле сага, эми мага жардам бермек тургай мээмди жейт турбайсынбы.

 – А мен сага эмне кылып жардам бере алмак элем?

 – Кой, жардам бербесен ак кой, бир сураарым мээмди жебечи? – Молдогазы ордунан туруп үйгө кирип кетти. Аялы отурган жеринде ойлонуп калды. Бул эмнени эле йтып атат? Ичинен күйөөсүнүн ушул ишке чындап эле күйүп атканын сезди. Буга мен эмне кылып жардам бере алам, кызык! Ордунан туруп күйөөсүнүн артынан кирди үйгө.

 – Ай сен адегенде айтпайсынбы, мен сага эмне кылып жардам бере алам? Жакшылап түшүндүрбөй эле онурандай бересинби?

 Молдогазы аялын карап калды. Аялынын какшыктабай эле турганын сезди.

 – Ай сен төркүнүнө барып мага бир нерсени билип беришин керек, – Молдогазы сүйүнгөнүнөн аялынын жанына отура калды.

 – Төркүнүмөбү? Эмнени билип беришим керек?

Молдогазы ишти башынан баштап түшүндүрүп берди аялына. Аялы анткен менен боорукер боло турган, күйөөсүнүн чын эле ушул ишке күйүп жүргөнүн түшүнүп, ага жардам бермекчи болду.

 Арсарга базардан иштеп кеткенге Соня чон жардам берди. Нан жасаганды үйрөтүп, базардын жазылбаган мыйзамдарын түшүндүрүп берип, алгачкы күндөрү өзү да бат-баттан анын жанына келип абалын сурап кетип турду. Арсар да эки айттырган жок, анын айткандарынын баарын илгиртпей түшүнүп, кээ бир нерселерди өзү эле билип, базарга батып кетти. Ал соода кыла баштагандан бери таэжесинин пенсиясын зарыгып күтпөй, күнүмдүк керектүү акча күнүнкүсүн күндө табылып турду. Каршы болуп аткан кемпир да аргасыз көндү. Жашоо өзү ошого туртуп атса макул болбоско аргасы да калган жок.

 -Сен жөн эле соодага жаралган адамсын го ыя? – бир күнү Соня тамашалай кетти.

 – Чын элеби? Мен тетирисинче соодага таптакыр жөндөмүм жок деп ойлоп жүрөм.

 – Жок ай, сен антип ойлобо, сен жөн эле таланттуу экенсин соодага, бат эле үйрөнүп кеттин баарын.

 – Чынымды айтсам соода кылган мага жаккан жок, бирок айлам жок, ичкен жегенибизге тыйын табыш керек болуп атат да, – Арсар үшкүрүп алды.

 Базар күн санап өсүп, базарга түркүн адамдар келе башташты агылып. Баягы бурчтагы кичинекей базар эми бүт кварталды ээлеп калды. Бир күнү базарга бир бейтааныш аял башкача жасалган нан көтөрүп чыкты. Анын наны абдан жакшы жасалгандыктан бат эле талап-булап алып кетишсе болобу. Аял сүйүнгөнүнөн акчасын санап турса, анын жанына Салкын аттуу бир келин басып барды.
 – Эй. Сен эмне биздин территорияга кирип кеттин ыя? – деп, тиги жаны келген аялды опузалады.

 – Кандайча силердин территория? – аял көзү чанагынан чыгып кете жаздап туруп калды.

 – Ушундай эле сен биздин территорияга кирип алып уруксаатсыз эле соода кыла берсе болот экен деп ойлоп атасынбы?

 – Мен түшүнгөн жерим жок, эмне, бул жерде территоиялар бирөөлөргө тиешелүүбү?

 – Ай сен өлүмүш болбо, любой жерде территория бөлүнүү болот, – деди Салкын орондогонун күчөтүп. Ал экөөнү карап турган Арсар өзүнүн биринчи күнү базарга чыкканын эстеп, кыжыры келе баштады.

 – А, мен билбептирмин чын эле, андай болсо кимден уруксаат сурашым керек, – тиги аял бүжүрөп корккону билинип турду.

 – Эмне эле болуп атасынар, базар качантан бери территорияларга бөлүнүп калган? Билбеген адамды ушинтип коркута берсе болобу? – Арсар тиги экөөнүн ортосуна тура калды.
 – Апей де, сен өзүн тиги Сонянын аркасы менен нагло кирип алсан эле, башкалар да ушинтип кире берсе болот деп ойлойсунбу? – Салкын Арсарды жутуп ийчүдөй карады.

 – А сен өзүн ким аркылуу кирип алдын эле бул жерге? Же бул жер сенин чон атандан мураска калды беле? – Арсар тилин тарткан жок.

 – Апей, сен качантан бери чон боло калгансын бул жерге? – Салкын кер какшыкка алды

 – Бул жерде чон-кичинеси жок эле баарыбыз бирдей абалдабыз, эмне, мурун келгендер кийинкилерге жол бербеши керекпи? Азыр кимге да болсо акча таап жанды багыш керек! Жашоо ушундай болуп атканына бул күнөөлүү эмес! – Арсар тайманбай Салкындын мандайында тура берди.
 – Эй, андай болсо сен өзүн ыргып кетип жүрбө бул жерден, – Салкын Арсарды жөөлөдү.

 – Мени ыргытып жиберчү сенсинби? – Арсар да жөөлөдү.

 – А сен тиги Соня досундун ойношу, ушул базардын базаркому, досунду кидать этип кеткенин биле элексинби? Билбесен билип ал, досундун крышасы жок эми?! – Салкын үнүн болушунча катуу чыгарып сүйлөдү.

 – Демек Сонянын крышасы эми сага крыша болгон го? Эмне эле чон сүйлөп калган десе! – Арсар Салкындын куйкасын куруштурду.

 – Эй, сен абайлап сүйлө, кайдан кордун менин крышамды? – Салкын кол салып жиберчүдөй болуп жулкунду.

 – А тиги базарком Сонянын ойношу экенин сен кайдан билдин? Же чогу болдун беле? Далилин барбы? – Арсар да артка кетпей жулкунду.

 – Ай, болдугула эми, эмне болуп атасынар? – ары жакта карап турган улгайып калган аял тиги экөөнү арачаламак болду.

 – А сен ары турчу карыган шайтан, сен да Сонянын шестёркасысын да! – Салкын аялды туртуп жиберди.

 – Апей, шестёрка деген эмне? – тиги аял кетенчиктеп барып, анкайып туруп калды.

 – Кол алдында жүгүргөн кишини шестёрка дейт, – ары жактан бир билгич түшүндүрүп бере салды.

 – А, өүгүндү гана көрөйүн десе, мен сенин көзүнө шестёрка көрүнүп калган турбаймынбы ээ?!

 – Шестёрка эмей эмнесин, Сонечкалап эле артынан калбай жүгүрүп жүрөсүн го! – Салкын тигини биротоло жиндентти. Тиги аял түз эле басып келип Салкынды чачтан алды.

 – Көрсөтөм мен сага шесёрканы! Ким шестёрка ыя?!

 – Ой, чачым, эмне карап турасынар, алгылачы мобу жиндини! – Салкын күтүүсүздөн чачына жабышкан колду тарта албай кыйкырды. Арсар экөөнү арачаламак болуп, тиги аялдын колун тартып алайын дегиче, Салкын онтойун келтирип туруп Арсарды чачтан алды. Ангыча Соня жетип келди ары жактан. Ортого кире калам деп Сонянын да бети тытылды. Булардын күчөп баратканын көрүп бирөөлөр милиса чакыра коюптур. Алар келип ит жыгылыш болуп аткандардын баарын ээрчитип кетишти. Милисада түн ортосуна чейин териштирүүлөр болуп, акырында балдарын ойлоп сары сана болгон Арсар, жалынып жалбарып атып аран чыкты. Үйгө келсе таэжеси уктабай күтүп отурган экен. 
 – Э ботом, тынччылыкпы деги? – таэжеси босогодон эле суракка алды.

 – Тынччылык эле таэже, балдар ыйлаган жокпу? – Арсар таэжесинен көздөрүн ала качты.

 – Балдарды тойгузуп уктатып койдум, өзүн эмне кылып жүрөсүн айтчы? Бу сен жөн жоголгон жоксун, – таэжеси күбүрөнүп диванга отурду.

 – Таэже, базарда бүгүн ызы-чуу болуп кетти. Ошого байланыштуу кармалып калдым, – Арсар баятан айтайын деген сөздөрүн бүт унутуп калды.

 – Э кокуй күн, эмне болгон ызы-чуу?

 Арсар таэжесине болгон окуяны төкпөй– чачпай айтып берди.

 – Олда катыгүн ай, базарын да балээлүү болуп калды го! Эми кандай кылабыз? – таэжеси алаканын шак койду.

 – Таэже, анча кейий турган деле эч нерсе жок. Коркпонузчу, мен ар кимден коркуп жалдырап калбайм, андан көрө менден коркушсун башкалар, – Арсар таэжесин сооротту.

 – Ай ушу базарын мага жакпайт, эмне кылайын эми, пенсияны да минтип беш-алты айлап бербесе, же башка жумуш жок, кайда барсан мамайдын көрү болду го!

 – Таэже, башка түшкөнүн көрөбүз да, элдин баары ушинтип кыйналып атат азыр, бир аз чыдасак мунун баары өтүп кетээр, андан көрө жатып эс алынызчы эми, – Арсар таэжесинин колунан сылап өтүндү.

 – Олда кургурум ай, түйшүккө жаралган немесин го бул сен. – таэжеси көзүнө чолок жаш алып, төшөгүнө кыйшайды.

 – Таэже, мен жашмын да азырынча, мага мунун баары арзыбаган нерсе, – Арсар таэжесинин бутун кымтылап, бетинен өөп, жарыкты өчүрүп өз бөлмөсүнө кирди.

 Ошол күнкү окуя түрткү болуп ансыз деле кыйчалыштап турган Сонянын иши ого бетер начарлады. Аны контролёрлук жумуштан алып салышты. Арсар өзүн күнөөлүү сезип калды. Кайдан да кийлигише калдым эле балээ баскырдыкы, деп өзүн-өзү жемелей берди. Соня болсо ошол күндөн бери үйүнөн чыкпай калды. Ал үйүндө жатып алып эле ичип атыптыр деген каншаарды угуп калды бир күнү Арсар. Кой, Соняга барып келбесем болбойт го деп ойлоду. Ошол куну кечинде эле Сонянын үйүнө барды. Эшиги бек, такылдатса эч ким чыкпайт. Арсар алда нени сезип, кеткиси келбей, эшикти кайра-кайра такылдата берди.
 – Ким бул? – деген Сонянын ачуулуу үнүн укканда жүрөгү ордуна келди.

 – Соня, мен Арсармын, аччы эшигинди, – Арсар жалооруп өтүндү.

 – А, Арсарсынбы? Эмне болду? – Соня эшигин ачкысы келбей үй ичинен сурады.

 – Соня, суранам сенден аччы? Ачпасан мен баары бир кетпейм бул жерден, – деди догурунуп. Соня эшикти ачууга мажбур болду.Эшик ачылаары менен санырсыган жыт келди. Элдин айтканы чын го.
 – Кир эмесе, – Соня эшигин ачып, өзү ары басып кетти. Арсардын келгенин жактырган жок.

 – Соня, сен эмне болуп атасын? – Арсар түз эле маселеге өттү.

 – А, – Соня колун шилтеп, мага эми бары бир дегенсип, диванга тетири карап отуруп алды.

 – Соня, сен эмне, ушунчалык эле бош адамсынбы? – Арсар Соняны аягысы келген жок.
 – Ой, болдучу эми, сен эле калсан да, – Соня жини менен кыйкырды.

 – Соня, сенин тагдырын мага баары бир эмес, учурунда сен мага абдан чон жардам кылгансын, эми мен сени ушундай абалда таштап коё албайм.

 – Арсар, мага эч кимдин жардамынын кереги жок, бар, оокатынды кыла берчи, мени жайыма кой, – Соня Арсарды жаман көзү менен акшырая карап кыйкырды да башын чүмкөп жатып алды.

 – Жок Соня, мен сени жайына койбойм, сен кубаласан да кетпейм. Сен мага эмне болгонун айтмайынча мен кетпейм. Мен билем, сен жумушунду алдырып жиберген үчүн эмес, башка бир себеп менен ичип атасын, – Арсар көктүгүн карматып Сонянын үстүндөгү жуурканды сыйрып алды.

 – А сен эмне, менин тагдырымды чечейин дединби?! – Соня башын көтөрүп бакырып жиберди.

 – Жок Соня, сенин тадырынды мен чече албайм, бирок жардам берүүгө даярмын.

 – Эмне кылып? Сен мага эмне кылып жардам бере аласын? Ооба. Мен жумуш үчүн эмес, башка себеп менен ичип атам, мен аны сага айта албайм, менин бетим түгөндү, – Соня бетин басып ыйлап жиберди.
 – Ыйла, ыйлап ал, мен билем ый адамга кандай жардам берээрин, – Арсар Соняны ийнинен кучактап, өзү да ыйлап жиберди.

 – Мен ушундай шордуу адаммын, бул дүйнөдө мендей шордуу жок го, – Соня булкулдап, эми үнүн катуу чыгарып ыйлады, – ой шордуу жаным, сооп болот мага, ушуну көрмөкмүн! Тиги шерменде Айгул тартып кетпедиби аны! Мени шерменде кылышты! А мен шордуу аны сүйүп жүрбөдүм беле!

 Арсар Сонянын кайгысынын төркүнүн эми түшүндү.

 – Соня койсончу, кантип эле ошол жапжаш кыз базаркомдун ойношу болсун?

 – А сен мага ишенбей атасынбы? – Соня жашын токтотуп Арсарды карап калды, – мен өз көзүм менен көрбөдүмбү экөөнүн өбүшүп атканын, ай Арсар азыр акча үчүн маймыл менен деле ойнош болууга даяр болуп калышты. Сен эмне, жанагы базардын аркы бурчундагы сойкуларды көргөн жоксунбу? Аларын керек болсо мокочолор менен деле кете берет, акча төлөсө болду, – Соня ыйын кайра жаныртты. Мейли, ыйлап алсын жакшылап, деп ойлоду Арсар. Ал Соняны сооротууга аракет кылбай, жөн эле кучактап отура берди. Бир убакта Соня ыйын тып токтотуп, Арсарды түртүп жиберди.

 – Сен мени кайдан түшүнмөк элен, сени эч ким таштап кеткен жок да, – деди мурдун чүйрүп.

 – Ооба Соня, мени эч ким таштап кеткен эмес, бирок убагында мен өзүм таштап кеткем, болгондо да өзүм сүйгөн адамды таштап кеткем, сатып кеткем, – Арсар ордунан туруп, терезеге барды. Соня көзүнүн жашын тыйып, Арсарды тан кала карап калды.

 – Соня ишенип кой мага, эгерде сени бирөө таштап кетсе сага өтө оор болот, бирок эгерде сен өзүн бирөөнү таштап кетсен, сага андан мин эсе оор болот. Сен озунду жашоодогу эн акыркы адам катары сезесин, бирок эч нерсе кыла албайсын, – Арсар көзүнөн эрксиз куюлган жашты сүрттү.

 – Арсар сен эмне деп атасын? – Соня ордунан туруп Арсардын жанына барды.

 – Мен сага өзүм жөнүндө айтып жатам.

 – Эмнени айтып жатасын? Сен мага болгонун болгондой айтып берчи. Сен кайдан жүрүп келип калдын ушул жерге? Дегеле сен кимсин?

 – А сен мен жөнүндө уккун келеби?

 – Ооба, баардыгын уккум келет!

 – Эмесе угуп тур, – Арсар Сонянын колунан жетелеп диванга отургузду, өзү мандайдагы креслого отурду. Сөзүн кандай баштаганын өзү да сезбей калды. Соняга ичиндеги болгон сырын төкпөй-чачпай айтып берди. Канча убакыт өткөнүн да сезген жок. Соня да демин ичине алып Арсарды кунт коюп угуп отурду.
 – Соня, мен өмүрүмдө биринчи жолу өзүм жөнүндө баардыгын төкпөй-чачпай айтып бердим. Сен эми өзүн чеч, бул жашоодо жалгыз эле сага оор болуп атабы?

 Соня унчукпай, соолугуп калган көздөрү менен Арсарды карады.

 – Ушунун баары чын эле сенин башындан өттүбү? – деп сурады таныркай, – о кудай, ушундай да адамдар болобу? Куурап бирөөнүн балдарын багып,..
 – Соня, эгерде мени сыйласан эч качан балдарды башка деп айтпа, алар эми менин балдарым, мен эми ошолор үчүн гана жашайм! Менин бул айткандарым сенин ичинде калат деп ишенем, – деди Арсар Соняга карап.

 – Арсар, кечир мени, мен сенин башындан ушунча көп азап өткөнүн билбептирмин, мен көрсө болбогон эле нерсеге боздоп аткан турбаймынбы, кечир мени, – Соня Арсарды бекем кучактады.

 – Соня, өлүп алганга кудурет жетпегенден кийин жашаш керек экен, сенин бул азабын да өтүп кетет, убактылуу оорчулукка моюн сунуп мүнкүрөбө! Сенин базардагы душмандарындын табасы канып атат, сен ошолорго күлкү болбо! Болду, токтот ичкенинди! – Арсар Соняны тике карады.

 – Арсар, сен чын эле менин көзүмдү ачтын, рахмат сага! Ооба, мен ичпейм эми, өзүм деле тажадым ичкиликтен. А базардагылар эмне, мени шылдындап атышабы? 

 – Шылдындабай анан! Айрыкча тиги Салкындын чырагына май тамды, – Арсар Соняны жакшылап арданткысы келди.

 – О, өлүп кеткен шуркуя, көрсөтөм мен ага көргүлүктү! Мен эртенден баштап чыгам базарга, – деди Соня ишенимдүү.
 – Соня, ошолордун көзүнө көрүнүп, жашоонду уланта бер, – деди Арсар. Экөө кучакташып көпкө отурушту. Соняны кучактап отуруп, Арсар Айжанды абдан сагынганын түшүндү. Жүрөгү жанчылып, ушул азыр ордунан тура калып бакырып-бакырып алгысы келди. Эми Айжанды эч качан бул жашоодон көрбөсүн эстегенде ичи туз куйгандай ачышып, бул жашоодон кечип кеткиси келди.
 – Арсар, сен эмне болуп атасын? – Соня Арсардын бул абалын сезип, акырын сурады. Арсар эми токтоно албай боздоп жиберди. Көлдөгөн жашы салааларынан агып, көкүрөгүнө толгон бугу, буктурманы бузуп кеткен нөшөрдөн кийинки жамгырдай төгүлдү. Соня аны соорото албай убара болуп, өзү да ыйлап, Арсарды бекем кучактап отурду. Көпкө чейин басыла албай ыйлады Арсар. Айжандан түбөлүккө ажыраганын түшүнүп, эми ошонун балдары үчүн жашашы керек экенин эстегенде эсине келди.
 – Болду эми Соня, мен эми ыйлабайм, мен эми Айжандын балдарын багышым керек, ошолор болбосо мен балким жанымды деле кыйып коёт белем, бул жашоодо мага азаптан башка эч нерсе жазылган эмес го, бирок ошентсе да мен жашашым керек, мен Айжанга ант бергем. Мени кечирип койчу Соня, сени соороткондун ордуна өзүмдүн арманымды айтып отурам.
 – Арсар, антип айтпачы, мен сени түшүндүм, чынымды айтсам сенин ушунча азапты башындан өткөргөнүнө ишене да албай турам. Бирок сен калп айтпай турганынды да көрүп турам. Сен жаш болсон да абдан кайраттуу экенсин, сен мага жашоону башкача жагынан көрсөтүп койдун. Мен көп нерсени түшүндүм. Мен сага колумдан келген жардамымдын баарын берем Арсар, – Соня Арсардын көзүнө тике карап сөз берди.

 – Рахмат сага Соня, мен да сага колумдан келген жардамымды берем, эми экөөбүз тен чыйралбасак болбойт, – Арсар Сонянын колун бекем кысты. Соня да үнсүз башын ийкеп, Арсардын колун бекем кысты.

 Калдар аке өкмөттүн малын өткөрүп берген сон, Алмаздын атасы айткандай элдин малын алмакчы болду.Чынында эле элдин көбү мурун чабандарга бактырчу окшойт малын, көрсө элдин колунда деле мал көп экен. Торуну үч жолу алып кетишти, бирок үчөөөөдө тен качып келди кайра. Акыры амалдары түгөнгөндө атты Калдар акенин өзүнүн бооз бээсине алмаштырып алышты. Калдар аке ага эч кейиген жок. Жакшы атты колунан чыгарбай алып калганына сүйүнөт кайра. Окмот болсо малды алаарын алды да, элге деле жарытып таратып берген жок.
 – Атандын гөрү дүнүйө, ушинтип астын үстү болот белен? Элге таратабыз деген малды тыптыйпыл кылышты го. Э айланайын, совхоздун он беш миндей кою боло турган эле, анан кантип ошол койлор он төрт кишиге бирден тийсин? Бу биздин айылда ашып кетсе үч мин киши бар го бала бакырасы менен алганда, – Калдар аке кепчип Алмаздын атасын карады.
 – Ой ава, малдын көбүн эле өкмөттөгүлө өздөрү жеп алышты деп атышпайбы, жанагы шыпшайдар ферма түнү менен кайын журтуна ташып атат деп уктум, калппы-чынбы билбейм. Бирок жөн жерден андай кеп чыкпайт эле го.

 – Ошону айтамда, эмне эле таратууга келгенде көнүлү көтөрүлүп, желпинип калды дейм да. Ал шүмшүк далай малды жалмады, анысы бештен белгилүү. Атандын көрү, атасы деле жакшы эле адам боло турган эле, бу кайдан жүрүп ушундай алкымы чон жексур болуп калды ыя?

 – Э ава, жамандан жаан, жакшыдан мөөн, деген кеп бекер болбосо керек, бул шайтан мөөн болуп калбадыбы, – Алмаздын атасы кейиштүү башын чайкады.
 – Эми биздин колдон эч нерсе келбей калды, өкмөт өзү ушундай иштин башында турса биз кимге барып даттанат элек, болооору болду да, – Калдар аке жашоонун башаламан болуп атканына бир кейисе, буга каршы колунан эч нерсе келбесин түшүнүп эки кейиди. Тыштан энтиге Кубан кирди. Бир кабар алып келе жаткандай түрү.

 – Ата, буюрса мал жакшы эле чогулчудай болуп калды. Экинчи күнү айылда чогулуш болуп, баасын бычышмай болушту. Бизге малын кошчулар арбын, – үстүндөгү кемселин чечип атып сүйлөдүКубан, – бирок жанагы кысыталак ферма угушумда элди былгытып жүрөт имиш. Калдарга мал кошпогула, ал өкмөткө көп карызы бар, силердин малды ошол карызынын ордуна төгүп берип салса эмне кыласынар, деген окшойт. Тиги Кукен атам тескериленип калыптыр, ошол сөзгө ишенген го кыязы.
 – А, атандын гөрү шайтан, ошентиптирби? Аны ким айтат? Балким жөн эле ушак сөз болуп жүрбөсүн? – Калдар аке уккан кулагына ишенбей кайра сурады.

 – Какен атам айтты, ошентип жүрөт деп, кыязы өзү ошол ферманын сөзүнө ишенип калган го, койлорун Таалайга кошом дейт. А өгүнү бизге кошом деп өзү айткан, – Кубан капшыттагы ээрдин үстүнө отурду.
 – Ал Какен айтса калп айтпайт, бирок ошого ишенип калганын кара. Эми бул шайтанга кандай чара колдонуш керек? Өчөштү да калды го, – Калдар аке кейиштүү башын чайкады..

 – Ава, эгерде ал шүмшүк ошондой деген кеп чыгарса, ал сөздү балким элдин аяк– башы уга элек. Ал сөз жайылып кетсе, элдин көбү тескери карап калышы мүмкүн. Экинчи күнү чогулуш болот турбайбы, ошондо өзүнүз барып жалпы элдин астында айтыныз ал ушактын жалган экенин. А тиги шыпшайдарга айткан менен пайда жок, ал айтканын мойнуна ала койбойт, түлкүдөй болгон атандын оозун урайын, алган күндө деле андан эч майнап чыкпайт эми, – Алмаздын атасы сөзгө аралашты.

 – Анын да акыл кеп, туура айтасын, андан көрө ошол чогулушта барып, жумурай журтка айтыш керек. Ооба, мен ошол чогулушка барайын, – Калдар аке азыр эле жөнөп кетчүдөй болуп ордунан турду.

 – Ата, малды мен өзүм эле тейлейм, отура бериниз. – Кубан да ордунан тура калды.

 – А мейлин балам, мен жатып эс алайын анда, – Калдар аке кайра ордуна отуруп калды. 
 Алмаз өзүн чынында эле чон урушка даярдап жатышканын эми жакшы түшүндү. Болбосо эмнеге ушунча убакыттан бери машыгууларды токтотпой атышат? Демек менде эки жол бар, же абдан машыгып ошол боло турган уруштан аман калышым керек, же биротоло өлүмгө башымды байлап машыгууларды токтотушум керек. Мурун согушта жүргөнүндө өлүмдөн да коркпой калган Алмаз. Ал жерде өлүм ар бир кадам сайын артындан жүрөт. Сенин көлөкөндөй болуп эч бир ажырабайт сенден. Болгону тагдырына кандай жазылса ошону көрөсүн. Согушта өлүмгө ар бир мүнөт сайын бетме-бет чыгууга даяр болуп жүрөсүн. А бул жерде болсо абал башка. Ошол кыргындан аман келип, эми ушулардын колундагы курал болуп калуудан намыстанды Алмаз. Жок, мен буларга оной жем боло койбойм, деп ойлоду. Демек, мен машыгууларды улантышым керек. Болгондо да Көк Бөрү айткандай күчүмдү аягына сактабашым керек. Күчтү канчалык машыктырса, ошончолук көп топтолоорун жакшы билет. Ушул оюна бекиди Алмаз. Ошондуктан машыгууларын абдан күчөтүп уланта берди. Көк Бөрү келгенде калп эле машыккысы келбей калган адамдай болуп, илен-салан болуп калат. Ал кетээри менен машыгууларын күчөтүп улантат. Жакшысы Көк Бөрүдөн баша эч ким кирбейт анын машыгуучу жайына.
 Молдогазы аялын тапшырма менен төркүнүнө жиберди. Аялы анын айткандарынын баарын так аткарып келди. Тынчы кеткен Молдогазы аялын дарбазадан тосуп алды.

 – И, жакшы келдинби деги? Баарын билип келдинби? – шаштысы кетип сурады.

 – Капырай кантесин деги? Адегенде кайын– журтундун амандыгын сурасан боло, – аялы таарына түштү.

 – Ой эми алар бир нерсе болсо дароо угулат эле да, андан көрө айтчы, мен айткандарды билдинби?

 – Ой эми өлүп кетпей коё турчу, үйгө кирип шашпай айтып берейин,кантет деги, – аялы Молдогазыны онурая карап үйгө кирип кетти. Молдогазы айласы жок артынан кирди.

 – Ии, отур эми, айтып берейин, – аялы үйгө кийген кийимдерин кийип чыгып, төркүнүнөн алып келген азыноолак базарлыгын стол үстүнө койду. Молдогазы аялынын мандайына малдаш токунуп отура калды.

 – Баардыгын сен айткандай кылдым. Биздин айылда деле элдин баары билишет экен Сабырбек жалган жалаа менен Алмазды кестирип жибергенин. Угушумда аны өзүнүн аялы өлтүрмөкчү болгон окшойт. Сабырбек ашынган зөөкүр болуп, аялын аябай кордочу дейт. Ошол окуя болгон түнү Сабырбектин аялы жер жуткандай жоголуп кеткен экен. Кайда экенин эч ким билбейт экен. Сабырбек акыркы күндөрү көп ичип калды дешет. Ичкенде эмне дегенин өзү да билбей калат окшойт. Катынымды кетирип ийгем деп бир айтат дейт, жоголуп кеткен, тапсам өлтүрүп жаным тынат деп бир айтат дейт. Айтоор бул иште анын өзүнүн аялы аралаш экен. Бирок сен кантип Алмазды актайм деп атасын билбейм. Алар сотту да, прокурорду да, дегеле баарын колго алып койгон немелер дешет го, – аялы Молдогазыны суроолуу карап калды.
 – А, ошодой де, демек Алмаз чынында эле күнөөлүү эмес, – Молдогазы ойлонуп отуруп калды.

 – Ой алдыгылардан алсан боло, и баса, бир бөтөлкө ала келгем, куяйынбы?

 – Ай бөтөлкөндү коё турчу сен, – Молдогазы өмүрүндө биринчи жолу арактан баш тартты. Адатта, аялы төркүнүнө барганда, бир бөтөлкө ала келбесе чыр чыгарчу.

 – Капырай, ушу Алмазга ушунча эмне күйдүн? Мен бир нерсе болсом ушунча күйбөйт элен го, – Молдлгазынын аялы күйөөсүн жаман көз менен карады.
 – Ай катын болдучу эми, сен эч нерсе болбой эле мандайымда турасын го, непадан сени деле бирөөлөр жалган жалаа менен кестиип ийсе ушинтип эле куймөкмүн, – Молдогазы оюн бөлгөнгө жини келип, ордунан туруп кетти. Аялы үшкүргөн тейден отуруп калды. Молдогазы короого чыгып ары– бери басып ойлоно берди. Бир убакта, өз чекесин өзү коюп:

 – Тууй иттики, оппоной эле турбайбы, – деп кыйкырып жиберди.
 Ошол күндөн баштап Молдгазы Сабырбек менен жакындашуунун аргасын издей баштады.

 Арсардын таэжеси кийинки кезде ооруксунуп жүрдү. Жүрөгүнүн оорусу козголуп аткандай.
 – Таэже доктурга барып көрүнүп келинизчи, – деген Арсардын сөзүнө караманча каршы болду.

 – Эми мени дарылагандан эмне пайда, меники болоору болду го, андан көрө өз жанынды карачы, ийне жеген иттей болуп илмийип, сөөгүн менен терин эле калды. Кемпир кемшендеп көзүнө тегерене түшкөн жашты сүрттү. Доктурга көрүнсө бир топ акча дарылануусуна кетип калаарын ойлоп, байрбай эле коюуну чечти. Андан көрө ошол акча Арсарга тыгынчык болсун деп ойлоду.

 – Таэже, эгерде оорунузду алдын ала дарылап турбасак,кийин андан көп акча кетип калышы мүмкүн. Сиздин оорунуз күчөп кетсе мен кантем? Балдарды ким карашат мага? Ошондуктан доктурга эртерээк барганыныз баарыбызга жакшы болот, – деди Арсар. Кемпир ойлонуп калды. Айтса айтпаса төгүнбү, о куураган кем акыл жаным. Ушул чегирткедей кыздыкындай акылым жок экен го. Мүрт өлүп кетсем жакшы го, өлбөй жатып калсам, бул эки баласын багабы же мени багабы?
 – Анын деле туура бир чети. Мейли барса барайын.

Таэжесинин макул болгонуна Арсар сүйүнүп кетти.

 – Бүгүн сизди жуунтайын, эртен сөзсүз доктурга барыныз, – деди көнүлү жайланып.

 – Капырай, эми доктурун да көрүнгөндүн башын айтып, ооругандарга дары дармектерди өзүнөр сатып алгыла деп калыптыр. Деги качан ушундай болду эле? Ооруканага жатсан дары– дармеги түгүл үч маал тамагын берчү эле го, – кемпир кейиштүү кобуранды.

 – Таэже, эч нерсе эмес, сатып ал десе сатып алабыз, азыр бир нерсеге тан калып деле болбой калды. Сиз эч нерсени ойлобой бара бериниз доктурга. Биз Соня экөөбүз эми чогулап иштемей болдук. Мен үйдө эле болуп турам, Соня базарга чыгат. Мен эртеден кечке нан бышырам, – Арсар таэжесинин көнүлүн жубаткысы келип, жөн эле ушинтип койду. Бирок өзү ойлонуп калды. А чынында эле ошондой кылсак кандай болот? Ооба, Соня менен сүйлөшүп көрүш керек экен. Мен нанды жакшы жасаганды үйрөнүп калдым. Соня болсо сооданы жакшы кылат. Мен үйдө болуп турсам таэжемди да жакшы болгуча карап турам. Арсар таэжесин көзүнүн кыйыгы менен карап койду. Таэжеси өзүнчө бир нерсени ойлонуп отурган экен. Байкуш таэжем, аман болсо экен деги, деп ойлоп койду Арсар ичинен.
 Молдогазы Сабырбекке өтө эле жакын болуп алды. Эки кундун биринде эле бир шылтоо ойлоп таап, ага барат. Барганда сөзсүз түрдө бир бөтөлкө ала барат. Андан мындан кеп кылып Сабырбекти ашкере мактап, көнүлүн алат. Сабырбек эч нерседен капарсыз, Молдогазынын айткандарына корстон болуп эрдемсип калат.

 – Ой Сабыке, сен ушундай жакшы адам экенсин, элдин баары сенден коркот, сен кармаганыдан кан чыгарган азамат турбайсынбы! – Молдогазы калп эле ичимиш болуп, Сабырбекти адатынча мактай баштады. Бүгүн сөздүн башын кылтыйтайын, деп ойлоду ичинен.

 – Сени көрө албаган элдер да көп экен Сабыке. Кээ бир оозуна ээ боло албаган акмактар айтып жүрүшөт, тиги Алмазды жөн эле жерден кестирип жиберди бул деп. Ой ошол көк мээ немеге сооп эле болду. Ал сенин таманына тен келбейт да! – Молдогазы кара күчкө каткырып койду, – кантип эле сен аны жөн эле жерден кестирип жибермек элен? Күнөөсү бар үчүн кестирдин да туурабы?
 – Анын күнөосүн жер көтөрө албайт, энесин урайын ошонун, түрмөгө чирип өлсүн маа демектен, – Сабырбек тишин кычыратып алды, – бирок ал шумпайды, бери болчу, аны чынында эле мен кестирип ийгем, – деди Сабырбек.

 – Ыя? – Молдогазы анткор оозун ачты, – чын элеби?!

 – Эй, сен эч кимге былжырачу болбо, аны мен кестирип жибергем, билсин кимдин ким экенин акмак. Менин колумдан баардыгы келет. Прокурорун да, сотун да мына мобу колдо! – Сабырбек муштумун түйүп көрсөтүп койду Молдогазыга.

 – Ой азамат! Ой сен чыныгы азамат турбайсынбы! Келе бешинди! – Молдогазы Сабырбектин колун кармап бекем кысып койду. Өзү ичинен кыбындап сүйүнүп отурду. Оюндагысы акырындан ишке ашканы калганына көзү жетип турду. Бирок этият болуш керек. Шашып кетип ишти бузуп албайын деп ойлоду.
 – Ой Сабыке, ушу сени бир күнү кой союп үйүмө коноктогум келип жүрөт, бу сендей эр жигитти кантип коноктбой коём ыя! – деди кара күчкө каткырып Молдогазы.

 – Эй Молдгазы ава, эгерде сен мени сыйласан, мен да сени сыйлайм. Давай коноктосон конокто, мен коноктон качпайм, бирок мен да сага ошончо жооп кайтарам. Тигине, ал тиги өөдөкү бактан бир машине алма! Бир аз күндө алма бактын баары таратылат элге. Кимди ким көрдү болуп турган заманда бир машине алманы ал да, Ташкентке барып сатып келсен, менчик бир машинелүү болосун! – бир топ кызый түшкөн Сабырбек айкөдүгүн көрсөткүсү келди.

 – Ой азаматсын Сабыке! Бу сен өзүн ченебеген жоомарт адам турбайсынбы! Кел, алып жибереличи муну! – Молдогазы сүйүнгөнүнөн колундагысын шап тартып жиберди.

 – Бирок эч кимге ооз ачпагынын, макулбу? – Сабырбек сөөмөйүн эрдине кармап, Молдогазыга карады.

 – Ой Сабыке, мен жинди болуп бирөөнө ооз ачамбы! Сендей жигиттер көп болсун, кел алалы дагы, – Молдогазы сткандарга кайра толтурду арактан. Сабырбек ал күнү бутуна тура албай келди үйүнө.

 Молдогазы болсо үйүнө кубанычтуу келди.

 – Ой, Майраш, чайын даярбы? – деп кыйкырды босогодон. Иий өлүгүндү көрөйүн, кайра ичип алган го тиги какмар, аялы колун этегине аарчып Молдогазыны карап калды. 

 – Ой эмне элейесин, келе чай бер мага, өзөгүм үзүлгөнү калды, – деди Молдогазы опулдап.

 – Азыр эми, эмне болуп кетээр экенсин, кире бер үйгө.
 Чайдан ичип, аялынын казанга кууруп койгон картошкасына кампая тойгон сон Молдогазы аялына сырдуу карады.

 – Ой сен эмне эле кыбындап калгансын? Бир билгенин бар го дейм, – аялы эринин кебетесин көрүп бир нерсени шекшиди.

 – Ай, Майраш, ушу сен абдан жакшы аялсын ээ? – Молдогазы оюн алыстан баштады.

 – Ии, дагы эмне деп алдагын келип турат? Антип менин мээмди тегеретпей эле, түз эле айт айтчу кебинди.

 – Мына ушунун үчүн анан сени жакшы көрөм да. Башка аялдардай болуп оозунду ачып калбайсын, баарын илгиртпей билип турасын да, – Молдогазы аялын ашкере мактады.

 – Ай, мен сага айттым го, айтчу кебин болсо түз эле айт буйдалбай. Өзүн айтандай мактооно оозумду ачып, алданып кала турган катын эмесмин мен , – аялынын чындап жини келе баштады.

 – Ай кемпир, менин сага айта турган эки сөзүм бар, сен жакшылап угуп тур. Биринчиси, тиги Сабырбекти үйгө чакырып, кой союп коноктошубуз керек.

 – Эмне?! – аялы Молдогазыны онурая карады.

 – Ой эми чыдап угуп турсан сөзүмдү аягына чейин. Бул биринчиси. Экинчиси, тиги Бубусайрадан ошол күнкүгө жанагы үн жаздырган магнитофонун алып келиш керек. Аны менен сен сүйлөшүшүн керек. Ал сенин классташын да. Үйгө конок келет эле, бийлегенге музыка керек деп, эмне кылсан да ошону алып келишин керек!

 – Иий, өлүгүнө чычайын, сен эмне, Сабырбекти кой союп коноктоп, анан дагы аны менен бийлегин барбы?!

 – Атаны кокуй күн ай ээ! Акылдуусун деп мактап койсом анан ушинтип күйгүзөсүн! Ой мен аны менен бийлеп эмне кылам? Мен анын сөздөрүн жаздырам ошол магнитафонго! – Молдогазы бирөө угуп калбасын дегенсип эки жагын элендей карап койду.
 – Ой, сен анын сөздөрүн жаздырып алып эмне кыласын?

 – Эмне кылаарымды кийин көрөсүн, дегинкисин сен мага жардам бересинби, жокпу? – Молдогазы аялын тике качырды.

 – Ай ушу сенин азабын өттү деги. Ушунундун айынан бир балээге кабылып шорубузду катырбасан эле болду, – аялы мурдун чүйрүп тетири карады.

 – Ай кемпир, жатып өлгүчө атып өл деген, эмнеси болсо да көрө жатаарбыз, бирок мен ушул оюмду ишке ашырмайынча жаным тынбасын билесин да сен. Андан көрө айтчы, мага жардам бересинби?

 – Ой шорум ий шорум, эми мен кайда бармак элем, оюндагыны кылам десен кыласын да, – аялы аргасыз баш ийип, ордунан туруп кетти, – деги ошонусунан сокур тыйынча пайда көрөөрүн кудай билет, – тыштан өзүнчө кобуранды.
 – Ий, мурдундан сенин чүйрүп койгон, ушунун үчүн жакшы көрөм да сени, – Молдогазы чыга жөнөгөн аялынын артынан жалынып жиберди.
 Ошо кундун эртеси эле Молдогазы тоого жөнөдү. Калдар акесине болгонун болгондой айтып берди. Кыла турган иштерин да ортого салды.

 – Молдогазы, албетте жакшы иш ойлоп жатыптырсын, бирок өзүн бир балээге кабылып алба, абайла деги. Билинип калса ал шүмшүк сенин канынды кактайт. Мен колумдан келгенин кылам. Ал кысыталакты коноктой турган коюнду мен берейин, – деди Калдар аке Молдогазынын сөзүн уккандан сон.

 – Жок ава, аны тим эле коюнуз, менин өзүмдүн деле койлорум бар сойгонго, – деди Молдогазы шашылып.

 – Ай Молдогазы, кеп анда эмес, мен сага ушул иште жардам көрсөткүм келет. Сунган колумду суутпа балам. Сенде жок деп берип аткан жерим жок. Алмаздын өзүнүн да мага кылган ошончо эмгеги бар, мен ал үчүн жылкы сойсом деле аздык кылаар. Жанагы келген машинене жүктөп ала кет койду, менин жардамым ошол болсун. Бирок өзүн абдан этият бол балам. Ак менен кара жарышат, акка кудай болушат деген, эми сага кудай өзү жардам берсин, оомийин, – деп батасын беришти карыялар. Алмаздын атасы да ичинен кыбындап сүйүнүп калды. Баласы эртен эле бошоп келе калчудай болуп толкунданды.
 Болоору болгондон кийин ишти создуктурбайын деген ой менен Молдогазы көп өтпөй эле Сабырбекти конокко чакырды. Дасторкон үстүн жайнатып, арактан мол алып, казанга этти булоолонтуп салып коюп, Сабырбекти төрдүн төбөсүнө өткөрүп, эн сыйлуу коногундай коноктоп атты. Аялы алып келген магнитофонду кнопкаларынын баары ачык болуп тургудай кылып жүктүн арасына жыйып, үстүнөн жукараак жапкыч менен жаап коюшту. Өзүн машыккан тынчы катары сезип, Молдогазы аялын улам сырдуу карап коёт.

Адегенде куурдактан мол берип, арактан үстөккө-босток куя берди. Сабырбек абдан кызып калган кезинде, Молдогазы ишин баштады. 

 – Сабыке, капа этпесен тышка бир чыгып келели да, шашпай отуралы, – деди Сабырбекке жалооруй карап.

 – А, макул, жарайт, мен да тышка чыккым келип атат, – Сабырбек ордунан темтендей туруп тышка \жөнөдү. Ошол учурда Молдогазынын аялы магнитофондун үн жазуучу кнопкаларын, күйөөсү үйрөткөндөй басып иштетип койду. Анын акырындан шыртылдаган добушун Сабырбек угуп калбасын деп радиону чонойтуп койду. Баардыгы ойдогудай болуп келатканына кубанган Молдогазы, кайра үйгө кирип келатып аялын сырдуу карады. Аялы, баары жайында, дегенсип башын ийкеп койду. Сабырбекти кош колдоп жөлөп-таяп кайра төргө отургузду.
 – Кел баатыр кел, сендей жигиттерден айлансын жанагы акмактар. Сенин кандай кудуреттуу экенинди билишсе, ыштандарына коё берип коюшаар, ха-ха-ха! – Молдогазы кара күчкө каткырды.

 – Мен, мага тийишкен любойун жайлайм, тигине, тиги сволуч жатат түрмөдө! Мага катылган кандай болоорун билсин! – Сабырбек колун катуу шилтеп кыйкырды.

 – Ошону айтсан ай, ал шордуу Алмаз эмнеге сага катылат дейм да? – Молдогазы сөздү жырып койду.

 – А мен ал Алмаздын керек болсо түбүнө жетем! Түрмөдөн келсе кайра түрмөгө отургузуп коём! Колдон келет, ишенесинби мага?

– Ишенбей анан, сага кантип ишенбей коёюн Сабыке! Ошол акмак эмнеге сага асылат дейм да?

– Ай, Молдогазы ава, мен ушинтип жүрсөм эле менде арман жок дейсинби? Анын баары жанагы менин шүмшүк катынымдын айынан. Ошол чирикти унутпай койду ал шуркуя! – Сабырбек көзүнүн жашын көлдөтө коё берди, – ошонун айынан болуп атпайбы баары. Мен ага эмне жамандык кылдым ыя? Элдин асты болуп жашайт эле го! Мен ал үчүн баарын кылдым! А ал эненди урайын болсо, ошол селсаяк, короосунда үрүп чыгаар ити жок Алмазын унутпай койду. Ал шуркуя мени өлтүрүп, үйүмдү өрттөп туруп, ошонусу менен качып кетмек го! Бирок мен да оной эмесмин, чынбы? Мен анын Алмазын кестирип жибердим!Анын кылгандарынын баарын Алмаз кылды деп туруп кестирип салдым! Колдон келет! Кылдым кылгылыкты мен дагы! Эми таап алсын ошол селсаягын, – Сабырбек бырылдап ыйлай берди.

 – Ой Сабыке, анан ал катынын кайда житип кеткен өзү? – Молдогазы абайлап сурады.

 – Билбейм, мен билбейм ал шуркуянын кайда качканын, бирок мен аны табам, таап туруп мууздап салам шермендени, мага сот жок! Сот дагы менин колумда! А тиги селсаяк Алмаз ошол шуркуянын айынан түрмөгө чирийт! Ошол шуркуянын күнөөсүнүн баарын мойнуна алды ал көк мээ. Сооп болот ошого!
 – Ооба, туура айтасын Сабыке, сооп болот ошого! Ошентип бир катындын айынан түрмөдө чирип жата берсин, – Молдогазы Сабырбекти коштомуш болуп арактан кайра куюп ага ичирди.

 – Эненди гана урайын шуркуя, ошол чиригин унутпай койду! Ой менин эмнем кем андан ыя? Же мен эмне сулуу эмесминби? Чала болот мага! Канча кыздар көзүмдүн кареги менен тен айланчу эле, а мен ошол шуркуяны алдым, – Сабырбек арманын айтып түгөтө албай, арактан дембе-дем иче берип,бир маалда дымып жатып калды. Молдогазы анын буту– колун түздөп жаткырып койду. Конурукту кош тартып уктап калды Сабырбек. Молдогазы магнитофонду өчүрүп, акырын жүктөн суруп алды. Аялы кассетаны сандыкка салып, сандыкты кулпулап койду.
 Ошентип Молдогазы ойлогон оюн ишке ашырды. Эми андан ары кандай кылаарын Калдар аке менен кенешмекчи болду.
 Эртеси эле Молдогазы калдар акеникине келип, болгон окуяны төкпөй-чачпай айтып берди.

 – Эми бул шүмшүк биздин колдо, тиги келжиректерин милисалар укса керек болсо өзүн соттоп жиберишет.

 – Молдогазы, сен шашылба эми, биздин милисалар эмес, райондун милисалары бүтүндөй булардын колунда болушу мүмкүн. Бул жерде кылдаттык керек. Сен бул иш тууралуу азырынча эч бир жанга билдирбей тургунун. Аялын бирөө-жарымга шыбырап коюп журбосун. – деди Калдар аке Молдогазыны олуттуу карап.

 – Жок, Майраш эч кимге унчукпайт. Ал мени кемирип кескени менен менин айтканымды айткандай кылат.

 – А, анысы жакшы экен. Эми бул ишти кандайча аягына чыгарышты жакшылап ойлонолу. Менин бир жээним бар эле борбордо, прокурор боло турган. Мен ошого барып кенеш сурап келсемби деген оюм бар. Алдагы касетаны мага таштап кет. Мен ала барып угузуп көрөйүн – деди Калдар аке.
 – Болуптур, андай болсо абдан жакшы болот экен, – Молдогазы койнуна сала келген касетаны сууруп чыгып Калдар акеге сунду.

 – Буюрса жакынкы арада жөнөп кетейин, кудай жолумду ачса, баары жакшы болот! 
Арсардын таэжесинин оорусу күчөп, ооруканага жатууга мажбур болду. Арсар эми керээлдин күнү кечке бир саам жаны тынбай, нан бышырып, балдардын кир-когун жууп, бир маал ооруканага да жүгүрүп барып келет. Доктурлардын айтканынын баарын алып берди. Соня экөөлөп иштегени иши алдыга жыла баштады. Акчаны мурункуга краганда алда канча көбүрөөк таба башташты.

 – Кап, мындай болоорун билгенде мурунтан эле чогу иштесек болмок экен да, – Соня да көнүлү көтөрүлүп, шайдоотболуп калды. Кечөөкү азаптарын тыптыйпыл унуткандай.

 – Буюрса мындан ары баары жакшы болот! – Арсар Соняны кучактап, бетинен өптү.

 – Арсар, сен баардыгы колундан келген адам экенсин, нанды катыра бышырып калдын го тим эле! – Соня да Арсарга ыраазы болду.

 -Таэжем айыгып чыкса, менин оюмча нандын санын көбөйтөлү э? Кечкисин мен да чыгып сатышам.

 – Андай болсо экөөбүз бат эле байып кетебиз го! – Соня күлүмсүрөй карады Арсарды.

 – Оозуна май! Деги акчанын азабын тартпай, тыныраак жашасак экен ылайым!

 Калдар аке убакытты көп созбой борборго келди. Прокурор болуп иштеген жээнине келип иштин чоо-жайын түшүндүрүп, ала келген кассетаны угузду.

– Таэке, бул өтө жүйөлүү далил. Бирок ошентсе да муну кылдат териштириш керек. Сабырбек мен мастыгым менен келжиредим, андай болгон эмес деп танышы да мүмкүн кайра айткан сөздөрүн. Ошондуктан бул ишти кайра акырындык менен тергеп, талашсыз далил табыш керек. Эгерде ошол Сабырбектин ялы табылып, ал кылганын толугу менен мойнуна алса анда бир кеп. Бирок сиздин айтышынызда ал келин дайынсыз жоголуп атат, туурабы? Бул жерде эки вариант бар, же ал келин чынында эле жигин билгизбей качып жүрөт, же аны Сабырбек ким көрдү кылып коюп, билмексен болуп басып жүрөт.

 – Э кокуй, ким көрдү кылып деген эмнен? Ошондой да болобу?

 – Болбой анан, биздин иште түшкө кирбеген шумдуктар болот таэке. Былтыр бир кемпир келинин өлтүрүп, мал сарайга көмүп салыптыр да, өзү келиним жоголуп атат деп милисага барыптыр, – деди жэни. Калдар акенин үрөйү учту.

 – Э шумдугун кур, ошентиптирби?

 – Ооба таэке, ошондой да иш болду. Ошондуктан бул ишти тыкан тергеш керек экен. Мен силердин райондун прокуратурасына кабар берем. Бирок бул ишти купуя иликтеш керек. Качан гана талашсыз далилдер колдо болгондо, ишти ачыкка чыгарабыз. Ага чейин сиз да эч бир адамга ооз ачпашыныз керек. Муну жасаган жигитке да жакшылап айтыныз, бир да жанга ооз ачпасын, – жээни колундагы кассетаны сейфине салып койду, – бул болсо менде болуп турсун.
 – А, ошондой де, – карыянын шабайы сууй түштү. Ал оюнда кассетадагы далил менен Алмазды тез эле бошотуп чыгабыз деп ойлогон. Ал түгүл кошо ээрчитип кетчүдөй болуп эрдемсип келген. Эми алоолонуп турган демине муздак суу сепкендей болду.

 – Таэке, сиз капа болбой үйүнүзгө бара бериниз, мен бул ишти териштирем. Ал шүмшүктү бир айласын таап жазага тарттырам, – деди жээни ишенимдүү.
 – Болуптур эми анда айлананайын Максат, ушул ишти тууралап бүтүрүп берсен эмгегинди жерге таштабасмын. Күнөөсүз адам түрмөдө отурат. Мен сага ишенем, бул ишти аягына чыгар балакетинди алайын, эмесе мен кетейин. Эми чыдамым кетип күтөм эмне болоорун, – Калдар аке аргасыз ордунан турду.

 – Таэке, сизге дагы бир жолу айтайын, эч бир жанга ооз ачпаныз ишти бузуп албайын десениз, – жээни Калдар акени тике карады.

 – Ооба кагылайын, эч бир жанга ооз ачпайм, колундан келишинче тездете көр, ишенгеним сенсин эми. Качан кабарлашабыз анан?
 – Таэке, мен жакынкы арада бул иш бюнча өзүм барам силердин айылга, ошондо сизге сөзсүз кезигем.

 – А болуптур анда, мен кетейин эми, жакшы кал кагылайын, – Калдар аке жээни менен кол алышып, анын кенсесинен чыгып кетти.

Калдар акенин жээни көпкө күттүргөн жок. Ишти башынан иликтеш үчүн айылга келди . Адегенде айылдык участковыйдан баштамакчы болду. Прокурорду көргөндө участковыйдын үрөйү учуп, бул жакшылык менен келбегенин дароо сезди.

 – Саламатсызбы, – ордунан тура калып учурашты.

 – Саламатчылык, отура бериниз, мен мындай эле, – прокурор отургучту жылдырып отурду.

 – Келиниз, келиниз, кх, бизге кандай жумуштар менен келдиниз?

 – Мен сизге бир өтө опурталдуу жумуш менен келдим. Бул иш азырынча купуя бойдон калышы керек, сиз мени түшүнүп атасыз го дейм, – покурор маанилүү карап койду.

 – Албетте, купуя бойдон калат, эч кабатыр болбонуз, – участковый чебелектеп жиберди.

 – Болуптур, сүйлөштүк, мен Акматов Алмаздын иши боюнча келдим, -Максат участковыйды тымызын шек билгизбей карап, ага бул сөз кандай таасир эткенин билгиси келди. Тигинин өнү өзгөрө түшкөнүн байкады. Демек мунун түздөн-түз кызыкчылыгы бар бул иште.
 – А, Акматов, кайсы Акматов? А, баягы киши өлтүргөнгө аракет кылып кесилип кеткен Акматовбу?

 – Ооба, дал өзү, – прокурор теше тиктеди, – ошол иш боюнча эмне айтып бере аласыз мага?

 – Аа, ал иш боюнчабы? Эмне айта алмак элем, ал өзүнүн көптөн бери өчөшүп жүргөн адамын өлтүрүүгө аракет кылган. Аны өлтүрүп, үйүн өрттөп кетмекчи болгондо, аны ошол үйдүн коншулары кармап калышкан. Анын күнөөсү толугу менен далилденип, ал алты жылга кесилип кетти.

 – Анын ишин ким иликтеди эле?

 – Анын ишин тергөөчү Шыкмаматов тергеген.

 – Акматов өз күнөөсүн мойнуна алды беле?

 – Ооба, алган, алмак тургай ошол сот залынан да кезенип кеткен, кийин чыкканда баары бир өлтүрөм аны деп.

 – А ошол жабыр тарткан адамдын аялы жөнүндө эмне айта аласыз?

 – А, анын аялы жөнүндө мен эч ерсе деле айта албайм.

 – Ал өзүнүн аялы менен абдан жаман мамиледе болгон, аны өзүнүн аялы өлтүрмөкчү болуптур, а Акматов болсо жөн эле аны сактап калмакка барган деген сөздөрдүн чын– бышыгын билесизби?

 – Кандайча? – милиционер калп анткорсуду, – мен андай сөздөрдү уккан эмесмин. Ким айтат антип?

 – Аны ким айтканынын мааниси деле жок. А сиз ушул айылда иштеп жүрүп ушундай айын кептер бар экенин укпаганыныз тан калыштуу, – Максат шектүү карады участковыйды.
 – Эми эл деген эл да, эл оозунда элек жок деген, ар ким оюна келгенин айта берет да, – милиционер тайсалдады.

 – Жел болбосо, чөптүн башы кыймылдабайт деген да кеп бар. А сизди Акматов эмне үчүн өчөшкөн адамын атайын өлтүргөнү барып, өлтүрө албай калганы тан калтырган жок беле? Акматов канча кылса да десантник болгон, анан ал өзүнүн душманына караганда алда канча күчтүү болгон. Менин билишимде ал ошол түнү куландан соо болгон. Ушул жерде бир табышмак жаткандай сезилбейби сизге?

 – Жок, эч кандай табышмак сезилбейт, – участковый тердеп чыкты. Анын добушунан эле бул чындыкты билээрин, бирок кандайдыр бир себептер менен аны жашырып жатканын түшүндү Максат. Бул жабыркаган адам менен жакындыгы бар болуш керек деп ойлоду, – а сиз мени ошол жабырлануучунун үйүнө алып бара аласызбы?
 – А, албетте алып бара алам, бирок ал азыр үйүндө экенин кудай билет. Ал жумуш менен талааларды кыдырып кеткен болуш керек.

 -Эч нерсе эмес, мен шашкан жерим жок. Керек болсо талаадан деле издеп табабыз, анын үстүнө менин машинам бар. Жүрүнүз анда, эрте күндү кеч кылбай жөнөйлү. Участковый аргасыз машинага отурду. Алар түз эле кенсеге келишти. Ал жерде Сабырбек чын эле жок экен. Сабырбекти талаадан издеп табышты.
Ал эки досу менен арак ичип отурган экен арыктын кырында.

 – Ортонор толсун, – Максат өзү биринчи учурашты. Сабырбек тиги экөөнү алмак-салмак карап калды. Береги экөө орундарынан тура калып, кош колдоп учурашышты. Сабырек каадаланып далайда турду. Ал участковыйды , мунун ким эле, дегенсип тымызын карап койду. Бирок прокурордун формасы аны сестентти.
 – Келгиле, эмне иш болуп кетти? – Сабырбек жүрөгү түшүп турду. Прокурор эмнеге келди?

 – Уруксаат этсениз, сизде бир ооз сөзүм бар эле, – Максат Сабырбекти карады.

 – Мендеби? – Сабырбектин өнү бозоруп чыкты– болуптур, сурай бериниз.

 – Жок, мен сиз менен көзмө-көз сүйлөшүшүм керек.

 – А, ошондойбу, мейли, – Сабырбек аргасыз четке басты. Прокурор аны алысыраак ээрчитип кетти.

 – Мен Акматов Алмздын иши боюнча келдим, – прокурор сөздү чукул баштады.

 – Ким дейсиз? – Сабырбектин кулагына алда кандай жаман угулду прокурордун сөзү.

 -Акматов Алмаздын, – салмактуу сүйлөдү Максат.

 – А, ал эмне болуптур? Ал деген эчак эле кесилип кетпеди беле? – Сабырбектин көзү алайды.

 – Ооба, ал эчак эле кесилип кеткен, бирок ошол иште жаны далилдер пайда болуп, иш кайра каралганы турат окшойт, – прокурор тигинин маанайын байкады. Сабырбектин бүткөн бою дүркүрөп, тамагын бөгөп келген абаны кулк эткизе жутту. О, шүмшүк, бардыгын түшүнүп турат, бирок өлүмүш болуп атат деп ойлоду Максат.

– Ал эмне болгон далилдер экен?

– Сизге кол салган Акматов эмес эле өзүнүздүн аялыныз деген далил.

– Эмне?! Ким айтат аны? – Сабырбек бакырып жибере жаздады.
– Аны сиз өзүнүз айтыптырсыз, – Максат жайбаракат сүйлөп, тигинин ар бир кыймылын байкап турду.

– Менби?! Мен кимге айтыптырмын антип?

– Сиз тайсалдабаныз, мин алакет кылсаныз да, менде талашсыз далилдер бар. Сиздин сөздөрүнүз магнитофондун кассетасына жазылуу. Кааласаныз угузуп да коём.
 – Кассета? Эмне болгон кассета? Аны ким жаздырган? Кайдан жаздырган?

 – Аны ким, кайдан жаздырганынын эми эч кандай мааниси жок. Бирок ошол кассетадагы үн сиздики экени талашсыз. Сиз анда өзүнүз моюнга алгансыз баардыгын. Менин колумдан баары келет, мен каалаганымды отургузуп коём, Алмазды мен отургузгам деген сыяктуу сөздөрүнүз даана жазылган. Анан, эгерде Акматов сизди өлтүрмөкчү болсо, өлтүрүп эле коймок. Эгерде ишти кайра козгоп, сизге бычак урган адамдын боюн, күчүн өлчөй турган болсок, ал Акматов эмес экени айдан ачык болот. Ошондо сиздин моюнга катуу кылтак илинет. Сиз түшүнүп атасызбы? – Максат Сабырбекти суроолуу тиктеди. Сабырбек чөнтөгүнөн кол жоолугун алып чыгып, тердеп чыккан мойнун сүрдү. Эмне дээрин билбей аптыгып калды.

 – Сиз өзүнүздүн абалынызды туура түшүнүнүз эми. Эгерде бул далилдердин баарын колдонуп, ишти кайра козготсом сизге өтө оор болуп калат. Себеби сиз Акматовду күнөөсүз жерден отургузуп салыш үчүн сотто атайын эле жалган көрсөтмө бергенсиз. Бул оор кылмыш. А эгерде сиз өз күнөөнүздү мойнунузга алып, райондук прокуратурага өзүнүз барсаныз ишиниз женилирээк болот. Күнөөнү мойунга алуу, күнөөнү женилдетет дегенди жакшы билсениз керек. Анда сиз болжолдуу жаза аласыз. А эгерде ишти мен козгосом, сиз сөзсүз түрдө түрмөгө кетесиз! – Максат өкүм окуган соттой сүрдүү сүйлөдү. Сабырбек жарга камалган эчкидей туйлап турду. Мойнуна кокустан илинген кылтак муунтуп баратканын сезди. Эми акчылангандан пайда таппасын түшүндү. Алда кандай кылаарын билбей ойлонду. Мастыгы менен далай эле жерден мактанып келжирегенин эстеп, өзүнө-өзү кыжыры келди. Бирок ким менин сөздөрүмдү жаздырып алган? Бул калп айткан жери жок. Булар мындай сөздөр менен ойнобойт. Эми кандай кылам? О кудай, жардам бере көр! Сабырбек айласы кетип кудайга жалынды. Бирок ошентсе да тигинде кассета чын эле бар экенин билгиси келди.
 – А, тиги кассетаны мага угуза аласынбы?

 – Албетте, жүрүнүз, – прокурор Сабырбекти машинасына отургузуп, атайын ала келген магнитофонду иштетти. Ал кассетанын керектүү жерлерин гана угузууну мурунтан эле даярдап койгон.

 – Таанып атасызбы өзүнүздү?

 – Ооба, – Сабырбек шилекейин жутуп аран сүйлөдү. Иттики десе, кайдан минтип былжырап жүрөм, деп ойлоду ичинен.

 – Ошондо кандай кылабыз? – Максат Сабырбекти теше тиктеди.

 – Ыя? – Сабырбек оюнан бөлүнүп, прокурорду таныркай карады.

 – Кандай кылалы дейм? Сиз өзүнүз барасызбы? Же мен ишти баштайынбы?

 – Ай, айланайын, экөөбүз шашылбай жакшылап сүйлөшөлүчү, эми болоору болгондон кийин, ал ишти козгогондун эмне кереги бар? – Сабырбек прокурорду жалооруй карап өтүндү, – сен ушул шти өзүн эле бир жансыл кылбайсынбы? Куру аякка бата жүрбөйт дегендей, мен деле куру жалак калтырбайм сени.

 – А, сиз мага пара берип ишти бүтүргүнүз келип атабы? – прокурор Сабырбекке тике карады.

 – Ой жок, кайдагы пара? Мен дегеле айтам да. Эми тиги Акматов түрмөгө отурганы качан? Отура берсин да ошол жерде. Ал өзү күнөөлүү баардыгына. Менин катынымды талашып жинди болбогонунда мындай болмок эмес. Ал өзү күнөөлүү баарына! – сууга аккан адам чөп кармайт болуп, Сабырбек жандалбастады.
 – Болуптур, ал бардыгына өзү күнөөлүү дейли, бирок сизге ошол түнү кол көтөргөн чындыгында ал эмес да, туурабы?

 – Туура, бирок ал да ошол түнү меникине келген. Эмнеге келгенин билбейм, бирок ошол түнү ошол жерде болуп калган үчүн кармалып отурат да. Демек ал менин катыным менен сүйлөшүп койгон кезигүү жөнүндө. 

 – Бизге алардын эмне деп сүйлөшкөнү маанилүү эмес. Бизге кылмышты ким кылган ошол маанилүү. Мыйзам боюнча кылмышты кылган киши жаза алышы керек. А адамдардын ортосундагы мамилеге мыйзам кийлигише албайт. А сиз аялыныз кайда экенин билесизби? Угушумда аялыныз ошондон бери табылбай аткан го?

 – Ал шуркуя ошондон бери жок. Ал кайда жүргөнүн билбейм, билгим да келбейт, – деди Сабырбек жерге чыйт түкүрө.

 – Эгерде сиз баардыгын болгондой кылып айтып, прокуратурага өзүнүз барсаныз, аялынызды издөгө беришет. Кайда кетти дейсиз, издешсе табышат бат эле. Эгерде сизге аялыныздын эмне болоору баары бир болсо, аялыныз түрмөдө отура берсин. Чынында ошол отурушу керек эле да. Ал эми Акмтов болсо күнөөсүз жерден эле отурат түрмөдө, аны бошотуш керек. Анын үстүнө Акматовго күйгөн өтө чон адамдар бар, алар бул ишти ушул бойдон калтырбайт баары бир. 

 – Ал Акматовго анча күйгөн кимдер экен? Ал томаяктын аракеч атасынан башка эч кимиси жок да? – Сабырбек суроолуу анкайды.

 – Сиз кайдан билесиз анын кимдери бар экенин. Мен ушул жерде Акматовго күйгөн үчүн келип отурат дейсизби? Мен керек болсо Акматовду өмүрү көргөн эмесмин. Мени ошол кудуреттуу адамдар жиберишти. Тиги кассетаны ким жаздырды дейсиз? Ошолор да! Андай иш жөнөкөй адамдардын колунан келбейт, – Максат Сабырбектин мээсин болушунча тегеретип салууну көздөдү. Сабырбек ойлонуп калды.

 – Демек кандай кылабыз эми? – Максат Сабырбекти ойдон бөлдү.

 -Ыя? А, билбейм кандай кылышты? А сен өзүн эле бир нерсе кылсан болбойбу? – прокурорду жалооруй карады Сабырбек.

 – Менин колумдан келгени эле ошол, эгерде сиз өзүнүз барсаныз женилдик болот сизге. Мен керек болсо сизге келбей туруп деле ишти баштап койсом болот эле да, туурабы? Менин колумда талашсыз далилдер турат, аны унутпаныз.

 – Эмне, мен эми өзүм барып, Акматовго жалган жалаа жаптым деп мойнума алышым керекпи? Эртенки күнү элдин бетин кантип карайм анда?

 – А сизде андан башка арга жок. Эл менин оюмча баарын билет го дейм. Сиз минтип бир эле жолу айткан эмессиз, мас кезинизде көп жолу айткансыз.А эгерде өзүнүз барбасаныз, мен сиздин үстүнүздөн иш козгойм. Ошондо сиз чындыкты жашырганыныз үчүн бир жаза алсаныз, баардыгын билип туруп жасаганыныз үчүн эки жаза аласыз. Анан баары бир элдин бетин карай албай каласыз. Өзүнүз танданыз, же түрмөгө отурасызбы, же болжолдуу жаза аласызбы.

 – Иттики десе, кайсы кудай урган күнү ошол катынга жолуктум экен. Балээнин бары ошондон башталды, – Сабырбек жини келип, тиштерин кычыратты.

 – Азыр аны айтып отуруунун кажети жок, сиз батыраак чечиниз, менин да убакым тар. Эмне кыласыз эми, өзүнүз барасызбы?

 – Болуптур, өзүм барсам барайын, мен эртен эрте барам районго, – деди Сабырбек чыйралып.

 – Жок, андай болбойт, эгерде бара турган болсонуз азыр барышыныз керек, мен сизди күтүп жүрө албайм, азыр менин машинам менен барабыз да, сиз ошол жерден өзүнүз кирип баардыгын бүтүрөсүз. Эгерде макул болбосонуз мен өзүм барам да ишти кайра козготом. Мен да тигилерге отчёт беришим керек, – Калдар акенин жээни ишти тез арада бүтүрүп салгысы келди. Анын үстүнө Сабырбеке убакытты уттурбаш керек болуп калды. Ал ортого тааныштарын сала койсо иш оордоп кетет эле. Сабырбектин өзүн азыр барганга аргасыз кылуу керек, ошондо кассетаны кимдер жаздырганы көмүскөдө калат. Эгерде кассетаны колдонууга туура келсе, таэкеси да убара болуп калаарын жакшы түшүндү Максат.
 – Ой мен эми ушул тейден барамбы районго? – Сабырбек кантип убакытты чоёрун билбей кийимин шылтоолоду.

 – Эч нерсе эмес, сизди эч ким деле көрбөйт, мен кайра өзүм машина менен жеткирип коём үйүнүзгө.
 – Болуптур анда, кеттик, – Сабырбек мындан кутула албасын сезди. Бул мени эмнеге эле минтип кеиртектеп атат, бир билгени бар го. Туталанып, жинденгени менен бир эсе коркуп, ушул ишти батыраак бүтүрүп салгысы келди.

 Жолдо ката арызды кандай кылып жазса туура болоорун үйрөтүп барды Максат Сабырбекке.

 Сабырбектин арызын кабыл алган прокурор, аны тигиле карап:

 – А сиз эмне үчүн мурдатан келген жоксуз? – деп сурады.

 – Мен ал убакта мага ким кол салганын жакшы түшүнө албай жүргөм, себеби ошол жаркаттан кийин башым да көп ооруду. Анан кийин баардыгын жакшылап ойлонуп, эстедим. Мага кол көтөргөн өзүмдүн аялым болчу. Аны эстегенден кийин уятым тынчтык бербей койду. Акматов менин душманым болгону менен, ал күнөөлүү эмес, – деди Сабырбек.

 – А сиз аны атайылап эле отургузуп койгон жоксузбу?

– Ой жоок, кантип ошентейин, мен чын эле билген эмесмин. Өзүмдүн аялым мага кол салат деп ойлгон \эмесмин да.

 – А аялынызга ошончо эмне кылгансыз, сизге кол салгыдай?

 – Эч нерсе деле кылган эмесмин, ал шуркуя көпкөнүнө чыдабай ошентти го. Эч нерседен кем кылбай кулпунтуп багып атсам, ал ошол Алмазын унутпай койду. Ошол күнү ал экөө кезигүүнү болжолдоп коюшкан го, болбосо Акматов эмнеге биздин айылда болуп калмак эле? Балким ал экөө сүйлөшүп алып, мени ким корду кылып туруп качып кетишмек.

 – Андай болсо эмнеге Акматов сизди сактап калууга аракет кылды?

 – Билбейм, ошонусун билбейм. Балким ал коркуп кетсе керек кайра.

 – Демек ошондой дениз, а сиз өзүнүз да сотто жалган көрсөтмө бергениниз үчүн жоопко тартылаарынызды билесизби?

 – Ооба, билем, бирок менин өзүм келгенимди, анан сотто мен атайылап эмес, билбестиктен туура эмес көрсөтмө бергенимди эске аласынар го деп ойлойм, – Сабырбектин үнү калтырап чыкты.

 – Албетте, аныныз эске алынат, бирок баары бир жооп берүүгө туура келет, – деди прокурор Сабырбектин арызын сейфине салып, – эми ишти кайра козгойбуз, азырынча бара берсениз болот.Баса, аялыныз кайда экенин билбейсизби? – прокурор Сабырбекти сынай карады.
 – Жок, билбейм, ал ошол түндөн бери эле дайынсыз жок, – Сабырбектин доошунан анын чын айтып атканын билди прокурор.

 -Болуптур анда, сиз бара бериниз, бирок алыс эч жакка кетпениз, керек болгон учурда чакыртабыз.

 – Эме, мен сиз менен дагы бир иш жөнүндө сүйлөшсөмбү дедим эле, – Сабырбек онтойсуздана бир орунда туйлады.

 – Эмнени сүйлөшөйүн дединиз эле айта бериниз.

– Мен түрмөгө отургум келбейт, эгерде бул ишти тымызын бүтүрүп берсениз сизге абдан чон ыраазычылык билдирет элем.

 – Бул ишти эми тымызын бүтүрүүгө болбой калды. Өзүнүз билесиз, Акматов бир топтон бери түрмөдө отурат.Эми аны кайра актап чыгыш үчүн, ишти башынан иликтеп чыгыш керек. Аялынызды издөөгө берип табыш керек.Дагы көптөгөн күбөлөрдү суракка алыш керек кайрадан. Анан кантип тымызын бүтөт бул иш?

 – Эгерде андай болсо, эч болбосо менин күнөөмдү женилдеткенге жардам кылыныз? – Сабырбек жаш баладай жалдырады.

 – Болуптур анда, ал жагынан жардам кыла алам. Сенин атан менен далай чай ичишкенбиз, ошол кишинин кадыры, – прокурор Сабырбекти жийиркеничтүү карады. Тамтандаган атандын оозун урайын, атасындай өткүр эмес, былжыраган неме го бул, деп ойлоду ичинен.

 – Анда эмесе жакшы турунуз, – Сабырбек ордунан туруп кетүүгө камынды.

 – Мейли, жакшы барыныз, – прокурор суз коштошту.

Максат ишти он жагына чечкен сон, Калдар акеникине барды.

 – О, мурдунду урайыным десе, келдинби? – Калдар аке далдандай аны утурлап чыкты.

 – Салам алейкум таэке, – Максат таэкеси менен учурашты.

 – Кир, кир үйгө, жакшы келдинби?

 – Жакшы таэке, буюрса баары мен ойлогондон да жакшы.

 – А,кир үйгө кагылайын, оозуна май! Шашпай отуруп сүйлөшөлү, – Калдар аке Максатты үйгө киргизип,өзү Алмаздын атасын чакырды. Жайланышып отурган сон Калдар аке чыдамсыздык менен сурады.

 – Ии, кандай болуп атат иш?

– Иш жакшы буюрса таэке. Тиги шүмшүктү жарга такап туруп прокуратурага алып бардым. Ал калп көрсөтмө бергендигин мойнуна алып, өзү арыз жазды. Мен аны менен көпкө алпурушам го дедим эле, анынар коркок неме окшойт, бат эле көндү айткандарыма.
 – А, жакшы болгон турбайбы? Анан качан чыгат эми Алмаз түрмөдөн?

 – Буюрса тергөөнү да тезирээк жүргүзгүлө деп сүйлөштүм. Бир айдын ары жак бери жагында чыгып калат го. Тигинин аялы да дайынсыз жоголгон турбайбы, эми аны да издеп табууга туура келет.

– Кап ай э, эми күнөөнүн баары ошол келинде болуп калат тубайбы, – Калдар аке кейиди.

– Таэке, күнөөнүн баары чындыгында ошол келинде. Анынар шайтаныраак неме го кыязы. Алмазды ал түнү эмнеге чакырган дейм да? Болбосо Алмаз эмнеге ошол түнү ошол үйдө болуп калган. Балким ал келин чын эле күйөөсү өлтүрүп, Алмаз менен качып кетмекчи болгон?

 – Ой ким билет деги ал түнү кандай болгонун. Аны эми ошол келин менен бир кудай эле билбесе, – Калдар аке эми ошол келиндин түрмөгө отуруп калаарын ойлоп кейиди, – байкуш Момунга кыйын болуп калат го эми, атандын гөрү, андайынан да жаман, мындайынан да жаман болуп калат экен го.
 – Ава, көп эле капа боло бербенизчи, балким Сабырбек өзүнүн аялын отургуза деле койбос, ал Алмазга өчөшүп, аны атайын каралап отургузган, бирок өз аялын кечирсе сот аны түрмөгө отургузбай деле калышы мүмкүн, – сөзгө баятан унчукпай отурган Алмаздын атасы кийлигишти.

 – Балким, балким ошондой болушу да мүмкүн, эгерде Сабырбек өз аялын кечирсе анын күнөөсү женилдейт, анан ал өзү да аялын ошочолукка жеткиргенин эске алат да сот, – Максат да таэкесинин санаасын тынчыткысы келди.

 – Болуптур анда, эми эмнеси болсо да көрө жатаарбыз кудайдын жазганын, кой анда эрте күндү кеч кылбай тышка чыгып бата кылалы, жээним деле чарчады, жакшылап эс алсын, ангыча биз койду союп казанга салып коёбуз, – деди Калдар аке ордунан туруп.

 – Таэке, убара болбосонузчу, мен бүгүн эле кайра кайтсамбы дегем, – Максат каршы болду.

 – Ой айланайын, он эки ай, кырк жылда бир келсен кантип тамак ичпей кетесин? Анан сенин үйүнө да азыноолак эт-аш салып берели. Уят эмеспи, айылдан, болгондо да таэкендикинен келип үйүнө куру жалак барсан. Жок, бугун сени эч жакка кетирбейбиз, анынды кой, – Калдар аке Максатты кетирчү түрү жок бакылдады. Ангыча кудай жалгап Молдогазы да келип калды. Калдар аке Молдогазыга босогодон эле сүйүнчүлөдү.

 – Мына, атандын гөрү, жакшы киши аштын үстүнөн чыгат! Оп баракелде батыр, кел, жакшы кабарлар бар!

 – Оозунузга май ава, мен ошону жүрөгүм сезип эле келген турбаймынбы, – Молдогазы да чекеси жарылгыча сүйүндү, – кандай жанылыктар бар? Айта бериниз эми ичти бышырбай.

 – Айтам, баарын айтам, адегенде бата кылып коёлу, Алмаздын аман-эсен келишине аксарбашыл кылалы, – Калдар аке калдандап тышка чыкты. Калгандар анын артынан чыгышты.

 Райондук милициянын начальнигине Алмаздын ишин козгоп аткан прокурор келди. Иштин ушундай болуп калаары үч уктаса түшүнө кирбеген начальниктин айласы кетти. Эми «тигилерге» кандай жооп бериш керек? Иттин баласы, жанагы Сабырбек деген келжирек акыры баарын былгыткан экен го. Начальник ордунан туруп ары– бери баса берди. Бул иш опурталдуу болуп калганын түшүндү. Мыйзам алдында эмес, «тигилердин» алдында жооп берээрин ойлогондо ичиркенип кетти. Алмаз үчүн башым кетип калышы да мүмкүн, деп ойлоду. А эгерде Сабырбектин аялы табылып, күнөөсүн мойнуна алса, анда Акматовду сөз жок бошотууга туура келет. Турнир болооруна аз калды. Эми кандай кылыш керек? Эмнеси болсо да, билдирчү жерге билдирип коюш керек. Начальник ордуна отуруп телефонду алды. 
 – Ой эмне, ал прокурор менен сүйлөшсө болбойт бекен?

 – Жок, аны менен сүйлөшүүгө мүмкүн эмес, себеби бул ишти борбордук прокуратура колго алган имиш. Эми алар биздин канды сороору белгилүү иш да. Андан көрө чогулап бир амал табалы.

 – Иттики, өзүн билесин да, эми убакыт тар. А борбордо Акатовго күйгөн ким экен өзү? Мунун аракеч атасынан башка эч кимиси жок дебедин беле? Баардыгын жакшылап текшерип туруп иш кылыш керек болчу!
 – Ошондой эле болчу, бирок борбордо ким анын ишин кайра козгоп атат билбейм.

 – Мен ал жагын сураштырып көрөм акырын. Бирок эми аны сураштырып отуруудан пайда аз. Башка амал табышыбыз керек. «Тигилерге» экөөбүз тен жоп берээрибизди унутпа, ошондуктан экөөбүз тен ойлонушубуз керек жакшылап, болуптур, кабарлашып туралы, – телефондун аркы өйүзүндөгү адам телефонду тарс койду..

 “Кожоюн” болгон өзүнүн таныштарын ортого салып, Алмаздын ишин ким козготуп атканын билгиси келди. Бирок эч бир жигин биле алган жок. Убакыт тар, турнирге аз эле калды. Эми башка бирөөнү табыш өтө кыйын, дээрлик мүмкүн эмес. Кандай кылыш керек? Акматовду бүгүн-эртен бошотууга туура келип калышы мүмкүн. Оюнга эбегейсиз чон акчалар коюлган. Алдындагы телефонду бурады.

 – Саламатынбы? Эмесе угуп тур, Акматовдун иши боюнча прокуратура жаны иликтөөлөрдү баштаптыр. Акматовду алып кетип калышаары да мүмкүн. Бир айласын таап Акматовду түрмөдө калтырыш керек, түшнүктүүбү?

 -А, эмнеге андайболуп атыптыр? Анн ишин ким козготот? Анын анчалык кудуреттүү туугандары деле жок эле го?

 – Эй, сен көп менин башымды оорутпай бир амалын изде, болбосо эмне болоорунду өзүн билесин. Азыр Акматовду алмаштырууга кеч болуп калды, түшүнүп атасынбы мени?

 – Ооба, түшүнүп атам, болуптур, мен айласын издейин, – түрмөнүн начальнигинин жонунан ылдый тер акты.

 – Болуптур анда, жакшылап аракет кыл, – “кожоюн” телефонду коштошпой туруп коюп салды. Начальник болсо ойдо жок жерден балээге кабылгандай болуп, ойлонуп отуруп калды. Эми кандай кылам?

Эгерде мен “кожоюндун” тапшырмасын так аткара албай калсам албетте алар мени жөн коюшпайт. Балким Акматовдун колун «булгап» отурууга аргасыз кылсамбы? Жок, анда болбой калат. Кайра башынан тергөө жүрөт. Эми кандай кылыш керек? Ангыча анын кабинетине жыла басып Көк Бөрү келди.
 – А, келдинби? Кел отур, – начальник мандайындагы отургучту көрсөттү. Начальник Көк Бөрүгө жанылыкты айтты. Тигинин да алдасы оозунан түшүп ойлнуп калды.
 . Бир амал табышыбыз керек болуп атат. Кандай кылабыз? – начальник Көк Бөрүдөн чон үмүт кылып карап калды. Көк Бөрү бир саам оюндагысын айтсамбы, айтпасамбы дегенсип ойлонуп калды.

 – Менде бир ой бар, бирок болобу болбойбу билбейм.

 – Кана, айтчы оюнду ачык, – начальник ушул азыр Көк Бөрүдөн жакшы акыл чыкчудай аны жалдырап карап калды.
 – Мм, эгерде Акматовду качырып жиберсек кандай болот?

 – Эмне? Кандайча качырып?

 – Эгерде Акматовду өзүбүз качырып жиберсек кандай болот? Албетте, бул ишти тыкыр купуя жасаш керек.

 – Өзүбүз качырып дегенин кандай? Эмне, өзүбүз качырып жиберип, анан «тигилерден» качып кетти деп кутулалы деген оюн барбы? А алар бизди анда эки чайнап, бир жутат да!

 – Жоок, менин оюм андай эмес. Акматовду өзүбүз качырып, бир ишеничтүү жерге ката турабыз турнирге чейин. А турнир өткөндөн кийин Акматовдун сөөгү бир жерден табылат да, – Көк Бөрү начальникти түшүнүп атасынбы деген сынарда карады. Начальник Көк Бөрүнүн сөзүн мээсинен электеп, ойлонуп калды.

 – А, мунун ырас кеп экен, – жандана түштү начальник, – мунун эн жакшы кеп экен, анда биз тез аранын ичинде муну ишке ашырышыбыз керек! Прокуратура керек болсо азыр да Акматовду талап кылышы мүмкүн. Убакыт тар. Ошондо кандай кылабыз?
 – Тиги «Кавказецке» кайрылсак кандай болот?

 – Ошогобу? Ал шүмшүктүн кекиртеги кернейдей эле го.

 – Биздин абалда андан башка вариант жок окшойт. Ооба, ага өтө чон бериш керек болуп калат, бирок ал айтканын аткарган неме да. Анан көп мээни чаккан суроолорду да бербейт. Ага ток этер жерин айтсак болду. Менин оюмча ошол гана Акматовду ката тура алат жигин билгизбей.

 – Мунун да туура, анда сен азыр эле байланыш аны менен, иштин чоо– жайын айтып отуруунун кажети жок, болгону турнирге чейин Акматовду катып турушу керек. Соодалашканга аракет кыл. Жөнө анда тезирээк! Мен болсо Акматовго «побег» даярдай берейин, – начальник алаканын шак коюп, Көк Бөрүгө, тез жөнө, деген мааниде колунун сыртын шилтеди. Көк Бөрү желдей жылып чыгып кетти. Начальник ордуна отуруп, стол үстүндөгү кагаздарын ары жылдырып, сейфтен түрмөнүн планын алып чыгып жайды.
. Көк Бөрү «кавказдык» менен ошол эле күнү жолукту. Аны «кавказдык» деп улуту үчүн эмес, анын жашоо шарты үчүн айтышкан. Ал өмүрүнүн көбүн түрмөдө өткөргөн, көп сүйлөгөндү жактырбаган, айтса аткарган, тоо башындагы үйдө жайдыр– кыштыр жашаган, бирок алкымы чон адам боло турган. Анын өз аты Бектур. Жанында эки жардамчысы бар. Анын эмне иш менен алектенээрин эч ким билбейт. Жашоосу «олигархтардыкындай». Тоодо жүрүүчү машиналар аран жетчү жерге бардык шарттары бар үй салып алган. Түрмөдө отурган кезинде, «түшүнүктөргө» туура келбеген иштерди кылганы үчүн, «паханды» өлтүрүп салган. Бирок аны «тигилер» жазалаган эмес. Ал өзүнүн туура кылгандыгын далилдеп берип, өлгөн неменин ордун алган. Түрмөдөн бошонгондон бери ушул тоо койнунда жашайт. Үй – бүлөсү жок. Көк Бөрүнүн келген таржымакалын угуп, ойлонуп калды.
 – Ии батыр, ошондой дечи, а сенин ал кишинди катып отуруу мен үчүн канча түйшүк жаратаарын түшүнөсүнбү? – көп мааниде карады Көк Бөрүнү.

 – Албетте түшүнөм. Биз сиздин эмгекти баалап берүүгө даярбыз, – деди Көк Бөрү буйдалбай. О шүмшүк, эми бул асмандын башын сурайт го деп ойлоду.

 – И, анынар жакшы. Мен өз башымды да канжыгага байлап атканымды түшүнгүлө. Менин бул жоругумду «тигилер» да колдобойт. Мага мыйзам менен чатакташкандын да эч кереги жок, – Бектур баасын болушунча көтөргүсү келди. Анан стол үстүндөгү кагазды алып, ага сурай турган акчанын суммасын жазды. Кагазды Көк Бөрүнүн алдына түртүп койду. Кагаздагы сумманы көргөндө Көк Бөрүнүн көзү чанагынан чыгып кете жаздады. 

– Кечиресиз, бул өтө чон сумма болуп кетти го?

– Эмне, силер муну көтөрө албайсынарбы? – Бектур Көк Бөрүнү сынай карады, – андай болсо өзүнөргө ылайык адамды издегиле силерге жардам бере турган. Анан менин шартым боюнча бул сумманы ошол кишинер менен чогу ала келишинер керек, болбосо сөз бүттү, – деди кескин. Көк Бөрү кандай дээрин билбей отуруп калды. Аздан сон кагазды алып чөнтөгүнө салды да, ордунан турду.

 – Макул, биз сиздин шартка көнөбүз, баардыгы сиз айткандай болот, – деди.

 – Анда эмесе бара берсен болот, – деди Бектур креслосуна чалкалай отуруп.

 – Жакшы турунуз, көрүшкөнчө. Мен өзүм келем кайра, – Көк Бөрү башын ийип чыгып кетти. Көк Бөрү чыгып кетээри менен Бектур эшик алдындагыны чакырды.
 – Сен бункерди даярдап кой, конок келет, – деп буйруду.

 – Жарайт, а канча убакытка даярдашым керек?

 – Бир айдын ары жак, бери жагына, анан көрө жатабыз, азыр болсо мен бир иштер менен кетишим керек. Саматка айт, Эрмек менен Адилди чакырсын. Бизге кошумча күч керек болуп калышы мүмкүн. Толук даярдык көргүлө, машинаны от алдыра бер де, – деди «кавказдык».
 – Баары даяр болот, – жардамчысы шарт чыгып кетти.

 Көк Бөрү начальниктин астына «кавказдыктын» берген кагазын койгондо, тиги капыстан чон кашык талкан сугунуп алган адамдай аптыгып калды.

 – Тууй иттики, ушунча сурадыбы?!

 – Ооба, ал биздин шарттын оордугун, бизде башка арга да, убакыт да жок экенин түшүндү окшойт.

 – Ооба, айтпадым беле, ал ошондой шүмшүк. Эми көнбөскө чарабыз жок.

 – Ал бул акчаны алып келчү кишинер менен чогу ала келгиле деди.

 – Эмне дейт? – начальник чочуп кетти.

 – Ооба, ошондой деди, болбосо сөз болбойт деди.

 – Тууй ит десе, ал эмне, бизге ишенбей атканыбы?

 – Ким билет, эмнеси болсо да ал бизге ошондой шарт койду.

 – Мына сага маселе, – түрмөнүн начальниги башын мыкчып ойлонуп калды, – биз Акматовду бүгүндөн калбай жоготушубуз керек бул жерден, эми кандай кылабыз?
 – Менде бир ой бар, – деди Көк Бөрү.

 – Кана, айта салчы оюнду, – начальниктин көздөрүнөн от жана түштү.

 – «Кассирге» кайрылыш керек. Бизге азыр андан башка эч ким бере албайт бул сумманы. Анан турнир бүткөндө биз аны менен эсептешебиз.

 – Мунун да акыл. Баракелде, сен өзгөчө сыйлыкка татыктуу болуп турасын кийинки кезде. Эмесе жөнө«кассирге»– деди начальник көнүлү жайлана.
 Алмазды ошол эле түнү түрмөдөн алып чыгып кетишти. Мурунтан ойлонуштуруп койгон план боюнча, Алмазды тоого жеткиргенден кийин гана конгуроо кагышты. Түрмөдөн адам качкандыгы жөнүндө билдирчү жердин баарына билдирип, мындайда көрүлчү чаралардын баарын көрүп, түрмөнүн начальниги кара күчкө кол алдындагыларга каарын чачты. Көк Бөрү болсо Алмазды Бектурга тапшырып, өзү дароо түрмөгө кайтты. Ал келген учурда түрмө ызы-чууга чулганып калган экен. Эч кимге билинбей., өз ордуна келип жатып калды.

 Жамандык жерге жатпайт дегендей, Алмаздын түрмөдөн качканы желдей тарады. Калдар аке уккан кулагына ишенбей делдейип далайга турду. Э кокуй күн, ал эмнеси, биз аны бошотолу деп болгон аракетти кылып атпадык беле? Бошонооруна беш күн калганда ушинтет беле? Ушундай да болобу? Эми эмне кылыш керек? Ой чунак бала, эми кармалса түрмөдөн качкандыгы үчүн биротоло отурат го.
 – Ата, антип көп ойлонбонузчу, балким бул жалган кабар болсо керек, – Кубан атасынын жанына келип аны ийнинен кармады.

 – Ыя, жалган дейсинби? Мындай сөз жалган жерден чыкпайт го балам. Мен Максатка кайра барайын, ал эмнеси болсо да так билет, – Калдар аке эсине келип, турган ордунан козголду. Ангыча ары жактан унулдап келе жаткан машинанын үнү угулду. Кубан атасы экөө тен машина келе жаткан тарапты карап туруп калышты. 

 – Милисанын машинеси го, – Кубан колун серепчилеп карады.

 – Алар эмнеге келе жатышат? – Калдар акенин жүрөгү жамандыкты сезип, бир булкунуп алды. Машина так үйдүн алдына келип токтоду. Машинадан формачан эки милиционер анан жөнөкөй кийимчен бирөө түштү.

 – Салам алейкум ава, – Айылдык милиционер биринчи кол алышып учурашты Калдар аке менен.

 – Саламатчылык балдар, бу силер кайдан?

 – Биз айылдан эле келе жатабыз ава.

 – И, кайда баратасынар?

 – Сиздикине келдик ава, жумуштарыбыз болуп калды. Бу киши борбордон келди, а бу болсо райондук милициядан, – участковый береги экөөнү тааныштырды.

 – Жолунар болсун, бизде эмне жумушунар чыгып калды?

 – Ава, сизден Алмаз жөнүндө сурайлы дегенбиз?

 – И, сурагыла, Алмаз жөнүндө эмне сурайлы дединер эле?

 – Ал силер жакка келген жокпу? – сөзгө борбордон келген тергөөчү аралашты. Ал тымызын эки жакты карап, бир нерсенин жигин издеп жаткан өндүү.

 – Э айланайын, Алмаз азыр түрмөдө экенин жаш баладан өөдө билет го, анан ал бул жерге кайдан келмек эле? – Калдар аке тигини онурая карады.

 – Ооба ал түрмөдө болчу. Бирок үч күн мурун качып кетти түрмөдөн. А силер анын качканы жөнүндө уккан эмес беленер?

 – Укканбыз, бирок ишенген эмсепиз, ал эмне болуп качып жүрөт түрмөдөн?

 – Эмне себептен качканын ким билсин, азыр биз аны издеп жүрөбүз, балким силер жакка келип калдыбы дедик да, – участковый Калдар акени сынагандай карап, мыйыгынан жылмайды.
 – Жок, ал бул жакка келген жок. Э айланайын, ал ошол түрмөдөн качып чыгып ушул жерге чейин кантип келмек эле?

 – Келиши мүмкүн. Түрмөдөн качууга акылы жетип аткан неме, болгондо да бир жигин билгизбей качкан, бул жерге келүүнүн амалын деле табат эле да.

 – Ой сен эмне мага ишенбей турасынбы? – Калдар аке ачууланды.
 – Ишенип атам,бирок сиз уруксаат берсениз биз үй-жайды бир сыйра карап чыгалы?

 – Э кокуй, бу силер эмне, мени катып отурат деп атасынарбы?

 – Жок ата, биз антип деле ойлогон жерибиз жок, бирок жумуш ошону талап кылат, биз Алмаздын бара турган жерлеринин баарын карап чыгышыбыз керек, сиз туура түшүнүнүз, – тергөөчү Калдар акенин жообун күтпөй тиги экөөнө белги берди. Экөө үйдү, сарайларды, короону, ал түгүл суунун челегинен өөдө тинтип чыгышты. Эч жерде жиги билинбейт. Калдар аке айласы куруп, дөнгөчкө отуруп калды. Демек чын эле качкан тура. Эми эмне болот?

 – Ата, эгерде Алмаз сиздер тарапка келип калса бизге сөзсүз түрдө кабар бериниз. Мына бул кагазга кол коюп коюнуз, – тергөөчү Калдар акеге кагаз, калем сунду. Калдар аке карабай туруп колун койду.

 – Ал түрмөдөн качкан болсо бул жерге келбейт, – деди Кубан.

 – Эмнеге келбейт? – тергөөчү Кубанды тикирее карап калды.

– Ал бизге залакасын тийгизбейин деп келбейт, аны башка жактан издегиле, – Кубан жинин аран тыйып кекээрдүү жооп берди.

 – Балким сен билесин кайдан издешти?

 – Мен билбейм анын кайда бараарын, бирок бул жерге келбейт деп кепил боло алам. Ал башкаларга окшогон наадан, кем акыл эмес! Бул жерге келсе бизге залакасы тийээрин түшүнүп туруп келбейт бул жерге.

 – Демек сен анын эмне кылаарын билет экенсин го? – участковый кер какшыкка алды.

 – Ооба, билем, мен Алмазды абдан жакшы билем, – Кубан тилин тарткан жок.

 – Анда айтчы бизге, ал кайда жашынышы мүмкүн?

 – Ай бала, болду эми, сен бизди колдон келет кылба, карадынарбы баарын, жок бекен? Анда кеткиле бул жерден! Аны издеп табуу силердин милдет. Же силер эмне, биз менен акыйнек айтышканы келдинер беле? – Калдар аке ордунан тура калып кыйкырды.

 – Ата, кечирип коюнуз, – тергөөчү участковыйды жаман көзү менен карады, – биз кетебиз, бирок эгерде Алмаз кокустан силер жакка келип калса кабарлагыла. Кабарлабай койсонор өзүнөр жоопко тартылып калышынар мүмкүн. Жакшы турунуз эмесе, – тергоочү Калдар аке менен коштошуп машинага отурду. Тиги экөө аргасыз анын артынан отурушту.

 Алмазды тоодогу үйгө алып келишип, бункерге киргизип коюшту. Бункер үйдүн жертөлөсү болгону менен жашоого баардык шарттары бар экен. Уктоочу бөлмөсү , ашкана , жуунучуу , даараткана, ал түгүл машыгуучу бөмө да бар экен. Алмазга баарынан да машыгуучу бөлмө жакты. Машыгуучу шаймандардын бир топ түрү бар экен бул жерде. Демек эми мен ушул жерде машыгат турбаймынбы, деп ойлоду Алмаз. Бул жерге кандай келип калганын таптакыр билбейт. Уктап ойгонсо эле ушул жерде болуп калыптыр. Алмазды качыраарда тамагына уктаткан дары кошуп беришкен. Катуу уктап калган Алмаз канча уктаганын деле билбейт. Бул жер түрөнүн эле ичиби же башка жакпы да билбейт. Бирок байкоосунда бул жертөлө экенин билди. Бир да терезе жок. Анан эмнегедир ичи билинээр билинбес болуп балыр жыттанып турат. Бул жертөлөргө мүнөздүү жыт экенин жакшы билет Алмаз. Бала кезинде мектептин жертөлөсүнө көп киришчу. Алмаз бункердин ичин бир сыйра карап чыгып, төрдө турган диванга отурду. Башынын зынылдап ооруп турганы жүдөтүп жиберди. Башын кармалап, укалады. Ушул тапта эшик ачылып, колуна батнус көтөргөн олбурлуу жигит кирди. 
 – Саламатсызбы? – башын ийкеп учурашты да батнус менен алып келген тамактарды столдун үстүнө койду.Алмаз бул жигитти таныркай карап калды. Өнү жылуу учурайт, муну кайдан көрдүм эле? Ал оюн жыйнагыча, жигит батнусту көтөрүп алып кайра чыгып кетти. Эшик шарактап бекилип калды. Алмаз алдындагы тамакты карап ойлуу отурду. Азыркы жигиттин өнү абдан тааныш. Бирок кайдан көргөнүн таптакыр эстей албай отурду. Оюна бир амал келди. Ал туруп барып эшикти катуу каккылады. Эшик кайра шарак этип ачылып, босогодо түрү суук, орто жаштан өтүп калган, бетинин тамтыгы жок тырыктарга толгон адам пайда болду. Жанагы жигитти көрөм го деген Алмаз чочуп кетти. Ошол замат өзүн колго алып:
 – Менин башым ооруп турат, мага дары берип коёсунарбы? – деп сурады.

 – Эмне дары? – түрү сууктун үнү да өтө жагымсыз экен.

 – Баш оорунун дарысы болсо, аспирин же аналгин барбы?

 – Азыр алып келип берем, бир нерсе керек болсо мынабу кнопканы бас, – деп, эшиктин он капшытындагы кнопканы көрсөттү.

 – Жарайт, – Алмаз шарт жооп берди. Аздан сон дары алып келип беришти. Бирок жанагы түрү суук неме эмес, орто бойлуу, чымыр денелүү жаш жигит келди. Дарыны берээри менен чыгып кетти. Булар көп го бул жерде. Бул болду болбоду түрмө эмес го дейм. Мени башка жакка алып келишкен го? Ооба, мени эмнеге уктатып коюшмак эле, башка жакка алып кетиш үчүн уктатышкан тура. Алмаз эми түшүндү баарын. Балким турнир өтчү жерге алып келишти? Ооба, болушу мүмкүн. Ошондуктан машыгуучу бөлмөсү бар тура. Эми мен ойлонуп отургандан пайда жок, андан көрө тамактанып алып машыгууларымды уланта берейин деген чечимге келди. Тамактан сон бир аз жатып эс алды. Башынын оорусу басандап калды. Үстүндөгү кийимдерин чечип, машыгуучу бөлмөгө кирди. 
 Бир маалда эшик ачылып, жанагы тамак алып келген жигит кайра келди. Эми Алмаз анын жүзүн жакшылап караганга аракет кылды. Демек тамак ташуу ушунун милдети экен го. Анын жүзүн жакшылап карады. Алмаздын мээсине чагылган тийгендей чарт дей түштү. 
 Ой, бул Адил го?!

 – Адил, сенсинби?! – Алмаз кыйкырып жибере жаздады. Жигит бир саам Алмазды танырай карап калды.

 – Алмаз? – ал да Алмазды тааныды. Бирок ошол замат эшик жакты бир карап алып, акырын эрдин тиштеп, эч кимге шек билгизбе дегендей кылды. Алмаз унчукпай отуруп калды. Ушул тапта эшик ачылып, жанагы түрү суук неме башбакты.

 – Эй, эмне, уктап калдынбы? – деп кыйкырды.

 – Баратам, – Адил көнүлкош жооп берип, батнуска мурунку идиштерди салып, чыгып кетти. Мына сага тамаша! Адил кайдан жүрөт бул жерде? Алмаздын акылы айран болуп отуруп калды. Адил экөө Афганистанда чогу болушкан. Бир мүнөздүү, көп сүйлөбөгөн, бирок абдан карылуу жигит эле. Аскерге баргандан мурун эле бокс менен машыгуучу экен. Эми бул жерде болуп калганын кара. Кызык, Адил кайдан жүрүп ушул жерде болуп калды? Эгерде бул жер турнир өтө турган жер болсо, анда бул криминалдык чөйрөгө аралашып кеткенби? Ай ким билет? Азыр заман баш аламан болуп турганда дегеле эч нерсеге тан калып кереги жок. Адил болсо мени бул жерге кайдан түштү деп тан калып отурса керек.
 Алмаз ойлогондой Адилдин да башы ман болду. Алмаз эмнеге бул жерге түшүп калган? Ал эмне криминалдык «авторитет» болуп кеткенби? Бункерге адетте криминалдык чөйрөдөгүлөр кандайдыр бир убакытка жашырынып турууга келишчү. Жок, андай болушу мүмкүн эмес. Андай болуш үчүн канча убакыт керек деги? Анан Алмаз дегеле криминалга аралашышы мүмкүн эмес. Бул жерде бир сыр бардай. Кандайча бул жерде болуп калды? Ушул ой Адилге тынчтык берген жок. Афганистанда жүргөндө Алмаз экөө жакшы мамиледе болушчу. Алмаздын айтканынан кайтпаган, оюндагысын жалтанбай бетке айта алган курч мүнөзү Адилге жакчу. Адил өзү да ошондой болгусу келчү, бирок жаратылыштан берилген мүнөзүбашкача болчу. Бул жерге кокустан эле ишке орношуп калган. Жумуш таппай кыйналып жүргөн кезинде бир досу таап берген.
 – Эй дос, мындай жумушту табыш азыр оор, маянан абдан жакшы. Болгону көргөн билгендеринди ичине сактап, жумушуна так болушун керек. Жан кыйнаган деле жумуш эмес. Бир жума иштейсин, бир жума эс аласын. Кожоюнга жан дилин менен берилип иштесен, сени баардык жагынан колдоп кетет. Бул өтө кудуреттүү адам, – деген досу. Досуна чексиз ыраазы болгон Адил ошентип ушул жерде иштеп калган. Жарым жыл иштегенден сон, бул жер криминалдык чөйрөдөгү кадыр– барктуу адамга тиешелүү экенин билгенде кеткиси келди. Бирок маянасы абдан жакшы. Мындай маяналуу жумушту күндүзү чырак менен издесен да таппайсын азыр. Көчөдө жумушсуздар көбөйүп, эл оор турмушка туш келип турганда Адил жумушсуз калгысы келген жок. «Кайда барсан Мамайдын көрү», бул жерден кеткенде ачка калмак белек, үйдөгү бир туугандарын, апасын да ойлоп, ушул жерде калып калган. Ушул убакка чейин эч өзгөрүү жок, бир калыпта иштеп жүрдү. А иштегенине жакында эки жыл болот. Эми Алмаздын бул жерде болуп калышы Адилдин жан дүйнөсүнө бүлүк салды. Бункердегилер менен сүйлөшүүгө таптакыр тыюу салынган. Алмаздын эмне себептен бул жерде болуп калганын кантип билем? Адилдердин үстүнөн караган Курман аттуу түрү суук неме бар. Ал шырп алдырбай жердин баарында жүрөт. Бул жерде иштегендердин кимиси кайда жүрөт, эмне кылып атат, ал түгүл кантип дем алып атканынан өөдө анын көз жаздымында калбайт эч качан. Ал күндөп– түндөп ушул жерде. Качан эс алып, качан уктаарын да эч ким билбейт. Адил экиге бөлүнүп кетти. Бир жагы, өз жашоонду ойлоп, кереги жок жакка кийлигишпе десе, бир жагы, кантип ушул кан кечкен согушта чогу болгон жолдошундун тагдырына кайдыгер карайсын деп жатты.
Балким Алмаз өз ыктыяры менен бирөөлөрдөн жашынып отурат бул жерде? Андай болушу да мүмкүн. Бирок бул жерди кантип тапты? Же кокустан бирөөлөр аркылуу таптыбы? Кожоюнга жакшы акча төлөсө кимди болсо деле жашырып жатчудай бул жерде. Алмаздын тагдыры Адилди чындап кызыктырды. Оюнун баары ошондо болуп калды. Адетте күчөтүлгөн кайтаруу керек болгондо ушинтип эс алып аткандарды да чакырушчу жумушка. Демек, Алмаз өтө кымбат «конок». Эмнеси болсо да этият болуш керек болуп калды. Адилдин жүрөгү кандайдыр бир өзгөрүүлөр болоорун сезди. Эми мурдагыдай өз жумушун гана аткарып тим болбостон, айланада эмне болуп жатканына кунт коюп көнүл болуп калды. Алмаз менен тааныш экенимди бул жерде эч ким билбеши керек. Сак болоюн эми деп ойлоду Адил. 

 Алмаз бункердеги жашоосуна деле көнүп калды. Адам көнбөй турган эмне бар деги? Ушундай бункерлер болоору үч уктса түшүнө кирген эмес да. Жашоо көрсө ар кырдуу турбайбы. Бирөөлөр ушинтип бункерлерди салып, бирөөлөр тоодо мал багып, бирөөлөр жер иштетип, бирөөлөр ууру кылып, бирөөлөр базарда соода кылып, койчу деги, айтып отурса жашоонун түркүн кырлары түгөнбөйт экен го. Жашоо мени чамындыдай алып– жулуп кетип баратат, эми дагы эмнелер болоор экен? Эгерде бирөөлөр менин жашоомдо ушундай өзгөрүүлөр болоорун алдын ала айтса, келжирептирсин дейт элем. Эми болсо менин ушул башымдан өткөндөрдү айтып берсем ишенээр киши табылаар бекен? Келжиребечи, дейт го. Алмаз өз оюна өзүнүн күлкүсү келди. Ойлору менен алпурушуп көпкө отурду. Бул жерде аны эч ким баланча саат машыгасын, түкүнчө саат эс аласын деп тескебейт. Көк Бөрү Алмазды эркине койгула деген, булар ошонун сөзүн аткарып атышканын билген жок Алмаз. Алмазды жетиштүү өлчөмдө машыктырдым деп ойлогон Көк Бөрү. «Жем» боло турган немени мындан ары машыктыруунун деле кереги жок болчу. Ойлору жүрүп отуруп Адилге такалды. Кызык, ал эмнеге мени менен таптакыр сүйлөшпөйт? Дегеле көрбөгөн адамдай го? Бирок ал айласы жоктон ошентип атат. Адегенде мени көрүп сүйүнүп кетпеди беле. Ошентсе да эч болбосо бир-эки ооз сөз сүйлөсө боло? Бирок анын оюнда бир нерсе бардай. Ал эмнени ойлоп атат? Бул жерде тартип катуу экенин түшүндү Алмаз. Иштегендер «коноктор» менен сүйлөшүүгө таптакыр болбойт экен? Дегеле бул жертөлө кайсы жерде болду экен? Шаардын ичиндеби? Же таптакыр башка жактабы? Адилден көп нерсе сурагысы келет, бирок ооз ача элек. Ойлору менен алпурушуп отуруп тамактанаар маалы болуп калганын да сезген жок Алмаз. Эшик ачылып, тамак көтөгөн Адил кирди. Стол үстүнө тамактарды койгон сон, кол аарчый турган кагазды акырын Алмаздын алдына түртүп койду. Алмаз башын көтөрүп Адилди карады. Тиги акырын башын ийкеп чыгып кетти. Ал чыгып, эшик шарактап бекилээри менен Алмаз кагазды алды. Салфетканын ортосуна бир ичке, кыска карандаш салып коюптур. Анан кагаздын бүктөөсүн ачса тил кат жазып коюптур.
 « Алмаз, сен экөөбүз тааныш экенибизди булар билбеши керек. Сен эмне себептен бул жерде болуп калдын? Жообун ушул кагазга жазып, кагазды акырын ушалап кой, карандашты дааратканага катып кой» деп кыскача жазыптыр. Катты окуган сон, аны чөнтөгүнө салып коюп, кайрадан ойго чөмүлдү Алмаз. Демек Адил мен жөнүндө эч нерсе билбейт экен да. Эмне деп жазыш керек? Алмаз далайга ойлонду.
 Акыры « Мен бул жерге эмнеге келгенимди билбейм. Мени уктатып коюп алып келишти. Мен түрмөдө болчумун. Мени чон турнирге даярдап атышкан. Билишимде мени жем кылышат окшойт. Бул жер кимдики? Сен өзүн кандайча бул жерде иштеп калдын? Канчадан бери иштейсин? Бул жер шаардан алыспы?» деп жазды. Азырынча ушул эле болоор. Калганын Адилдин жобунан кийин көрөөрмүн, деп ойлоду Алмаз.
 Эртеси Адил жооп алып келди. « Мен бул жерде иштегеним эки жылча болду. Бул жер өтө чон «кадыр-барктуу» адамдыкы. Бул үй тоо башында жайгашкан. Бул жерге иштегендерден башка эч ким келбейт. Кожоюндун «коноктору» гана келет. Мен кокустан эле бир таанышым аркылуу келгем. Мага жумушум жагат. Оор деле эч нерсе жок. Кожоюндун криминалдык авторитет болгону тынчсыздандырат. Бирок, мен иштегени эч деле жаман окуя болгон жок. Сен түрмөгө эмнеге түшүп калдын эле? Жем кылышат го дегенинди кандай түшүнсө болот?» деп жазыптыр. Ошол күндөн баштап Алмаз менен Адил кат аркылуу бири-биринин таржымакалын билишти. Демек Алмаздын башын сайып коюшкан тура булар деп ойлоду Адил. Бул эмне деген шумдук? Эми кандай болот? Алмазды качан алып кетишет болду экен? Аны чын эле өлтүрүп салышабы? Адилдин мээсин ушундай ойлор эзди. Алмазды абдан күчөтүп кайтарып аткандарына карганда, мунун артында чон адамдар турат. Кожоюн майда– чүйдөлөр менен иш алып барбайт. Демек кожоюнга да чон акча төлөнгөн. Адил эки анжы болуп кетти. Алмазды өлүмгө кыя албай, бирок колунан эч нерсе келбесин да ойлоп, чайналды. О, заманан менен куруп кал, ушундай да болобу? Алмаз ким менен беттешет болду экен турнирде? Балким Алмаз аны женет? Бирок ал женген күндө деле аны соо коюшпайт го. Миллиондордон куру калган немелер кантип тынч калышсын? Демек турнир деген акча табуунун амалы экен го. Алар алдын ала ким утаарын чечип коюшат тура. Ошондо Алмаздын өмүрүнө турнир кандайча бүткөн күндө да коркунуч туулат экен да. Адил баса-турса ойлонуп жүргөнүн Курман байкап калды.
 – Сен эмне эле болуп жүрөсүн? Эмнегедир ойлонгонун коп болуп атат, – деди бир күнү алдынан чыга калып.

 – А, кечиресиз, мен жөн эле, апам жөнүндө ойлоп атам, – Адил шашканынан эмне дээрин билбей ушинтти.

 – Апан эмне болду эле?

 – Апам кичине ооруп жүрөт эле.

 – Адил, апан ооруса жаман болуптур, бирок бул иште жүргөндө ойлонууга болбойт. Ар бир мүнөт сайын ар кадай окуяга даяр турушунар керек деп айтпадым беле! Сен кийинки кезде форманды да жоготуп баратасын, машыгып атасынбы?

 – Албетте машыгып атам.

 – Эмесе эсинди жый, экинчи ойлонгонунду көрбөйүн. Бүгүн киши келет, ошондуктан баардыгынар оюнарды жыйыштырып, болгон көнүлүнөр жумушта болсун, – деди Курман өкүм үн менен.

 – Жарайт. Мен түшүндүм, – Адил так жооп берди. Демек бүгүн киши келет экен го. Ошол учурда Адилдин оюна бир нерсе келе калды. Ооба, этият болуш керек, бирок андыш керек. Бүгүн келе турган киши Алмаздын иши боюна келет болуш керек. Азыр бул жерде Алмаздан башка «конок» жок. Балким башка иш менен келиши деле мүмкүн, бирок эмнеси болсо да андып көрөйүн.

Курман айткан киши кечкурун келди. Аны баардык эрежелер менен тосуп алышты. Кожоюн өзү кошо чыгып тосконуна караганда бул маанилүү адам өндөнөт. Кожоюн аны дароо өзүнүн кенсесине алып кирип кетти.
Мындай учурда эшикти экөөлөп кайтарышчу. Бугун Адил менен Саматтын кезеги эле. Самат да Афганистанда аскерде болгон жигит. Бирок ал таптакыр башка жагында, башка бөлүктө болуптур. Эмнегедир кийинки кезде күзөт кызматына жалан Афганистанда болгондорду алып калышты. Ал өзүнчө адат болуп калдыбы же Афганистанда болгондор согушту көрүп такшалган жоокерлер болгону үчүнбү, айтоор кайда болсо эле ушундай болуп калды. Азыр Самат менен күзөттө турганына сүйүндү Адил. Самат менен ымаласы жакшы. Жумуштан бош убактарында кезигип турушат. Самат деле айласы жоктон ушул жерде иштеп атканын айтат. Адетте Адил кожоюндун эшигинде күзөттө турганда, ичиндегилердин сөздөрүнө деле көнүл бурчу эмес. Анын үстүнө алардын сөздөрү жакшы деле угулбайт. Бугун болсо болгон демин ичине алып, ичиндегилердин сөзүн тыншаганга аракет кылды. Эшикке өтө жакын турууга болбогону жаман болду. Самат улам Адил жакка көз чаптырып коёт. Анын тынчсызданып турганын сезди. Бул эмнеге минтип калган? Адил акырын туйлап отуруп, эшикке кандай жакындап калганын да сезген жок. Самат аны карап, арыраак тур дегенсип акырын белги берип койду. Адил чочуп кетти. Эки жагын элендей карады. Мындайда мандайында пайда боло калат Курман. Анын сегизинчи сезими күчтүүбү, дайыма ушундай учурларда келет. Самат Адилди карап, эмне болду дегендей ээгин көтөрдү. Адил башын чайкады. Ичтегилердин сөзүн тыншоого эч болгон жок. Бирок алар тамактанууга ашканага барганда бир топ кызык сөз укту Адил. Буларды эч нерсеге түшүнүшпөйт деген ойдо болуштубу, иш жөнүндө сүйлөшүп отурушту.
 – Демек ошондой экен де, – кожоюн коногуна астыртан карады.

 – Ооба, ошондой экен. Ставка Гориллага коюлуптур, – деп жооп берди тиги.

 – Горилланы утуш азырынча эч кимдин колунан келе элек. 

 – Ооба, ошондой дешти го.

 – Ошо, билгем да ушундай экенин. Көк Бөрү капталын жеген шумшук неме, Гориллага жем даярдап аткан экен да.
 – Ошондой экен.

 – Мм, – кожоюн диванга чалкалай калып ойлонду, – анда бул жолу абдан чон оюн болот!

 – Кыязы ошондой го.

Эшик алдында турган Адил тигилердин бир да сөзүн калтырбай укканга аракет кылды. Бирок тигилер сөздү башкага буруп кетишти. Кожоюндун кишиси кетээри менен Адил Алмазга кат жазып даярдап койду.

 « Көк Бөрү деген ким, сен билесинби? Горилла дегендичи? Сенин божомолун туура экен. Сени «жем» кылганга даярдап атышыптыр» деп жазды. Тамак киргизээр маал болоору менен Алмазга көнүмүш адат менен катты берди. Алмаз катты алып ойлонду. Адил эмне, мен үчүн бир нерсе кылгысы келип калганбы? Көк Бөрүнү кайдан билди? Бул өтө опурталдуу иш экенин түшүнүп атабы ал өзү? Адилге жооп жазды.
 « Адил, Көк Бөрү деген мен отурган түрмөнү караган киши. Ал ошол түрмөнүн начальниги менен биримдик. Горилла деген ким экенин билбейм. Сен эмнеге буларды иликтеп атасын? Алар өтө коркунучтуу адамдар. Мен үчүн бир нерсе кылам деп ойлобо, андай кылыгын үчүн башын кетиши мүмкүн. Мага жазылган тагдыр ушундай болсо айла жок. Мен баардыгына көнүп калгам. Мен турнирге катуу даярданып атам. Балким мен женип чыгышым да мүмкүн. Аны жашоо көрсөтөт. Сен этият бол, мындан ары бир нерсе кылууга аракет кылба»

 Адил Алмаздын жообун алганда ого бетер ойлонуп калды. Чын эле булар коркунучтуу адамдар, мен буларга каршы эмне кыла алам? Бирок Алмаз ушундай күлгүн жашында бирөөлөргө жем болуп калабы? Аны ойлогондо жүрөгү бир булкунуп, канырыгы түтөдү. Э, атандын гөрү, тиги кан кечкен согуштан аман келип, анан ушул жерде бирөөлөрдүн капчыгын толтуруш үчүн курмандыкка чалынабы?! Эми кандай кылыш керек? Адил Алмазга кантип жардам берээрдин амалын таппай куруду. Ойлогон амалдарынын бирөө да жарабады. Эч нерсе ойлобой отуруп ала да алган жок. Ошол түнү ушаланып далайда уктады. Түшүнө полковник Степанов кирди. Степанов Адилге бир неселерди айтып, бир жакты көрстүп аткан экен. Адил ойгонуп кетип, төшөгүнө отура калды. Тердеп чыккан экен. Оюна Афганистанга кетээрде полковник Степановдун айткандары келди.
 – Силер армиянын гүлүсүнөр! Ошондуктан өзүнөрдү өзгөчө алып жүргүлө. Десант болуу ардактуу болгону менен ошончолук опурталдуу. Силердин өмүрүнөр мекенге таандык! Эсинерде болсун, жанды курмандыкка чалып баатыр болуу кыйын, өтө кыйын, а жанды аман алып калып баатыр болуу андан да кыйын. Көөдөндү койгулап, башты канжыгага байлагандын кереги жок. Бирок силердин жанынарды талап кылган учурлар да болот, ошондо буйдалбай акырына чейин турушунар керек. Ошондуктан десантта жалан эр жүрөк, тайманбас, чыныгы эркектер кызмат өтөйт! Ошондуктан десант болуу ардактуу! Десанттарды эн биринчи биримдик сактайт. Бири-биринер үчүн жанынарды аябаган учурда гана жениш силер тарапта болот. Силер бара турган жерде оюн болуп аткан жери жок, ал жерде согуш, алаамат болуп атат. Биздин мекенибиздин коопсуздугу үчүн ошол согушка аттанууга туура келет. Уулдарым, жанынар жаратканга аманат болсун, аттангыла эмесе! – деген полковник Степанов. Анда Адил полковник Союзда калат го деп ойлогон. Самолёттон түшүп атканда, алдыда кетип бараткан полковникти көрүп абдан тан калган. Полковниктин сөзүн эстегенде, көпко чейин толкунданып, өзүн ошол Афганистанга кетип жаткандагыдай сезди. Жүрөгүнүн согушу катуулап, көөдөнүнө батпай бараткандай болду. Жок, мен бир нерсе кылышым керек! Ойлонушум керек! Кантип бир амалы болбосун? Алмазды алып кетишээрине деле саналуу күндөр калды. Ал жаны келгенде бир айга келди дешкен. Демек болгону бир жумадай убакыт калган тура! Адил канчалык аракет кылганы менен бир да амал таба албады. Күндөр өчөшкөнсүп адаттагыдан алда канча тез өтө баштады. Чечим күтүлбөгөн жерден келди. Бир күнү кожоюндун кенсесинин жанынан өтүп баратып, кыная ачылып турган эшиктен кокустан кожоюндун буйругун угуп калды.
 – Конокту эртен жолго даярдагыла. Көк Бөрү айткандай кыласын, түшүндүнбү?

 Кожоюн Курманга тапшырма берип жаткандай. Адил бир көз ирмем токтоп калды да, жолун улады. Бул жерде таманы жумшак бут кийим кийип жүргөнүнүн ушунда пайдасы тийди белем. Тезирээк жоголууга шашылды. Бөлмосүнө келип эшигин шак жапты да, жанатан ичине чогулуп калган демин бир үшкүрүп чыгарды. Анан керебетине отуруп ойго чөмүлдү. Демек Алмазды эртен алып кетишет экен да. Көк Бөрү эмне деп айтты болду экен? Аа, булар Алмазды алып келгенде уктатып алып келишкен, демек кайра уктатып алып кетишет! 
 Ооба, дал ошондой болуш керек! 
 Адил отурган ордунан ыргып турду. Ооба, ошондой! Алмазды уктатып алып кетишсе, көп деле киши келбейт, балким Көк Бөрү өзү жалгыз келиши да мүмкүн. Кожоюн бул жерди болушунча жашыруун кармаганга аракет кылат, ошондуктан Көк Бөрүнүн жалгыз келишин өзү талап кылышы да мүмкүн. Алмазга кат жазыш керек!

 « Алмаз, сени эртен алып кетишет экен. Сени балким кайра уктатып алып кетишет. Сен эртен мененки тамакты дааратканага төгүп, өзүн калп эле уктамыш бол. Балким Көк Бөрү өзү жалгыз келет. Сен жолдо баратканда ынгайлуу учурду таап, качууга аракет кыл. Көк Бөрүгө алын жетет го деп ойлойм. Жанына киши ала келиши да мүмкүн, аны көрө жатаарсын. Алар куралчан болоорун эсинден чыгарба. Алмаз, жатып өлгүчө, атып өл деген, жанынды аман алып калууга аракеттен. Бул жерден кетүүчү жол шаардан алыс. Тоо аралап эки сааттай жүрөсүнөр. Эгерде жарым сааттан кийин бошонууга аракет кылсан, батышка кач. Сен тоодо жакшы жүрө аласын го деп ойлойм. Аракет кылсан күн баткыча казактар тарапка ооп кетесин. Из калтырбаганга аракет кыл. Тигилер сени кеминде алты– жети сааттан кийин издей башташат. Ага чейин далай жерге кетесин. Алмаз, аракет кыл! Өмүр бизге бир эле жолу берилээрин унутпа!» деп жазды. Анан болгон акчасын эки бүктөп кагаздын ичине салды да, кайра чөнтөгүнө салып койду.

 Эмнеси болсо да көрөөрмүн деп, санааркабай отурган Алмаз Адилдин катын алганда ойлоно баштады. Балким чын эле мага берилген мүмкүнчүлүк болсо керек бул. Азаматсын Адил! Болбой эле айла издеп жүргөн экенсин. Бул жакшы амал, Адилге да залакасы тийбейт! Ооба, мен бул мүмкүнчүлүктү пайдалануум керек. Адил туура айтат, жатып өлгүчө, атып өлөйүн! Акыры мени ала турганы чын болсо, артымдан кубалап жетип алсын ажал!

 Эртеси эртен менен Алмаз уктамыш болуп калганда, аны келген машинага жүктөөгө буйрук берди кожоюн. Адил, Самат анан дагы бир күзөтчү үчөөлөп салышты Алмазды. Алмазды колтуктан сүйөгөн Адил башкаларга билгизбей акырын чымчып койду. Ал коштошуп атканыбы же кандайдыр бир белги бергениби, түшүнгөн жок Алмаз. Өлүк сымал шалактап жата берди. Уктап жаткан немени байлоонун кажети жок дештиби, аны байлашкан жок. Алмаз бир топ убак өткондөн кийин акырын көзүн ачып карады. Алдыда бирөө эле отурат. Анын желкесинен эле Көк Бөрү өзү экенин билди. Көзүн кайра жумуп, ойлоно баштады. Демек жалгыз келиптир. Анысы жакшы. Эч нерседен шек алган жок. А Көк Бөрү атайын жалгыз келген, Алмаз жөнүндө эч бир жан билбеши керек эле да. Алмаз азыр түрмөдөн качкан адам катары издөөдө. Алмаз кайра көзүн акырын ачып, машинанын терзесин карады. Тоодо, болгондо да тоонун бийик жеринде бара жатышканын билди. Карагайлар тоо этектеринде өспөйт. Жол анча деле жакшы эмес өндүү. Өтө эле терметип атат. Көк Бөрү отурган отургучтун коопсуздук ремени салпылдап баратат. Баары ойдогудай. Эми негизгиси чагылгандай шамдагайлык керек. Көк Бөрү куралчан албетте. Адатта он капшытында алып жүрөт тапанчаны. Демек биринчи ирээтте анын он колун тапанчага жетпегидей кылыш керек. Анан тапанчаны сууруп алууга аракет кылыш керек. Көк Бөрүнүн да күчүн эсепке алыш керек, анын үстүнө ал абдан шамдагай. Ондой берди болуп, машина бир жерден катуу силкинип, ойкуй түшкндө Алмаз аткан октой ыргып туруп, Көк Бөрүнүн он колун бир колу менен артка кайрып, бир колу менен салпылдап бараткан ременьди анын мойнуна орой салды. Кол салууну күтпөгөн Көк Бөрү бир көз ирмем өзүн жоготуп, рульду сол колунан чыгарып жиберди. Машина калдандап барып жолдун четине ыргып чыгып, ойкуп-кайкып барып чон ташка такалып токтоп калды. Жан үчүн айыгышкан күрөш, экөөнүн тен канын кызытты. Көк Бөрү жандалбастап, мойнундагы ременди бошондотконго аракет кылды. Бирок Алмаздын күчүнө тен келе турган эмес. Муунгандан көзү алайып, деми кырылдады. Алмаз чыканагы менен Көк Бөрүнү көк желкеге бир урду. Мойну шалак дей түшкөн Көк Бөрү демин чыгарбай шылкыйып калды. Алмаз анын он капшытындагы тапанчаны алып чыгып өзүнүн чөнтөгүнө салды. Анан Көк Бөрүнүн эки колун артына кайрып, ремень менен байлап салды. Күрөө тамырын кармап, Көк Бөрүнүн тирүү экенин билди. Анын чөнтөктөрүн тинтип, болгон акчасын, а акчасы аз эмес экен, ширенкесин, документтерин алды. Машинанын «бардачогунан» бир тангак доллар тапты. Көр деле муну, мынча акчаны эмнеге салып алган? Ал жерде дагы бир тапанча бар экен. Аны да алды. Рахмат, деп койду Көк Бөрүгө карап. Бул эми далайда эсине келет. Ошентсе да бул жерден тез жоголуш керек. Алмаз машинадан түшүп батышты көздөй бет алды. Тоодо жүрүүгө Алмаздай шыктуу адам чанда эле болсо керек. Күнгөй беттеги тоолорго бир сыйра көз жүгүртүп, кандайынан бул тоолорду оной ашып кетсе болоорун божомолдоду да, кайберен сымал таштан ташка секирип, улам бир бадалдын артынан бултактап көрүнө калып, болуп көрбөгөндөй шамдагайлык менен заматта далай жерге узап барып, аздан сон таптакыр карааны көрүнбөй, тоо койнуна житип кетти.

